
k’OT’OK IKA 

1. ASHONAT BEYONA 

1.1 JEENA 

A. Jeeni eegwota  

Daniruwots jeena no’etor eega’ete?  

Jeena eetoni atsonat tooki jeen ota ete. Atsonat tookon jeen b’otiti k’osh 

k’osh mishi naarotsi móóna, atsi s’ayinonat gali s’ayinon kotona, shod 

dewaf  keewotsibaza, atsi jeeno kotonat sheng giimo ash dagotse bbey-

ore. 

 

Bi. Atsi jeena  
 

Daniruwots it atsi jeeno aak’owe it kotfo? shikon, mafon, t’eeshon 

kaasho asho mid’o bmid’efo? 

A. Jeenotsi Bi. Durotsi 



2 

Atsi jeena eteyora bi’ats jamo jeen otka ete.  

Daniruwots noo atsi kayi jeeno nokotet weerowots eg egno?  

keewewere.  

 

Atsi jeeno nokotet weerotsitsna:- 

Buutsi naarotsi bonarnaaron móóna  

Datsatse fed’at datse keewotsn  

Ariyosh: mlac’iyon, t’iyiton, fejiyon kaashk’aza.  

Shash keewotsn jamon kaashk’aza 

Boonbon kaasho wokin t’iyito tawóts gedoni na’a wotere gani atsats 

mid’a bdofoni tufonat kish k’ut’eyo, Aawont wazi doga debweti manatse 

ud’osh falituwe.  

Ats jeen desha asha etoni: - 

T’egonat sheng aro deshawo  

Shodon daa’etso  

Shod falo falawo  

Mang angifiin fiino falawonat artsoni ete 

Ci. Sheng gonkeyona  

Daniruwots sheng gonkeyi k’alonat kic’o ebi? 

Sheng gonkeyo beyoni danimoo nat giiyonto ayi k’alituwe. 

Ariyosha: Ashowots botohonto tohar shiyanor, gene’or, fiinor,  

Boshiyor, bo’ayeyor, boshimeyor, danetuno. Manatse naana’o boye 

egotsi, enashotsi, shodtsotsish, bowosheyor, bo’ayeyor, bokotor, 

boshodo bofador, manatse bek’eyiruwoni sheng gonkeya bbeyoniye.  

Sheng gonkeyo maa ashatse woter giyoke bi’aloni ayi kic’o detsfe.  

Hanuwe, maa ash dagotse sheng gonkeyo ali, ashots bogalotse daatsey-

iru aze galotsi tohar shengsh deshatson, bogali s’ayio tohar shengshde’e 

koratsno.  

 

Daniruwots sheng gonkeyo dani mooke, giiyoknat galotse ak’alde’eniya 

eensho falet? keewewor.  

Sheng gonkeyo eenshet weerotsi:- 

 Galitsi nemonat teron mangeya.  

 Ash gizo úmp’k’aza 

 Toha wotere k’osh ashotsnto mangeyonat wosheya  

Ar ½ sheng gonke deetsts ashowotsi  



4 

Itiye eenuwotsi woter mok’otsi c’ash k’azonat jot’ k’aza 

Tohar binfiinef k’ac’otsi shengsh detsa  

Ariyosha: bombiáatso, aats kako, dani moo, dani k’at’o, miti 

bos’owots, shengshde detsa.  

Gali s’ayino tohar shengsh detsa  

Dani moo bkishts teronat nemon mangiya  

Sayito korde’e dani mooke datseya  

Jamon jeen asha etefoni btooko, b*atsi jeenonat sheng gonkeyo s’anr 

bdatseyore. Aatsi jeena etoni shoodon mid’erawo, ik ik  

keewon bkisho, btufoo, mid’era asha ete. Hansha ashjamob* aatsi jeen 

koto geyife. Ani asho bbeyir danimoonat galotse ashowotsnto sheng 

gonkeyon geyituwe.  

TERWER 1.1 
I. Haniye dash beyiru aatotsi  “Ara” wokin “koota” erre aaniwere.  

1. Ash iko jeen bwoto daneti b’aatsi kayots jeen boowot barone. 

2. Buutsi naarotsi bonaarnaaron móóni atsi jeen koti weerotse ik-

oniye. 

3. Shiyani aawots ayeyoni sheng gonkeyi weereots ikoniye.  

4. Dani moo tesh k’azoni wodm daniru niwe.  

5. Gali s’ayino tohar kotoni sheng gonkeyi weera 

1.1.1 ATSONAT GALI S’AYINON KOTA  

A.  ATSI S’AYIN KOTA: 

Daniruwots atsi s’ayin kota no’etor ega ete?  

Atsi s’ayin koto ebinosh bk’ali?  

Atsi s’ayin kota no’etora:- Gash muc’a unawo ats masha, taho s’ainon 

detsa, tuf masha, noshitso no’aawo noshint’o nowazo --- mashonat s’ayi-

non detso geyituwe.  

Atsi S’ayin koti k’ala  

 Shoodosh oteratso  

 Genewok otituwo  

 Kup’onat jeen otituwo  

 Notohots nono boos’ilor wic’iratsno.  

Ar 1/3 Bi b’atsi s’ayin kot-
kna’i  
Ar 1/3 Bi b’atsi s’ayin kot-
kna’i  
Ar 1/3 Bi b’atsi s’ayin kot-
kna’i  
Ar 1/3 Bi b’atsi s’ayin kot-
kna’i  

Ar 1/3 A. B́atsi s’ayin kora na’a  

Atsi s’ayin kot k’azo bdowet mid’otsi:- 

Shood dowet jerimiyots sheng beyoko dozituwe Ariyosh:- s’us’o 

t’oro, tinaho----- 

Notooko s’adetuwe/noatso weshetuwe/  

Notohowotsi wotere nondantswots non bos’ilor wic’ituwo  

Genewuk woteratso  

Gash Muc’a  
Daniruwots it gasho ak’owe s’ayinon it detsfo?  

It gasho s’ayinon kotosha:- 

Buutso it meyi okona it nono aatsi sayinon guc’o geyituwe.  

Unaawo it gasho muc’o geyituwe  

Ar 1/4A na’o b́gasho b*guc’ir                  Ar ¼ Bi na’u bgasha bmuc’ir  

Ats Mashoni:- 
K’undonat s’azon no’atsatse bazosh k’alituwe manatse tutsona s’azonat 

k’undon no atsatse b́ja’itka b’otiyala notsi s’az keshiru weero 

bi’is’eyoni k’osh k’osh shood dowet keewots boshibituwok’o sheng 

beyoko dozituwe.  

 No atso non bk’os’irawok’o k’alituwe.  

 No atso bsho’awok’o /b́beeherawok’o k’alituwe/.  

 Shengonat kup’on nosh imetuwe 

Ar 1/5 na’ó b́’atso b́mashiri 

Kalamelont skaron jamaawo móni gasho awashituno.  

Man b’ottsotsna shawu keewotsi muk’shde’e móó geyituwe.  
Atso Un aawo Masha  
Daniruwots ik gawiyotse ambtsote it atso it mashefo?  

Tahi S’ayin kota:- 
Daniruwots tahi s’ayi koto eeg bk’alfok’o danfte?  

Ar 1/6 A. s’ayinon mashdek’ 
bezets taha   

1/6 Bi. Kimon beyiru taha  

 

Taho s’ayinon detsi k’aloni”:-  

 K’osh k’osh kashets keewotsi Ariyosh:- s’us’o t’oro, tinaho, s’in-

donat arts keewots shibosh sheng beyoko imatse (dozatse). 

 K’osh k’osh shood dowet kashets keewotsi doratse.  

 Gond shook’o (beeho) deshatse  

 S’iliruwosh wokin notohowotsi wic’iratso  

 

TUFI S’AYIN KOTA 
Daniruwots tufi s’ayin koto eg bk’alituwok’o danfte? Ambts 

Ambtsote aawon tufo itmashefo? 

Ar 1/7A. na’u btufa bmashir  Ar 1/7 Bi. na’o b́tufu b́mashir   

Tufi s’ayin koti k’ala: 
 K’etsonat ak’on tutson k’osh k’osh kashets keewots bo’azera-

wok’o k’alituwe.  

 Tufi bashon no sha’iyala k’undon tutso weyiru shoodotsi bazi-

tuwe.  

 Notufi s’ayinonat jeenon kotosha:- 

 Notufo jam aawo k’eyoniye shino aatsi s’ayinont  

     samunon masha 

 C’aamonat b́shurabiyon s’ayin kota  

 C’aamonat b́shurabiyon iko tohar edk’aza 

 Notufi s’ungtso b’eenor k’apa  

Daniruwots notfi s’ungts k’apo eegoshe bgeyi? It tohotsnto keewewere.  

NOSHITSO S’AYINON DETSA  
Daniruwots it shitsi s’ayn koto eebk’alituwok’o danfteya? it shitso un 

aawo mashefte?  

It shitsi s’ayin kota etoni it aawi, it waazi, it shint’i s’ayin kota ete.  

Daniruwots it aawi, it waazi, it shint’i s’ayino aak’owe it kotfoni?  

Ar 1/8 A. na’o bi’aawi 
s’ayino bkotore   

Ar 1/8 Bi. na’u b  
waazi s’ayino bko-
tore  

AAWO S’AYINON KOTA 
 No aawo aatsi s’ayinonat samunon mashoni no aawots kindts 

k’undo shoodo bdo rawok’a k’alituwe. Aawi s’ayin kotoni shood 

dowiru zanzots no aawats bok’ot’erawok’o k’alituwe. Zanzotsi 

aawi shoodo dowosh falit kashets keewune kurde’e no’aawots 

bok’ot’or shoodo de’ewetuno. 

SHINT’O S’AYINON KOTA  
 Noshint’otse datseyiru s’irutsi k’undonat kimon nojoft’ots bkinda-

wok’o bazituwe. s’ir hanotsn orts k’undonat kimona fuun etts 

s’ayin aatson mayir s’ayin but’on gid’ibaza. 

WAAZI S’AYIN KOTA:- 
 Nowaazo jam aawo s’ayinonat mots but’on fira  

 Nowaazots shash keewotsi gedk’aza . Nowaazowotse beyiru waaz 

fos’ona siirona motsona jongonto nowaazots kindts k’undonat 

kiim keewits deshde’e orituno.  

Daniruwots it k’at’otse konotsne bo’aawi s’ayino, boshint’i s’ayino, bo-

waazi s’ayino kotiruwots it k’at’itsi daniyiruwonat daniruwotssh keewu-

were.  

 

Bi. GALI S’AYIN KOTA 
Daniruwots it beyiru gali s’ayino aak’owe koto it faliti? It gali s’ayino 

eebi’ari? Gali s’ayin kota eeteyora beyimaa kas’owotse beyiru danimaa 

k’as’owotse beyiru, galotse beyir kimotsi nodatstsok juwabwoterawo 

kim kakuwi gop’ots (oshots) geda, gop’o ikide’e dukonat mitsa ete.   

Ar 1/9 B. B́ s’ayin kotets               
gala  

Ar 1/9 A. b́ s’ayin kotera gala  

Daniruwots nomaa kas’o, nodanimaa kas’onat nogali s’ayinon koto fali-

tuno? Gare gareyon otar keeweyar iti daniriruwonat daniruwotssh shishi-

wer.  

 

Gali s’ayin kotoni jam ashots fiine bane jam ashoni b́kas’itsi kimonat 

bgalitsi kimon bshunts beyokok juwoniye datso iyide’e duku geyituwe. 

 

Jamona atsonat gali s’ayin kotoni jeen otts ashowtsi datsituwe. man-

b’ottsotsna s’ayin koto jam ashosh geyituwe.  

TERWER 1.2 
I. Hane dash beyiru aatotsi “Ara” wokin “Koota” err aaniwere  

1. Atsi s’ayin kota etoni tahi s’ayin kata etbare. 

2. Taho s’ayinon datsoni k’osh k’osh kashets keewots shibosh be-

yoko imatse. 

3. Atso jam aawo mashoni jeenonat kup’osh shenge. 

4. Gali s’ayin kotoni jam ashi fiini bane.  

5. Jam aawo kalamberonat sukaron móóni gasho awashife.  

II. Haniye dashi aatotssh ar ottso fac’de’e aaniwere  

1. Haniye dashé beyiruwotsitse aawune atsi s’ayini koti k’al ottsoni?  

A. Kupwota   Ci. Shoodosh woteratso  

Bi. genewuk wota   Di. Unoni  

2. Haniye dashi beyiruwotsitse aawune ats mashi k’al oterawo?  

A. Tooks’ada (atsiwesha)  

Bi. K’undonat s’azon bazosh otituwe  

Ci. Nokirerawok’o k’alituwe 

Di. No atso b́beeherawok’o k’alituwe  

3. Noshitsi s’ayino nokotora  

A. No shint’i s’ayino nokotet  

Bi. No waazi s’ayino nokotet  

Ci. No tooki s’iiri s’ayino nokotet  

Di. Ci okoni jama are  

4. Haniye dashe beyiruwotsitse gali s’ayin koti weere awune?  

A. kimo/shooto duka   Ci. K’irts gizo datsetsok 

juwa  

Bi. Kimo/shooto datsetsok juwa  Di. Gash muc’a  

5. Haniy dashe s’ayin koti Ariya oterawo awune?  

A. Buutso méye okon non guc’a  

Bi. Shitso gurorant ko’on masha  

Ci. Kishonat tufi s’ungutso k’ap k’aza  

Di. C’aamonat b́shurabiyon s’ayinon detsa  

1.1.2 BUUTSA  

Ashawotere k’osh kashets keewots kashon beyosh, eenosh, kuponat 

jeenon beyosh, ang datsosh buutso/misho/ geyituwe.  

Ashna’otsi k’osh k’osh buutsi naarotsna gizots nat mitotsoke datsirune.  

 

A. BUUTSI T’UP’OTSI:- 
Daniruwots it galotse datseyiru buutsi t’up’otsi eeg eeg boto danfte?  

Daniruwots aawu jamo it mááf buutsi naarotsi nabuwere?  

Buutsi t’up’oni giton (2) kayiyeka  

Manotsi:- 1. Giza 

  2. Mitotsi  

Haniye dashi jaandoni buutsi t’up’o kitsike Gizitsi wokin mitatse 

datseka erre c’irhan gerer. 

 
   Kaarotiya     Bok’ola    Meetsa     Keetsa  

   Komandora    Eza     Mus’a 

Taawa Buutsi naara Buutsi t’up’otsi 
Gizatse Mitatse 

  Meetsa    
  Arwara    

  Lomiya     
  Eza     
  As’a     
  Shumbra     
  Keetsa     
  Fuura     
  Guk’a     
  Gesha (Ez koma)      
  Ta’a     
  Gaash     

Ar 1/10A mitatse datseyiru-
wotsi  

Ar 1/10 Bi Gizatse datseyiru-
wotsi  

Daniruwots it galotsi it mééyiru meetsonat it ushiru ezon giz awotsok-

neya itdatsfo? Bomeetso mééf gizotsi:- Kambla, eyisha, miza, mereera, 

t’it’a, kewutsa, keera, Guritsa--- No ushiru Ezona:- eyishoke, miz in-

doke, kambloke datsfone.  

 

Bi. BUUTSI K’ALA:- 

Daniruwots buutso it mááfo eegoshe? No atsosh eebiebi b́k’alfo?  

 Buutso no atsosh b́k’alfoni  

A. Eenosha  

Bi. Shoodatse baziyosha  

Ci. Ango iimosha  

A. EENOSHA:-  
Buutsi naarotsitse eenosha, ats s’adiyoshnt gaawo wokin tishts atso 

kup’iyosh wokin deshiyosh k’alituwotsi s’adiyiru buutsno erni s’egefo. 

s’adiru buutsa etef buutsotsi gizotsokna meetso, ezo, fuuro, baaki 

meetso, keetso, nodatsiti. Ani mitowotsitsna Arwaro, As’o Ep’o ind as’o 

artsotsoke nodatsiti.  

Ar 1/11 Buutso eenosh k’alituwe  

Bi. SHOODATSE BAZIYOSH  
Buutsoni ashots shoodo bomid’erawok’o k’alituwe. Shood bazit buut-

sotsi mitotsnat boshuwotsoke nodatsiti Ariyosha: karotiyoke toboke, ko-

mandoroke, muziyoke, mangoke, brtukaniyoke, papayoke, abokadoke, -- 

artsotsoke nodatsora nojeenosh sheng miti shune.  

Ar 1/12 shood baziro buutotsi  

Ci. ANGO IIMOSH  
Daniruwots angiimosh otit buutsots eegno? Buutsoni ashosh angonat 

k’ees’on iimfe angonat k’ees’on iimf buutsotsi no atsosh kupirni  

fiino nofiinituwok’o falitune. Ariyosha: k’ac’ kurosha, Goshosha, 

kaashosha, mit badosha, k’is’onat arts keewotsi fiinosh k’alituwe.  

Angonat k’ees’on nosh iimet buutsotsi  

 - Misha    - Meets k’os’a  

 - Tusha    - Bok’ol gaawa  

 - Mas’a    - Shuwa  

 - Zeyita    - Fuuronat artsotsna  

TERWER 1.3 
Haniye dashi aatotsi k’awunon aaniwere  

1. Shood bazit buutsi naarotsitse awudo(4) s’eyere.  

2. Ats eenshonat s’adiyosh geyit buutsi naarotsi nabuwer.  

3. Angonat k’ees’on iimet buutsotsi eyokneya nodatsiti?  

Ci. BUUTS DETS DETSI MALA  
Daniruwots goron mééyiru buutsotsi s’ayinon detso falet aak’alniya? 

Goron mééyiru buutsotsi k’osh kidek’t wokin mitsdek’t mééeyiru buut-

sotsiye bogo k’osh k’osh shoodosh detsi itune. Hansha buuts hanotsna 

nmóóra s’ayin aatson shengsh de’e mashonat lomiyo dabo geyituwe.  

Hank’alo nok’azara ac’uwonat mac’itsi shiprotsn shoodo nodetso fali-

tuwe.  

Ar 1/13 Na’u tobo b́mashri 

Daniruwots meetso mitsde’e wokin kide’e móó ebi b́k’aliti?  

Ashots meetsi goro bomóóra k’osh k’osh shoodosh deshetuno. Ariyo-

sha: (S’emblela) bambt’awiya detsetuwe. shood hanots bobetsotse 

meetso kide’e wokin mitsde’e móó geyituwe.  

Ar 1/14 na’o meetso b́mis’iri  

Daniruwots ezo gufide’e usho egoshe b́geyi? Ezo shengshde’e ip’de’e 

detso k’azeyala k’osh k’osh jermiyots shibituno. Ezo nogufirawo 

no’ushara t’anac’i shoodo, bambt’awo /semblelo/, Ac’owo - - - arts 

shoodots nondetso falituno.  
 

Han b’ottsotsna ezo gufide’e usho geyituwe.  

Jamona buutso b́k’anehakonat b́k’anefts okona s’ayinok bezo geyituwe. 

Buutsona shooddoweru keeshets keewotsi:- zanzo, ins’o, barariyo, maa 

gizotsnat arts keewots boberawok un aawo shengshde’e bezo geyituwe. 

jam buutso nok’aniyora nokisho masho, notooki s’iiro bawundo tifde’e/

barmet’on ip’dek’o geyituwe. No ats jami s’ayino kordek’o geyituwe.  

Ar 1/15 Na’o ezo b́gufiyora  

Di. BUUTS JAA’IYI WEERA (MALA)  
Daniruwots buutso bi’awasherawo ayi aawosh jaa’iyo aak’alniya it-

faliti?  

Buutso bi’awasherawo ayi aawosh bezo falet maloni:  

 A. Shuuk’iya  

 Bi. Ak’iya (Ak’ok beeza)  

 Ci. Beeronat firi fuuta  

A. Shuuk’iya:  

Buutso (misho) aawi k’es’on wokin s’uwon shuuk’iyo faletuwe. 

Shengshdek’t shuuk’iyets buutsoni ayi aawosh b’awasherawo betuwe. 

Buuts shuuk’iyoni ik ik mishots shaawo dabfe. Ariyosha: Meetsi 

motsoniyere meetsi shuuk’o shaawufe. k’osh k’osh noshuuk’if buutsi-

naaro tsitse bironat nas’ shngurt’on meetso bok’oli shooko- - - - - 

Ar 1/16 meetso aawonat s’uwon shuuk’iya. 

BI. Ak’iya (Ak’ok beeza)  

Katska otere gur buutsotsi s’ayin k’ac’ots gerde’e ak’ beyok bezon 

bo’awasherawo muras aawosh bezo faletuwe.  

Ariyosha: Ak’ifo (frijiyo) bdatset beyoke mus’o, mitonat mitishuwotsi, 

keetso, meetso----- bits gerde’e jaa’iyo faletuwe. friji altsokno ak’ beyok 

bezon ak’iyo faletuwe.  

 

Ci. Beeronat firiyon fuuta: 

Daniruwots beeronat firiyon fuurde’e bo’aawasherawo ayi aawos jaa’i-

yef buutsi naarots egno? Ik ik buutsi naarotsats beeronat firiyon fuurde’e 

bo’awasherewo jaa’iyo faletuwe. Beeronat firiyon fuutoni buutso aawa-

shit kashets keewotsatse baziyo faletuwe.  

Ariyosh: Mus’onat meetson arts buutsi naarotsi t’emde’e beeronat firi-

yon fuurde’e shuuk’ide’e jaa’iyo faletuwe.  

Fad 1.1 Buutsots beeronat fiyiyon dabde’e buutso jermiyotsn 

b’awasherawok’o k’alituwe.  

Fadosh bgeyit keewotsi:  

1. T’emk’rets bir meetso  

2. Beeronat firiyona  

Fadi fiinotsi  

1. Git t’emets bir meetso k’aniwere  

2. Ikona beeronat firiyon shengshde’e fuurde’e j/yokats jirere 

3. Ikona beeronat firiyon it fuurawo jlyokats jirere 

4. Awud (4) aawoni okon  t’emets git meetsotsi ikats gonk’ide’e 

shink’ore.  

Daniruwots t’emets git meetsotsitse awone shook’o? Egoshe it bi’ari?  

 

Di. Shuuk’ok Beza:  

Daniruwots buutso bi’awashefo shuuk’ok bbeyoreya wokin motsok bbe-

yoreya? Buutso kaari b’awashefo motsok bbeyore. Egoshemani jermi-

yotsi boshunfo mots beyoke. Hanb’ottsotse buutso shuuk’oke bezoni 

shengoni.  

Fad 1.2 Misho wokin tusho nodek’al ak bbeyale kaari bi’awashiti/

bbarohit/?  

Fadosh geyit keewotsi:  

Tusha wokin misha  

Mots beyokonat shuuk’ beyoko k’aniya  

Fadi weeroni  

1. Tushonat mishon k’aniya  

2. Tushonat mishon motsonat shuuk’ beyok beza 

3. Keez aawoniye okon awone awashtso/wokin barohotso.  

Daniruwots barohotso awone mishe moo tushe aawok betsonne? Egoshe 

itsh bi’ar?  

1.1.3 JEEN OTK’AZO KITSIRU MILKITOSI 

Daniruwots shoodts ashatse be’ef shoodi milkitotsi egno? Ashots 

boshoodetuwok’o woshiru keewo ebi ebi?  

Asho shoodosh oshiru keewotsi:  

Atsonat gali s’ayin kotk’aza  

Ayi buutsi naarotsi bnaarnaaron datsk’aza  

Ktbatiyo bí’aawon katabek’aza  

JEEN t’ut’ts asho bshoodo k’osh k’osh milkitotsi kitsituwe. 

1. Gota:- Gotoni ashatse be’eyet shoodi milkitotse ikoni gotif shoodi 

naarutsitse ikoni domkana, joft’i mic’iyonat artsotsna. Hanb’ottsotsna 

ash iko bgotiyala kari jeen kotimook amo geyituwe.  

Ar 1/17 Gotiru asha  

2. Atsi k’ees’a  

 K’ees’oni iko atsi weshi milkita ash iko b’atsi k’ees’o dabre etoni 

jeen ashi atsi k’ees’atse (37) digiri sentigrediyoniye maniye bbeshi-

yala ashmani shoodre ete. No’atsi k’ees’o no’indef k’ac’oni TERMO 

METRE etefoni. Ayide’e atsi k’ees’i milkito kitsf shoodotsi joft’i 

mic’iya shituwi shooda, genukisha, fiira artsotsi.  

3. Ac’uwa:  

Daniruwots ac’uwi shood detsifots eg no? aak’owe ashatse tur ashats 

beshosh bfali?  

Ac’uwi shoodi dowof keewoni:  

 Shood dowiru jerimiyots aawashts kisho nomasherawo buuts  

(misho) móóna. 

 Shood dowof kashets keewotsn awashts k’ac’ats mish móóna.  

 Shood dowiru kashets keewotsn awashts miti shuwotsi 

shengshde’e nomayawo móóna.  

 Shood dowiru kashets keewotsn awashts aatso úshona.  

 Shood dowiru kashets keewotsn awashts mishotsi móóna  

 No’atsi s’ayin kot k’azonat artsotsna Ac’uwi shoodo ash  

     ikatse ikats bbeshiri shoodetso bshits sheshimoo s’ayinon    

     detsk’azont no’atsi s’ayino kot k’azone.  

Jamona jermiyon awashts buutsotsi nomóóra jermiyo no’atsots kindr 

nomac’o weshiyosh wokin ac’uwiyosh bfaliti.  

4. Tooki Weesha:  

Daniruwots ittooko weeyir danfa? Eegi shoodi milkite itsh bi’ari?  

Tooki weeshoni atsi weeshi milkite shituwei shoodo, bimb jero artsotsi 

hannaari milkito kitsgne. Nodatsatse ash kasho ud’iru shoodo shituwe 

etefoni manb’ottsotsna notooko bweeshor erre kasho bk’azala kari jeen 

kotimook amo geyituwe.  

5. Mac’ Weesha: 

Ashowotsi awashts buutso wokin aatso boushala mac’ weesho bshishe-

foni Ariyosha: Genu kisho, jardiyo, ooto, s’emblelo- - - arts shoodotsi 

mac’ weesho detsfno Ani nobooso kaari di’i bfala buutsotsi goor arwaro, 

Ep’o As’o - - -  artsotsi nomóóra mac’ weesho bdoweti man b’ottsotsna 

iti mayotsi katside’e móó nosh geyituwe.  

6. K’us’iya 

Daniruwots k’us’if shoodi tuwo ebi? K’us’iyoni atsi weeshi milkito-

wotse ikoniye. Han naari shoodo nonshoodiyosh falituwoni mishonat 

aatsi shengk’aza, mac’itsi shipira, atsi s’ayin kotk’aza, tahi s’ayin kot-

k’azonat artsotsna.   

Mansha ash jamo shoodhan detsek’azosha b́gali s’ayinonat b’atsi s’ayi-

non koto geyituwe. Jamona daniruwots han naari shoodi milkito  

itats b́be’eyora kari itnihosh, it thosh, itidaniyiruwosh keewo  

geyituwe. manatsetur itgalotse datseyiru jeen koti mook ama.  

TERWER 1.4 
I. Haniye dashi aatotssh “Ara” Wokin “Koota”  err aaniwere  

1. K’us’iyo atsi weeshi milkitowotse ikoniye  

2. Buuts shuuk’iyoni ayi aawosh bjaa’itu wok’o k’alituwe.  

3. Shuwonat mas’on shood bazit buutsne  

4. Meetsi gur móóni ba’mt’awi shoodo dowetuwe.  

5. Tobo kide’e móóni shood baziyit buutsi naare  

II. Haniye dashi aaniyotsitse ar ottso fac’de’e aaniwere  

1. Hanotsitse gizatse datserawo awone?  

A. Meetsa    Ci. Keetsa   

Bi. Eza                                        Di. Arwata  

2. Haniye dashi beyiruwotsitse ats k’ees’f shoodo awune?  

A. Joft’i mic’iya   Bi. Shituwi shooda  

Ci. Genu kisha   Di. Unoni  

3. Haniye dashi beyiruwotsitse awune buutso ayi aawosh bezi malo?  

A. Beer fuuta   Bi. Lomi daba (fuuta)  

Ci. Shuuk’iya   Di. “Bi” bi’alefe jamoniye  

4. Haniye dashi beyiruwotsitse k’osho awune?  

A. Tusha    Ci. Meetsi k’otsa     

Bi. Mangowa   Di. Mas’a 

5. Buutso bk’aneyora 

A. Took s’iiro bawunda ip’o geyituwe  

Bi. Kisho samunonat aatsi s’ayinon masho geyituwe 

Ci. S’ungutso k’awunon k’ot’o geyituwe  

Di. Uno ara  

1.2 BEEBEYA 
Ash jamo jeenonat genewar sheng beeyo beeyosh gefe.  

1.2.1 Beeyosh geyit keewotsi  
 A. Beeyosh geyif keewotsi  

 Bi. Sha’imitotsnat gonkeyona  

 Ci. Dana  

 Di. Angit’up’otsna  

tawi mito /aat’imita  

aawa  

jonga  

aatsa  

gaziyo /lanboo/  

E. Fiina  

Fi. Jeen koti moo  

Ji. Jeena/Jama/  

A. Beeyosh geyit keewotsi  

Daniruwots beeyosh geyit keewots eg? egno? Ash na’osh beeyosh geyit 

keewotś s’enobok’a zalbeeyo faletuwa?  

Beeyosh geyit keewotsi  

Buutsa  

Taha  

Maa etefotsi  

Daniruwots haniye dambi beeyosh geyit keewanotsi danfte?  

1. BUUTSA:- 
Daniruwots buutso egoshe bgeyiti? bi máátnwa? 

Buutso ang datsosh k’alituwa?  

Ango bbeyala fiino fiinosh, kaasho kaasho falitute.  

Buutso eenosh k’alituwe  

Ayonat bnaarnaaron buutso itdatsiyala it dano shengshde’e danetute.  

 

NOGALOTSE BUUTSOSH JINET KEEOTSI  
1. Daniruwots nogalotse buutsosh jinet keewots eg’egno?  

2. Nogalotse datseyiru gizotsnat mitotsn k’osh k’osh buutsosh jiniru-

wots fa’ano? 

3. Haniye dashi arotsi its’ile okona gizotsoke datseyiru buuts  

     naarotsi aroniye dashi deyiru jandotse it dabtarats guud’de’e   

     b’aaniyo fiinore.  

Ar 1/18 Buutsosh jiniru k’osh k’osh gizotsi  

 

Taawa Gizinaara Gizatse datseyiru buutsi naara  

Buutsosh jiniru gizatse datseyiru 

buutsa 

 1 Miz beera   
 2 Miz inda   
 3 Eyisha   
 4 Baaka   
 5 Shahana   
 6 Aka   
 7 Mereera   
 8 Mas’i inda   
 9 Kambla   

1. Haniye dambi s’egets gizotsiye k’osho itgalotse buutsosh otiru 

gizots eg egno?  

2. Nogalotse datseyiru mitots buutsosh otiruwots datsetuno?  

3. Guri it máátso ebi? egneya bifiine?  



32 

Ar 1/19 Buutsosh otiru k’osh k’osh mitishuwotsi  

Ar 1/20 Bos’ap’onat bogindon meeyiru mitotsi  

Haniye dambe 1/20 it bek’iruwotsitse bos’ap’o mééfots aawotsne?  

Haniye dambi beyiru meef maarotsnat shuwotsitse it máát itdantso fa’a? 

Jam aawo it mááfo awune? Haniye dambi beyiru meef maarotsiye 

k’osho it galotse móósh (buutsosh) wotituwo maari naaronat showotsi 

keewuwere?  

 

2. TAHA  
 Jootsi ashotsi dinis’os’o (bodi gizo) arrni azarni bomááfoni bteshi.  

 Tahosh botahefoni gizots gook’oniye  

 And ash dano eenf bware tahi naaro ayere  

 It ittahiru taho egoneye fiineyi?  

 It galotsi ashots botahiru taho egon fiineke? 

 Daniruwots it aaniyona dabtarats guud’de’e it daniyiruwots kitsu-

were 

Ar 1/21 buutsosh otit k’osh k’osh maarotsnat 

shuwotsna.  

TAHI NAAROTSI  
 Taha naarotsi ash fiintsonat azeyon datsekno err giton  

      kayituno 

 

AZEYE TAHA  
Taha hanotsi gizonat mitotsatsna bofiineti Gizotsatse nodatsit tahoni 

mereeri s’iirona dozefoni.  

 K’oshotsu keera, eyisha, kamblonat artsotsn s’iirun fiinefe.  

 Mereeri s’iiron fiinef taho sufiya etefo k’oshoni gizotsoke datsef 

taho har taha etefo.  

 Hariyo k’anifoni  ship’riye erne asho bin taho bk’anifoni  

Ar 1/22 Hari ship’ra  

MITOTSATSE FIINEYIRU TAHOTSI  

Mitotsitse tahosh fiin jinetuwotsi 

t’ud’a, jooke, nayiloniyonat k’osh k’oshowotsna  

Ar 1/23 Mitowotsats fiineyiru tahowotsi  

ASH FIINTS TAHOWOTST  
Ash fiints taho kemikaliyo dabde’e fiinet taha ete.  

Ariyosha Nayiloniyo fiinefoni aze zeyitona wokin shutsi itsitsirona aat-

sonat jon gon kemikaliyo dabde’e fiinefoni.  

Daniruwots asho egoshe taho btahiri?  

It galotse eg eg naari tahe tahehiri?  

Egoshe ashots taha botahor k’osh k’osh tahinaaro bwoti?  

B aaniyon it nihotsoke wokin ityere eenotsoke aatde’e war it tohots-

nto aateyar dabtarats k’o’ede’e keewewore. 

Ar 1/24 k’osh k’osh taha taha nema  

Ak’i woror tahef tahinaarotsi  

Ak’ b’otor nosh k’es’et tahotsi: 

Sufiyon, gook’on, t’ud’on, fiinets tahotsiye  

Ar 1/25 Ak’osh /Ak’obaziyosh tahef tahotsi  

T’uu k’eyosh it tahef taho ebi?  

Egoshe bk’alfo? keewewor 

Ar 1/26 k’ees’or tahefotsi  

Aawu k’ees’or tahef tahi naarotsi:- 
 K’ees’oronat woruwon tahefotsi shishont nas’ t’ud’on fiinets tahi 

naarotsiye  

K’osh k’osh beyoke tahefotsi  
Taha tahi naaroni beyiru beyokonat fiineyir fiini terok’o k’osh 

k’oshe.  

Dani mook daniruwots koborto tahade’e k’aat’ots kindr dano  

 falatsno. Ariyosha: barmet’o, bawudonat artsotsn baziyekno.  

Ayi dani moowotsoke daniruwots ik naari taho tahi neme 

(Yiniformiyo) fa’e.  

Han naari taha taho ebi bk’ali?  

Ik naari taho tahiruwots daniruwots barmec’raliye. k’oshowots yini-

formiyo tahadek’t sha’iru ashowotsi bek’fte? egi naari fiin fi-

inkno? nabuwere.  

Itidaniyiruwots k’aat’otse bodaniyor eginaari tahi neme bodetsi?  

Ar 1/27 yiniformiyo (ik naari) taha tahiru daniruwotsi 

Ar 1/28 T’uuwi tahotsi  

 Aawi tahadek’at nojints taho tahade’e k’eratso egoshe itsh 

bi’ari?  

 Aawi tahonat tuuwi tahon k’osh k’oshe Aawa fiinosh sheng 

taho jon gosh sheng tahoniye tahefoni.  

 T’uuwi taha no’etfotsi:- koborta, bijama, amsula, artsotsi  

 Aawu fiinon mawuts atso kashbdek’et t’uuwa b’ottsotsna t’eb 

taho taho geyiratse.  

 Sufiyonat t’ud’on fiinets tahotsi taho geyituwe.  

 Fiini tahowotsnt ik’ aawi tahowots fa’ano. 

 Fiini tahotsi no’etora fiinots niwonat fiinosh mank taha etoshe. 

 Ik’ aawotsi notahef tahots fa’ano wogi aawon wamici aawonat ik’ 

moomand ameyor tahef tahowtsi  

 

3. MAA (BITS BEEKA)  
Ashonat gizotsn botooko aawatse, awushatse ak’atse, balangaratse 

orosha moo geyituwe.  

Ariyosha: Kafotsnat k’óórotsna keetso keetsde’e bona’o eenshosha kuto 

geyituwe.  

Ar 1/29 Kafotsnat k’óórots kuta  

Ins’onat ukuna datso ihide’en bomoo bodozt manitse bobefo, mantsa 

boshibefo.  

Ar 1/30 Ins’onat ukots gup’a  

Ar 1/31 Kookop’unat k’ont’ik’oli gook’a  

K’ont’onat kookop’ona Ik’o shengshdek’ bi’azts t’eng gook’o 

bodetstsotsn bobalangaro bwora bogook’otse bo’ashefoni err boblangaro 

bobazifoni  

It galotso k’osh gizowots eyoke bobefo? Eginaari moodetsfno?  

Ashowotsi k’osh k’osh gizowotskok’o botooki moo bok’anifoni 

bogalotse datseyiru keewotsna bofiinefo  

 It galotse ayi mito bdatsetka b’otiyala it maa dironat kotso  
     miton fiinarni kotsi abona tootson wokin k’ork’oron ip’o faletuwe  

Ar 1/32 miton fiinets gat’ari maa  

It galotse ayi shutso bbeyala itmaa diro bin fiino falitute.  

 Maa k’ala:- 

 Beeyosh, k’ees’onat ak’atse baziyituwe  

 Buutso bitse katsiyetuwe  

 Buutso bitse meetuwe  

 Bits k’eetuwe  

 Sha’i mitotsnat gonkeyi weerotsi (bon sha’efotsi)  

Danirúwots bon sha’efotsi eto ega ete?  

 It galotsi ashots gaawiyo bo’amor bonsha’ef sha’i miti naarots 

egno?  

 It itmooke tur it dani mook it wafo egoneya  

Bon sha’efotsi  
Ashonat ash k’ac’onan ik beyoke de’er k’osh beyok dami maloniye bi-

kitsiri.  

1. Ashowotsi botooko otere bok’ac’o wok beyok damosha k’osh 

k’osh sha’i mitotsn sha’efne.  

2. Yootsa ashots botooko wotere bok’ac’o damosha Sha ket malo 

danfno Andi sha’imitots  

Kok’o keteratsno ayi k’ac’ono iknon damatsno.  

Haniy dashi it bek’iru arotsiye yootsi nemi bon sha’e mitotsiye  

 

Ar 1/33 yootsi nemi bon sha’efotsi  

Andi doranna sheng sha’imitots ayi fiinosh jinrno.  

Andidori sha’efotsi ayi k’ac’o kuro falt karini dek’bobodi .  

Ar 1/34 Andi sha’emitotsi  

Daniruwots andkonat yootsi sha’emitots dagotse beyiru k’osh k’osho 

ebi?  

GONKEY WEEROTSI  
 Jam weeron wosho (keewo) beshiyonat dek’ona GONKEY 

WEERNO eto faletuwe.  

 Jam asho jam aawo karnonto wotere wokonton gonkefno 

b’otefere bgonkeyi weeronmo andi durikon wokin yootstson 

wotosh falituwe.  

Ar 1/35 Yootsi gonkeyi mala (weera)  
 Yootsi gonkeyi weerotsi:- farsha, wosha, c’esha, tufon sha’onat 

artsotsna.  

Aandi gonkeyi weerotsi:- silka, radawaniya, telebjiniya, gazet’a, mes’i-

yetiya, tepi rikerderiyonat artsotsna.  

Ar 1/36 Andi gonkeyi mala (weera)  

Ci. DANA :- 
 Daniruwots dana eto ega ete?  

 Eyokneya nodatsi?  

Danoni ik ashowots wokin datso eenshi weera ete.  

Danona:- noshutsotsoke, giyoke, dani mooke daatso falituwone.  

Daniruwots dani k’alo ebi?  

Dani k’aloni:-  

 Ash naar nemona na’ina’osh beshituwe 

 Ashowots tooko danon gawitsituwe 

 Ashowots dagowotse sheng gonkeyo bezitu  

 Dano nobeyiru galo nodanefuwok’o k’alituwe  

 Dats jamowotse beyiru keewotsnat aak’o wotat bajiniruwok’o 

nosh kewituwe. 

Daniruwots it galotse datseyiru danimoo wotsi keewuwere. 

 K’eesiyonat k’urani dani maa  

 Naana’i dani maa  

 Ikl daniru dani maa  

 Gitl daniru danimaa (9-12)  

 Kolojiyoniye shini dani maa.  

 Tekinikiyonat fiin dani maa  

 Kolojiyonat k’osh k’oshona.  

Di. ANGI T’UP’OTSI  
 It moowotse mito, itsiitsiro, lambo bi’at’or bek’fte?  

 Mito, intsitsiro, lambo bk’alfo?  

 Anga etoniye ega ete?  

 Angoni fiin fiin fala ete  

 Jam fiini naarotsi fiinosh ango geyife  

 Ango k’osh k’osh naari weeron daatsetuwe. 

 Mitatse (at’iyosh wotiru mitotsatse) 

 Aawatse  

 Yongatse  

 Aatsatse  

 Gaziyatse (lambatse) angi t’upno.  

At’imita 
 At’imitoni k’osh k’osh keewotsoke daatsetuwe.  

 At’imitoni mitatse, mizi, iiwatse, daaz szatse, hofatse, buyatse- - -  

daatsetuwe.  

 Gat’ari ashowots misho katsiyosh woter k’osh k’osh keewosha 

at’imitoniye bo’angi t’up’oni.  

Ar 1/37 ashowots mitonat iitsitsiroke  

bodaatsiru angone katsi fiino bofiiniri  

AAWA  
Aawuwuni angi t’up’otse ikoniye Daniruwots aawi angon eg eg keewe 

fiinefok’o danfte?  

Aawi angoni k’osh k’osh fiinotsi fiinosh faletuwe.  

Hanotsitsna:- 

 Notaho, mots keewotsi shuk’iyosha  

 Aatso fokotse, k’arotse, fufanar 

 Damb mar aani aawushon datso mand bbutseti  

 Taawi tani motobilowots bofiinituwok’ k’alituwe.  

 Maayi aawots, mitowots, meetso bshuk’etuwok’o k’alituwe.  

 Keewots shengshde’e bek’onat s’ilo falituwe.  

Ar 1/38 Aawi tos’atse daatsets angon k’osh k’osh fiinowotsi fiino 

JYOONGA  
Daniruwots bodi fundon kaashat danfte?  

 Yoongi beyiruwokonat alts dagotse k’osh k’osh bek’rte?  

 Yoongi angon giyosh falitkeewots egno?  

 Yoongi angon keewotsi guuriyo falituwe.  

 Yongi angoni yoongi wobc’iyo wokin aats kishfo giyusho   fali-

tuwe.  

 Goshiruwots bomaayo bobutsor máát’atse aawo galosh k’alituwe. 

 Aatsatse ash kuriruwotsi yoongi angone bofiwiri.  

Ar 1/39 yoongi angon daatsets ango k’osh k’osh fiinosh bjinora.  

 Yoongi angoni k’ees’ yoongo ak’ituwe 

 Mashets tahono shuk’ituwe  

AATSA:- 
Daniruwots yoosh aatsi angon ayi keewotsi gifinide’e bi amfok’o 

bek’fte?  

 It galotse bombi aatso bbeyale k’esheyor aatso gifinidek’t weyiru 

ango bek’rfe?  

 Aatso keewotsi bguror bek’ danfte? aatsi gengon keewotsi bguror 

fiino fiinosh faletuwe gengo bgurora datsets angona shunets kaa-

womand beshiyo faletuwe.  

 Aatsi angoni elektiriki ango dowetiwe. 

 Atsi ango k’osh fiinosh jiitso faletuwe. 

 Elektiriki ango ando ayi fiini angosh jiitso faletuwe.  

 Aatsi angoni aatsi wobc’iyo giyosho, falituwe. 

 Aatsi angoni yoongi shuts di’ifo wobc’iyo giyosho falituwe.  

 Aatsi angoni woz wozi gengo bgiwituwok’o k’alo falituwe.  

Ar 1/40 Aatsi ango daatsets ango k’osh k’osh fiinosh bjinora  

GAZIYA (Lamba)  
Motobilonat orop’ilon giyo bofalir eg angoneya?  

It moowotse lambo at’ifte?  

Ar 1/41 Lambotse ango daatsetuwe  

  Motobilotuwots bosha’ituwok’o, orop’ilo daron bbidetuwok’o 

woshiru angoni gaziya (Lambe).  

FIINA 
 Daniruwots it galotse ashowots beyosh eg eg fiini naare     bofiin-

efo?  

 It tahiru taho eyokneya bkewe? iti shutsots gizo eyokneya boda-

tsfo?  

Fiinoni ashowots bogalotse datseyiru aze galotsi deshde’e beyosh geyit 

keewots s’entsosh bok’aliru giwa ete.  

Fiino fiinosh keez 3 keewotsi s’entso geyituwe:- 

 Anga  

 Aawa  

 Giza (Ambaara)  

Anga:- Ashowots sheng fiino fiinosh ango geyituwe.  

Ango detsosh bfaliti ayi buutsonat buutsi naarotsi bonaar naarotse bo-

datsora.  

Ayi buutso bnaarnaaron daatsosh eg k’ale noshbgeyiti?  

Ango bbeyala sheng fiino fiino faletuwe  

Aawa (Wora)  
(Woro) Aawo sayiton, aawon, gaawiyon, shaashon, woriwoton kayi-

yetuwe (tawetuwe) Aawi kayiyoni fiino fiinosh kashosh- - - bshengish 

kayiyeke.  

 

Giza (Ambaara):-  
 Yootsa, ashowotsi ambaaro bkeshftse shinona k’ac’o k’ac’one bowoni-

foni bteshi.  

Andehe ambaaronat satip’on fiino wokin kemonat kewoni 

Ar 1/42 Itop’i worok’ati ambaara. 

 Ashowots fiino fiinar ambaaro daatsituno. Bodaatsts gizono /

ambaron bobeyosh giyit keewotsi kewituno.  

 It galotse eg eg naari fiine fiinefo?  

Itiye eg eg naari fiine itfinefo?  

 

E. JEENOSH GEYIT KEEWA (JEENI MAA)  
 It galotse daatseyiru jeen koti maa shuutso keewuwere?  

 Kilinikiyo, jeeni moo, Hosp’italiyo, jeen koti moowotsi etefo.  

Bo’een fiinoni:  
1. Ashowots k’osh k’osh shoodonat ash ikatse ash ikats beshiru 

shoodo nat kotonat, Ashowotssho ktbatiyo iima, shoodi waweero 

diniya.  

2. Ashowotsb omoowotse s’ayinon k’ac’obodetsi úshet aatso dets-

detso, bogali s’ayinonat k’osh jeeni weerotsi ashosh daniya.  

3. K’osh k’osh shoodon deshets ashowotsi jeeno bodaatsituwok’o 

wosha.  

4. Na’i mac’owotsi iza, kitbatiyonat shuwi weero boshuwituwok’o 

wosha.  

5. Naana’o jeenon boditsetuwok’onat k’osh k’osh shoodowosh 

ktbatiyo iima.  

Fi. DATSI JEENA  
Daniruwots k’aat’owotse daniruwots bofayeyor bek’atdanfte?  

K’aat’owots fayeyo bbeyar dano danosh shengetuwa?  

Jeenoni jam ashnaarosh ayidek’t geyike. Jeeno bbeyala ashowots 

polotikon, Ikonmiyon, towar beyosh- - - ayi eeno kitsituwe. Jeeno     bi-

laliyala ash kashi t’afo, jaahar ot’’orsho, ikonomi dihonat towar beyi 

kic’o gonikituwe. Danimoowotse fayo bbeyala dan dano k’ayir k’osh 

fiinonor faleratse. Dats jimuwatse dufeyo bbeyala fiino aliye. daniruwots 

shengshe’e danosh jeeno geyituwe.  

Jeenon aawu jami fiino fiinosh, keer kindosh kasho beyosh jeeno 

geyituwe.  

Daniruwots jeenatse daatseyiru k’alo it tohowotsnto tohar keewewere.  

1.2.2 NAAna’i mabtiya 
Naani mabtiya etefotsi  

 A. Shuutsonat dats daatsi mabtiya  

 Bi. Ditsonat dani moon dani mabtiya 

 Ci. Shunonat dano /izo/ datsi mabtiya  

A. SHUUTSONAT DATS DAATSI MABTIYA  
Daniruwots ikikon tur it shuutso keewowere? Egoshe itsh k’osh k’osh 

shuutso iimeyi?  

 Koni etets na’o k’osh shuutso iimeyi na’o danosh barb’oterawon 

shuuts datsi mabtiyo bdetstsotsne.  

 Naana’ots shuutsonat dats daatsi mabtiyo detsfno.  

 Naan’ots boshuutson s’egiyi mabtiyo detsfno  

 Naan’ots bodatso dani mabfiyo detsfno.  

Bi. NAANA’OWTS DITSONAT DANI DAATSI MABTIYA  
D aniruwots itishutsots itishunfno? dani moomand iti denfno? Dabtaro, 

taho itsh kewefno?  

 Naana’owots bonaaron, bo’aron, bos’ot’on, bononon bok’oniru 

ik’on tutson bo’ats gond boratse.  

 Bogets keewo s’entso geyituwe.  

 Bogetso keewukeewo, bogirtso aatonat aani daatso mabfiyo dets-

fno. 

 Boshoodor jeenimook ano, dani mook amr dan mabtiyo  

 Naana’o wots jamon beyonat boshutsotsoke shengsh detsi 

(mabtiyo) detsfno.  

Ci. NAANATOS SHUN ONAT DAN DAATSI MABTIYA.  
Daniruwots iti shuntso shunfte? Egoshe? Naana’o wotsi shunogeyat fayo 

shit’kno jamaawo mis’onat kaashon shunfno. B’otefera bokic’or, bon-

jot’eyor, bok’ak’or, boshunawotsna genewok woteratsno.  

Naana’owots bok’alit keewuwotsi: 
 Kic’obon bgonkiyora boshuutsotssh keewa.  

 Shap’tsonat geyits keewona dowon weeron aata. 

 Naana’owots bogetso s’entsa (bo aattso aaniya). 

 Botookonat bo’atsats mid’dowet keewowotsi kotonat baziya.  

 Ats mid’am detstsotsi shengsh detsa. 

Bondaniyiruwono t’inr keewiyo geyituwe.  

Naana’owots mabti baro b’oterawo gidajiyo daatsfno:-  

Gidajiyoni:- Maa ashi izo k’eba.  

 Boye eenotsi mangiya.  

 Bofiin bano fiina.  

 Ashowotsi c’ashk’aza, danimaa ter mangiya.  

 Motobili weeratse kaash k’aza.  

 Detsets k’ac’o awashi k’aza.  

 Atsonat gali s’ayinon kota.  

 Gizowotsnat mitowots kota. 

1.2.3 TOOK K’EEZA 

Daniruwots took k’eeza no’etor ega ete?  

 Danimoowotse tero mangiya. 

 K’aat’owotse tero mangiya. 

 Tohar kaashewor tro mangiya. 

 

DANI MOOWOTSE TER MANGIYA  
Daniruwots itdani moowotse beyir tero keewowere?  

Egoshe sayiton dani mook itamir?  

Danimaa tero mangiyo btuwit eeyokneya? 

Dani maa tero mangiya etoni:- 

1. Dani maa teronat dayon danonat binfiina.  

2. Sayiton dani mooke daatseya. 

3. Dani maa yuniformiyo tahade’e ama. 

4. Dani maa dniyiruwots bo’iimiro keewo mangiya. 

5. Dani maa k’ac’k’ac’o shengshde’e detsa  

6. Bandiri tero mangiya  

7. Dani mook bo’amor giriaari weeron sha’a  

8. Dani mook bo amor weeratse kaashk’aza  

9. Dani moo biimiru fiino fiina  

10. Dani maa s’ayino kota  

11. Danimoowosh oter galitsi ashowosh jalek wota  

K’aat’owotsi terowotsi keewowere?  

1. K’aat’owots wotere uratse daniyiruwots bo’iimiru dano 

shengshde’e k’eba.  

2. Daniyiruwots bo’iimts fiinotsi bo’aawon fiina  

3. Tao sheng weeron tahonat bs’ayin kota  

4. Dani maa jooronat k’oshowtsn shengsh detsa  

5. Daniyiruwotsi, dani moowotse fiiniruwotsi, tohowotsi eenowotsi 

mangiya.  

6. Bodanfe galo bk’azal kisho kishde’e aatonat dana.  

7. Dani moo ork’azonat kic’ots daniyiruwo aata  

8. Daniru naana’owotsnto fayek’aza  

9. Daniru naana’owotsoke fadi aawots fado ump’k’aza, k’umariyo 

kaash k’aza,- - - - alk’aza . 

GAAREYON KAASHA  
Gaareyon kaashewor mangiyo bgeyit weerots egino? gaareyo   kaashe-

fetsi fayerawok’o mangeyi bgeyit keewotsi:- 

1. Danfets k’aza (faaleya). 

2. Gaareyon kaashewor gond keewo mac’ots detsk’aza.  

3. Gaareyi fiinora btooki fiino fiin k’aza.  

4. K’oshowotsi notookok’o s’ila.  

5. Gaareyi fiino iimewora tooki fiino fiin k’aza.  

6. Gaariyi fiin iimetso tohar fiinde’e iisho geyituwe.  

 

K’ANETSON JISHEYA (በዕቅድ መመራት)  
K’ANETSO JISHA:- 

 Aawa 

 Giza (Ambaara)  

 Anga /detsdetso danon aawo kayide’e/  

Kayiyets aawuman fiinats jitso nongeyitutue.  

Aawa(wora): Aawo egoneya btawet?  

Aawu jami it fiiniru fiino aawon kayiyeke?  

Danimook ambts s’ayitoneya it amfo?  

Gurimisho ambts s’ayitoneya itmááfo?  

K’aneyoni aawi fiinosh geyik keewe.  

Aawo shengshde’e fiinosha k’anon jisheyo geyit keewe  

 Aawu jami nofiiniru fiinosha k’ani jisho geyituwe.  

Daniruwots aawonat t’uuwon it fiiniru koni etets keewo haniye dash jan-

dowotse ariyosh beyiru shine shutson shoyore.  

 
 

GIZA (AMBAARA)  
Daniruwots Ambaaro itdetsar ebi bi itk’ali? dabtaro, rsasyio, karambelo- 

- - kewosh ebi bgeyiti?  

 Ambaaro shengsh deshdek’o geyituwe.  

 Ambaaro jishon kisho geyituwe.  

 Ambaaro nodatsiti noshuutsotsokne. 

 Noshuutsots ambaaro bodatsi fiino fiinone. 

 Goshtson bmayo kemde’eni ambaaro bdatsiti. 

 Giini moowots fiiniru ashowotsi shaashi ambaaro daatsiruno.  

 Jaakiruwots ambaaro eyokneya bodaatsir itsh bi’ar?  

Taawa Fiini naarowotsi Fiini tuwi 

sayita 

Fiini s’uwi 

sayita 

Fiino ishosh 

bdek’ts sayita 
1  Shits masha 1=00 1=05 0=05 
 2 Giri mish máá 1=10 1=30 0=25 
 3 Danimook ama       
 4 Dani mook tesha       
 5 Mook aana       
 6 Kash dek’a       
 7 Tohonto kaash       
 8 Maa ashowosh  

fiindalea 

      

 9 Maa fiin’ fiina       
 10 K’eya       

ANGA  
Daniruwots fiino fiinosh ebi bgeyi? 

Fiino nofiiniyar ebinodaatsi?  

Fiino fiino nofliti angone.  

Ango bbeya jishon nosha’iyal ayo fiino falituwone. 

 

TERWER 1.3 
A. Haniye dashi aatotssh “Ara” wokin “koota” err aaniwere.  

1. Niloni taho aze tahon daatseke  

2. Ayi mitowots bodatseruwoke moodozefo shutsone.  

3. Gosha etoniye miyibaro goshe 

4. Koni etets malon wosh beshiyonat dek’ona gonkeya etefoni.  

5. Mito, lambo, biat’ore k’ees’odetsfe  

6. Aawo shani t’up’e  

7. At’i mitowotsnat lambon bo’at’ora angonat shanon daatsituwone. 

8. Fabrikon dozeyiru tahi fiinoni aditahi fiini weere.  

Bi. “A” shirotse beyiruwotsi “Bi” shirotse beyirowotsnto jaagi-

wore.  

  A       B 

1. Suufiya      A. k’oron jokets t’ud’a  
2. Hariya      Bi. Angit’up’a  

3. Mas’a      Ci. Hariyi ship’ra  

4. Buutsa      Di. Mas’i indi  

5. Maawa      E. Mereeri s’iira  

6. Slka      Fi. Gonkeyi mala  

 

Ci. Haniye dashi aatotsitse aar ottso gede’e aaniwere.  
1 Haniye dashi beyiruwotsitse bs’ap’o meef mitinaaro aawune.  

A. tobe      Ci. Anc’ota   

Bi. Kumandora    Di. dik’e  

2 Haniye dashi beyiruwotsitse yootsisha’i mito aawune?  

A. Farsha    Ci. motobila  

Bi. Baburiya    Di. orop’ila  

3 Hanotsitse naana’i mabtiyo ottso awune?  

A. Bshunts keewonat aati mabtiya  

Bi. B atsonat bgaii s’ayin kotk’aza  

Ci. Btooki k’ac’onat ashkon kotk’aza 

Di. Motobili weeratse kaasha.  

Di. Haniye dashi aatotsi k’awunon aaniwere. 
Ak’owotse notahit taho eg naari tahe woto bgeyit?  

Yootsi gonkeyi weerots eg egno?  

Fiino shengshde’e fiinosh geyit keez keewots eg egno?  

Een angi t’up’owots egno?  

It galotse k’ees’on ango daatsiru fiin fiinrowot ashowo tsi s’eyere?  

1.3 AMALA:-  

Daniruwots Amala eto ega ete?  

Egoshe notaho s’ayinon nodetsiri?  

Amala etoni shengo wokin gondo wotosh falituwe.  

Amali shenga no’etfotsi:- 
1. Taha tahi tera  

2. Mish meeyi tera  

3. Non keewi tera  

4. Notooko sababiyatse ooriyonat  

5. No dantso k’oshosh keewona  

1.3.1 Taha tahi tera  

Daniruwots taha tahi tero no’etor ega ete?  

Taho shengsh mahide’e tahadek’o geyituwe.  

Ariyosha:- Aawi notahets taho kooc’taho geyiratse, kooc’itahets taho 

aawo taho geyiratse. dani mook no’amor s’ayin yiniformiyo tahade’e 

amo geyituwe.  

Taho s’ayino bk’azala notookosh wotere non s’iliruwosh shengariye. 

Taho masho k’azeyal jeenosh shengaliye:- s’us’o, t’oro.- - -  b’azituwot-

sena nojeenats kic’o dowetuwe. Mansha notaho s’ayino deshde’e taho 

geyituwe.  

 Daniruwots notaho egoshe nomashir? nomashoniye shino eg k’alo 

geyituwea?  

Notaho mashftse shino:- 

 Gaad’tso shipa  

 K’ut’ts t’at’ashiyo deshiya  

 Borsiyotsi kiimo teba  

 samunon masha  

 Mashets tahowotsi bogitson itsa  

 Boshuk’e okon matsde’e beza  

 Tahowotsi kaawiyon naapeyor jermiyotsi ud’osh sheng.  

 Naapets tahowotsi shengsh matsa.  

 Naapets taowotsi taha jiitefon jiita.  

 Gomi wokin lastiki c’aamotsi samunon / siik’idon mayide’e 

aawats shuk’iy geyife.  

Ar 1/43 Tahi mits mitsonat k’odk’oda 

 C’aami shurabiyo, k’ont’iyo, shurabiyo/s’azi but’o shengsh  

      mayide’e beeza geyituwe. 

 Kooc’ noc’aamo nokishor noc’aami shurabiyo nat notufon masho 

geyituwe.  

1.3.2 Mish mééyi tera  

Daniruwots mish mééyi terowots eg egno? Misho mááftse shenonat 

nomééyi okon nok’alit keewotsi.  

A. Kish masha  

Bi. Weeralo k’apk’aza/noni mano titsa/  

Ci. Mááfets keewuk’aza  

Di. Shengsh k’etde’e k’oot’a  

E. Misho k’etefets shut’ur k’aza  

Fi. Sheng beyok bede’e mááa  

 

A. KISH MASHA  
Daniruwots misho mááftse shino ebi it k’alfo?  

Misho mááfetsiniye? misho mááde’e no’ishi okone?  

Ar 1/44 Na’o bkisho bmashura  

Misho mááftse shino kish masho, non guc’o geyituwe. Biyats nomááf 

k’ac’onu s’ayina woto geyituwe.  

 Misho nomééyi okono nokishonat nonon shengsh s’ayintso   geyi-

tuwe.  

 No mááts k’ac’ono s’ayintsde’e masho geyituwe. 

 Misho máade’e muk’inokasherawo fiinosh wokin kaashosh. 

kaark’aza. Nomééyi okon muk’i kashde’ek’o geyituwe. Mank’o 

k’alonok’azar mac’i wesho, jindi k’uro, k’irosho falituwo.  

Ar 1/45 mish meeyi tero kitsiru ara  

Bi. NONIMANON K’APA  
Daniruwots iknoton ayi misho k’ap’ef asho ber danfte? Itiye itnoni ma-

noneya itk’ap’efo? wokin eenshde’eniya? Eenshde’e k’ap’o eg mid’e 

bdowe? Misho nomóór nononi mano titso geyituwe. weeral k’ap’o s’il-

rowosh gonde, k’osh weeron k’ot’osh kic’e shengatse, Eenshdek’at 

nok’ap’iru mishoni shengshdek’at k’etoo nok’aztsotsna nobosats 

kic’odowetuwe.  

Ci. MÁÁFETS KEEWUK’AZA  
Misho itmóór nono keewufte?  

máafets keewo eg kic’e bdets?  

Mááfets keewo ternife terno k’irush woshituwe.  

Ashowots mááfets wokin s’ker bokeewawo boternefo eegoshe? be’er 

danfte?  

 

Di. K’ETDE’E K’OOT’A  
Daniruwots mish k’etde’e k’oot’o ebk’ali? Jam misho (buutso) shengsh 

k’etde’e k’oot’o geyituwe. Shengsh k’etde’k’ k’ot’ets mishoni nobososh 

shenga. k’etera misho nobososh mange.  

Ar 1/46 Eenshdek’ titsiruwonat tishawona  

E. MISHO K’ETEFETS NOONI K’AARO SHISHIK’AZA  
Misho mááfets nooni k’aro shishifotsi ber danfte? Itiye misho itmóór it 

nooni k’aaro shiyefa? Misho mááfets noonik’aaro shishiyo shengn 

doyaliye misho nok’etor nononoo dozde’e k’aaro shishiyo geyiratse.  

 

Fi. SHENG BEYOK BEDE’E MÁÁ  
Daniruwots it meyitse misho itmááfo eyok bede’eniya? Ashowots misho 

bomáafo sheng beyok bede’eniye. man no’etora moowotse bede’e teron 

máá ete Jamoke nodatsts keewotsi móóni jeenosh  

shengaliye.  

1.3.3. NON KEEWI TERA 

A. Sheng teron k’eba:- Ashowots nono keewosh bo’etor keewosh bo’etts 

keewo k’ewudek’o bongeyituwe.  

Bi. Keewu nogets keewo shengsh keewa:- Notookon Keewo nokeewor 

k’alo nongeyit keewotsi:- 

 Aap’ sheng shengowotsi keewa.  

 Ashowtsi koshet keewo keewu k’aza.  

 Notook kic’ baaro keewu k’aza.  

 Nokeewor tek’k’aza.  

 Nokeewor wotere no aaniwor shat k’aza.  

Ar 1/47 teron keeweyonat k’ebeya  

Daniruwots it k’aat’owotse sheng teron k’ebeyonat shisheyon bbeyish it 

k’aat’itsi naanaowotnto keewewore?  

1.3.4 TOOKO SABABIYATSE ORIYA  
Daniruwots haniye shin it tookats, otere itmaa ashats sababiyo bordanfa? 

wokin it galotse bodts sababiyo fa’a?  

 Sababiyor ayiyosh kaari bodtso kone?  

 Sababiyo eg weeroneya wosh bfal?  

 Jam sababiyo shengsh notooko koto nok’azar weet kic’o’aye 

mansh sababiyo bowaftse shino tooko kordek’o geyituwe.  

Ci. NOKEEWOR SHENG AAP’OWOTSI KEEWA  
 K’ebiruwosh sheng aap’owotsi kasha.  

 Aap’owotse gede’e sheng keewa.  

 Nokeewor nok’aaro shishiya.  

 Aatosh shengshde’e  aaniyio iima.  

A. Ashats mid’ dowet keewotsn kaash k’aza:- 
Sababiyo bwarawok’o bazit weerotsi:- 

 Shash keewotsn kaash k’aza. 

 Weeratse kaash k’aza.  

 Gizotsi shashi (tek’i) k’aza.  

 Tiishts t’armuso, mlac’iyo, shiko, dees’o, mismaaro, Gino, - - - 

artsotsn kaashoni no atso k’ut’r ayi s’atso kishoniye beshar ay-

ishoodo dowosh falituwe wokin non ud’osh falituwe.  

 No galowotse, wetere nodani moowoke, datseyiru hasts smismaro 

t’armusi, mismari, burc’ik’i tiisho nodatsor t’awash k’awude’e 

kiimi gop’owots juwa.  

 It dana browotsi t’awik’aza bono kaash k’aza shenge.  

 

 

Gina   Shika             Mismara                 Mlac’iya  

Ar 1/48 shash keewotsi  

Bi. WEERATSE KAASH K’AZA  

K’osh k’osh motobilowots, bsklitiwots, Gaariyotsi- - - - artsots bosha iru 

weeratse kaashoni sababiyoshe bwoshiti  

Ar 1/49 motobili weeratse kaashoni sababiyo she bwoshiti  

 

Ci. WEERO S’ILDE K’UT’A  
Dani mook wokin k’oshok it amora weeri guuron sha’o geyituwe.  

Weero k’ut’osh it etora /itgeyora) ash beshi weerats woto geyituwe.  

Ar 1/50 Weero deshde’e sha’a  

Weero it k’ut’or tooko korde’e sha’o geyituwe  

Itsha’oro itgiri weeri guuro dashde’e sha’ore.  

 

Di. GIZOTSI SHASHI (TEK’I) K’AZA  
Maaka wotere bodik wotts gizowotsi jot’o (giisho) shengaliye. 

Hanbwottsoni tek’ar nibo k’unr no’ats sababiyo dosh falitune. Haniye 

dashi jaando it dabtarats k’o’de’e iti daniyiruwosh kitsuwere.  

 
E. IIMERA AT K’OOT’ K’AZA  
Hakimiyots bo’iimawonat it shutsots bo’ima at k’ot’o wokin usho   sa-

babiyo itats dowetuwe. No  kashono t’afiyosh falituwe.  

Ariyosh Shoodosh iimeyiru atowots baro bwoterawona Ins’i ato, bodi 

ato, t’oronat tinahi ato, barakino nokashats mid’o dowosh falituno.  
 

Taawa Gizi naara Gizowots k’aloni Nibo bok’unar 

betsosh bofalit 

mid’oni 
1  Kana     
 2 Andura     

 3 Mereera     
 4 Eyisha     
 5 Minz inda     

 6 Minz beera     

 7 Farsha     
 8 Bola     
 9 Daaza     

 10 Mas’i inda     

Hanotsiye k’osho moowotse, galowotse, dani moowotse- - -  sababi 

bodosh falituwe. Haniye dashi jando it dabtarats k’o’ode’e iti        daniy-

iruwosh kitsuwere.  

 Sabani naara Bdowet mid’oni Sababiyo bwarawok’o 

woshiti 

1.   Tawi         sa-

babiya 

  Asho mitsituwe 

  Kashonat gizon t’afi-

tuwe 

 Maa gizowotsi  mitsi-

tuwe 

 T’iwo mitsituwe 

 Tawo kaash k’aza 

 Ariyosh:-   

Kbriton, gaziyon, beziniyon 

Kaash k’aza 

2 Aats k’ees’a 

(Gufts aatsa) 

Sababiya 

    

 3 Elektrikiyi 

Sababiya 

Kash wosh faliratse, nibo 

ayide’eni bjot’et udono 

falituwe 

  

 4 Mitats keshi 

Sababiya 

    

 5 Aats gop’o     

 6 Aats s’eeno 

kimo sabibaya 

    

 7 Gop’o sababiya      

 8 Aats k’ar      

Haniye dambi s’egetsanots sababiyo dowosh bofaltsotsna notooko kor-

dek’o geyituwe.  

1.3.5 AR KEEWA  

 Nobek’tsonat noshishts keewu keewo egoshe bgeyi?  

 Nokic’osh bitso datsosh eg k’ale nobgiyi?  

 

A. KIC’O AATSK’AZA  
Keewu aatsk’azoni kic’o, shoodo, shiyano, gene’o biyor keewona biits 

geyosh sheng weere.  

 It maa ashowots iti bo’aatit aat jamosha ar keewotsi it       aatsawo 

keewo geyituwe. It fiinru fiino sheng bewotiyala it maa ashowots 

iti kup’iyosh falituno, bgondiyalo iti izosh wokin bdowet sababiyo 

keewosh falitune. shinomando kor itdek’et keewotsi izitune. It 

dabtaro, skbirito, rsasiyo- - -            ump’eyara kari it shutsotssh 

keewo geyituwe. Egoshe iti shutsots iti dabosh falitune. Shino-

mantso eyok it gedetuwok’o itsh keewitune.  

 Dani mookno iti daniyiruwotssh jitsonat shaton k’ayir itsh galera 

aato aatuwere k’aat’owotse ashonto fayeyiruwo, ash k’ac’o um-

p’iruwo, jamo teroniy sha’eraw izo geyituwe. It izo bok’azalo it 

daniyoruwosh keewo geyituwe.  

 Kic’awotere gene’o sheng weeron keewo geyituwe.  

1. Ariyosha shutsots  
 Handr tahonat c’aamon bokewor. 

 Dabtaronat skbirityon bokewor.  

 Iti bokotor.  

 Itsh misho bo’iimor. 

 It taho bomashor- - -  bok’alor it bon marde’e jobarni bosh shuno 

iimo iti geyituwe.  

2. Dani mooke daniyiruwots  
 Shengshdek’ iti bodaniyor.  

 Iti bo’izor.  

 It fiints maa fiino wotere k’aat’i fiino jamon daniruwotssh k’al-

geyit keewu jamotsi bok’alor daniyiruwots iti shunfone erer 

“Udo” iti geyituwe.  

3.It tohowotsi  
 Kobiyo, mas’afo itsh bowishiriyor.  

 It nibatse keewo bokewor.  

 Kic’o wokin sababiyor iti bodabor (bo’ayiyor) bon shunonat udon 

geyituwe.  

Bi. ITSHOODOR KEEWA  
Itats bodts kic’o itishutsotssh keewo geyituwe. Ariyosha weero itamfe 

biro iti bkoshal, mlac’iyo iti bk’ot’iyal, kano iti bshas’al, naana’onto iti-

kareyal- - - it aatsaw iti shutsotssh keewo geyituwe. Itshutsots itn hakimi 

mook (jaani mook) domo falitune. Han k’alo it k’azala it      kashats 

kic’o dewetuwe.  

Ci. WOSHO SHENGSH KEEWA  
Daniruwots wosho shengsh keewo egoshe bgeyi? wosh shengsh keewo 

nok’azala ashowots ats/mid’o dowosh falituwe. mansha itidaniyiruwots, 

it tohowots, itishutsots- - - -  wosh itibowoshor shengsh wosh keewo  iti-

geyituwe. wosho shegsh keewo it k’azala weshdek’etuwats wokin 

weshiruwats mid’o bodetuwe.  

 

TERWER 1.4 

A. Haniye dashi aatotsi “Ara” wokin “koota” err aaniwere.  
1. Tahi s’ayin koto jeenosh shengaliye.  

2. Aato no’aator wotere no’aaniwor kishkisho geyituwe.  

3. Daniyiruwo bdaniwor tohonto kaasho terishenga eta. 

4. Keewu aatsk’aza etoni gene’u keewa ete.  

 

Bi. “Bi” shirots beyiruwotsi “A” shirots dewar jagiwere  
 “A”       “Bi”  

  1. Tah tahdek’a    A. nib k’unk’aza 

  2. Mish mááa mááa   Bi. Weeratse kaash k’aza  

  3. Non keewu keewa   Ci. Keewu aatsk’aza  

  4. Took sababiyatse kota  Di. Ump’a  

  5. Ar keewa    E. Noni manon k’ap’a 

       Fi. teronate nemon detsfe  

Ci. Haniye dashi aatotssh arwottso faac’de’e aaniwere  
 1. Taho mashftse shino:-  

 A. Gaad’o bebeyal ship’a  

 Bi. Borsiyotse kiimo bbeyal teba  

 Ci. K’ut’ts t’atasiyo deshiya  

 Di. Uno are  

2. Buutso nomóór kot geyit terotsi:- 

 A. S’ayino kotk’aza Ci. Mááfets keewuk’aza  

 Bi. Een k’ap’a  Di. K’etefets nooni k’aaro shishiya  

3. Ashowotsnto nono nokeewewor k’alera tero aawune?  

 A. Keewu fala  Ci. Shishiruwo C’asha  

 Bi. Nok’aaro shishiya Di. Aap’owotsi bits bits keewu k’aza  

4. Sababiyo baziyit weerowotsi:- 

 A. Shash keewotsn kaasha Ci. motobili weeratse kaasha  

 Bi. Gizots t’awi k’aza  Di. mitats kesha  

5. Motobili weero k’ut’ftse shino:-  

 A. Gironat k’anon s’ila  Ci. Woc’r k’ut’a  

 Bi. S’ker k’ut’a   Di. Aniyo aliye  

Di. Haniye dashi aatotsi k’awunon aaniwere  
1. Buutso nok’etit no’egoneya?  

2. No kisho nomasherawo buutso nomáár eenowoti?  

3. Mááfets non keewo egmid’e bdowe?  

4. Noni manon mish k’ap’o ebk’ali?  

5. Keewo nok’ebor kor nodek’et keewots eg egno?  

6. Sababiyo baziyosh falit keewots eg egno?  

K’OT’OK GITA (2)  

2. AZEGALOWOTS T’IWITSA 
2.1 MITOWOTSI 
Daniruwots mitowotsi eto ega ete? it galowotse datseyiru mitowots eg 

eg no? Mitowotsi eteyora azeyat wokin asho btohe datseyiru miti 

eenowots, (maar totsi) moc’owots, maayi naarowots debituwe.           

Mitowotsi kasho detsfne. mitowotsi eenfno, shibefno, kasho woshfno, 

k’irfno. Mitowots bogalitsi jongi naarok’o k’osh k’oshno. Ariyosha: 

Gayokna taggemonat miti eenots bodatsern (woruwon) bad’ts 

muk’naana’a mitowots bodatseyiri.  

2.1.1 MITOWOTS KAYA                                                                                                          

Mitowotsi ayi weeron kayiyo falituwo:- 

Shookonat shookalo shibiru mitowotsi 

Bobuutso k’aniyiruwotsnat k’anirawotsn 

Fundetsonat fundal mitowotsn  

Bo’ed’on (bo’aron) kayiyo falituwone:- 

Haniye dambi s’egets kayi weerotsitse bo’ed’on keez weeron kayir s’ilo 

falituwone. 

Een mitowotsi (Geezmitowotsi) 

Ayidek’t geenzawotsi  

Muk’nana’a mitowotsi  

1. Een Mitowotsi (Geez mitowotsi) 
Daniruwots it galowotse een mita eteyiruwots awotsne? Bo’eed’o gmiti-

yon aak’o wotituwa? Een mitowots bobos’foni datsi motsokn.   

Een mitowotsi bo’ed’oni shaash metroniye dambe. Bomaaronu gawune. 

Ariyosh:- Mango, Baroho, Bogoho, baanjo, k’arimito, dogno. 

Ar 2/1 Een mitowotsi  

2. Ayidek’t geenzamitowotsi (ቁጥቋጦች):- 
Ayidek’t geenzamitowotsi een mitowotsiye dashne. Dagf miti (ayidek’t 

geenza) naarowotsi bomaaro muk’a otat awusho ayidek’t bbuyawokne 

bobos’foni.  

Ariyosh: Egaho, awawo elto, - - - - artsotsi  

Ar 2/2 Dagitsi mitowotsi  

3. Muk’unaana’a Mitowotsi  
M uk’u naana’a mitowotsi bo’aton muk’at moc’i maarowotsiye. Hanots 

bodatsefoni aatsi beyoknat maatsokne. Ariyosh. Tarefo, Arwaro,   Gesho

-  

Ar 2/3 Muk’unaana’a Mitowotsi  

Daniruwots it beyiru galowotse datseyiru mitowots naaro gare         ga-

reyon wotde’e kayir it daniyiruwosh keewuwere.  

2.1.2 Miti atsi kayowotsi  

Daniruwots miti atsi kaya no’etiruwots eg egno?  

Ar 2/4 miti atsi kayowotsi  

 Miti atsi kayowotsi giton(2) kayiyo falituwone  

A. Datsoniye dashe datseyiruwonat  

Bi. Datsoniye dambe datseyiru atsi kayona  

A. DATSONIYE DASHE DATSEYIRU MITI ATSI KAYONI.  
Daniruwots datsoniye dashe datseyiru miti atsi kayo ebi?  

Miti S’ap’o datsoniye dashe datseyiru miti atsi kaye. Miti s’ap’onu     

mitots naar naarok’o k’osh k’osh. S’ap’on giton (2) kayiyo faletuwe.  

1. Een s’ap’oni (Taprut)  

2. S’ap’i aara (fayibresrut) etefo.  

1. Een s’ap’a (Taprut) etoni eenowotat aaro deshatse s’ap’hani 

datsowotse gits wokin abats datseyosh falituwe Ariyosh:- kaarotiyo, 

bir s’ap’o, banbayo- - - - - artsotsi een s’apa detsts miti   naarowot-

siye.  

 

Fuunda 

Maara 

Ginda 

S’ap’a 

2. S’ap’i aarots (fahibres rut):- Etoni eens’ap’o 

detstni s’ap’manatse aaro detsfe. s’ap’i aara eteyiruwoni iknotuna ayi 

s’aponat s’api aaron bos’iruwotsiye. Ariyosha. tobo, diik’o, bok’olo, 

bobo, mero - - - mitowots s’api aaro detsfne.  

Ar 2/5 Een s’ap’i aar detsts mitowotsi  

Daniruwots ar 2/5 beyiru miti naarotsitse Eenonat s’ap’i aar detstsots aa-

wotsne?  

Ik ik miti naarots bos’ap’o mishosh jitsfne. Ariyosh:- Kaarotiyonat bir 

s’ap’ona.  

Mitowotsi datsoniye dashi bodetsts beyon keezon (3) kayiyo            fali-

tuwone.  

1. Datsoniye dash ayidek’ bos’ap’o damitsotsi  

    Ariyosh:- Banjo, egaho, k’arimito, - - - - 

2. Datsoniye dashe dagatse bos’ap’o datseyiruwotsi  

    Ariyosh:- Muziyo, Eec’ec’onat - - - artsoto.  

3. Datsoniye dashe muk’unaana’a s’ap’ damitsotsi  

    Ariyosh:- Gesha, shmburona misriya - - - -  

Daniruwots s’ap’o mitowotssh ebíebi bk’alfo?  

SAP’O mitowotssh bk’alfoni:-  

 Mitowotsi datsonto kup’ide’e detsetuwe  

 Aatsonat madnatiyon datsotse muc’de’e dambi miti atsosh beshi-

tuwe 

 Jongon bodihawok’o bazituwe 

 Datso di’on jongon bmasherawok’o k’alituwe.  

 

Bi. DATSONIYE DAMB BEYIRU MITI ATSI KAYOWOTSI  

Daniruwots datsoniye dambe datseyiru miti atsi kayowots eg egno?  

Datsoniye dambe datseyiru miti atsi kayots:- Ginda, maara, miti aara, 

funda.  

1. GINDA:-  
Gindoni datsoniye dambe datseyiru miti atso wotatni maaronat fundon 

detske. Mitots k’osh k’osh Gindi naaro detsfne.  

Daniruwots gindi naarowotsi keewo faliture? wokin it galotse datseyiru 

gindotse keewowere.  

Gindotsi giton (2) kayiyo falituwone  

Bowo. 1. Eed’k gindonat  

  2. Wos’k ginda etefo  

1. EED’K GINDA  

Eed’k ginda etoni datsoniye dambe kaawudek’ eed’ka ete. Eed’k  gin-

dowots gimbetsonat gimbalona err giton kayiyefe. wokin dudonat garo-

hona err’giton kayiyefe.  

Ar 2/6 Dudonat gimbal, garuho eed’k                   

gindowotsi  

Daniruwots it galowotse datseyiru mitowotsitse gunbets mitowots wokin 

gimbalots, garohonat dudotsi danr galde’e war haniye dash jaando 

s’entsuwer.  

 Miti naara Gimbetska 
Gimbetska Gimbahka Garoha Duda 

 1 K’ari mita       
 2 Geshiya         
 3 Aariya         
 4 Boba         
 5 Bok’ola         
 6 Diik’a        
 7 Elta        
 8 Mangowa        

 9 Lomiya         
 10 Brtokaniya         
 11 Banja         
 12 Guk’a         
 13 Baroha       

 14 Terera         

Haniye dambi bash beyoko s’entsuwere.  

2. DATSATS WOS’F GINDOTSI  

Datsats wos’f gindotsi etoni bogindo datsats wokin k’ede’e amf      gin-

dotsi manotsu gimbetska wokin gimbalk, garoho wokin dudo wotosh 

falitune.  

Daniruwots it galowotse datsats wos’f gindi naarots eg egno?  

Datsats wos’f ginda etefotsi:- Tarefa, maat’a, s’ola, kawa - - - artsotsi  

Ar 2/7 datsatse wos’f gindets mitowotsi  

Ik ik mitowots bogindo datsoniye dashe bdatsefoni Ariyosh:- Shuwo, 

zanzbilo- - - -  

Daniruwots gindo mitowotssh ebi ebi bk’alfo?  

Gindo mitowotssh bk’alf k’alotsi:- 

 Miti maarotsnat aarotsn kurituwe.  

 Buutso beshiyosh wotituwe.  

 Buutso kakuwosh wotituwe. 

 Aatsonat madiniyona s’ap’oke de’e maaro mand bbeshifo. 

Maarotsi bo’aronat bo’atson k’osh k’oshno ik ik miti naarots maarotsi 

atsoni gawun wotat bo’atso ank’e wokin dashe dambe wotke k’oshots 

bomaaro shashe.  

Daniruwots it galowotse datseyiru gawun wokin k’ac’n maar detsts miti 

naarotsi iti daniyiruwosh boshuutso s’er keewuwere.  

 Daniruwots maari fiino ebi?  

Maaro datse dambe datseyiru miti atsi kaya.  

 Maaro mitowosh bk’alit keewotsi  

 Mitowotssh buutso k’anituwe 

 Bin kash woshosh k’alituwe.  

2. MAARA  
Mitowots atsi kayowotsitse jargetsonat moc’ aaro detstsoni maare.  

Maaro gindatse wokin miti aaratse datso falefe  

                         Mangoyi maara             Tobi maara  

Ar 2/8 k’osh k’osh maarowotsi  

Ar 2/9 k’osh k’osh fuund naarowtsi  

3. FUUNDA  
Mitowots c’ushatse datsefo, shookonat aawon iimfo fuunda etefoniye. 

Fuundotsi k’osh k’osh aaro, atsonat shaak’on detsfne. fuund detsts mito-

wotsi Ariyo, buno, ep’o, kifo, nuwo, Banjo, Egaho, k’arimito, arwaro - - 

- artsotsi ik ik mitowotsi fuundo deshatsne. Ariyosh:- Elto, shombok’o  

 Daniruwots it dani mook wokin it galotse datseyiru k’osh k’osh fuun-

dotsi de’er war iti daniyiruwosh kitsr it tohotssh bok’osh k’osh kitsu-

wer. Bira, nas’a, darara, ac’u ara - - - wottsotsi            kitsuwere 

sheng shaak’ detstsotsiye?  

 Daniruwts it galowotse datseyiru fuundots ebok’alfo?  

Miti fuudots ayi k’ale detsfno:- 

Manu:-   

 Mitowots boshibef atsi kaye.  

 Shookonat aawon datsituwe. 

 Baatsi aawots bin baatsosh Ariyosh:- wamicots wagi baliyots, 

mas’o bifiinetuw. 

 Shiituwo binfiinetuw - - - artsotsi  

2.1.3 MITOWOTS K’ALA  

Ashowotsi mitowotsi ayi fiinosh jitsirune mitowotsi buutsatse tuwut in-

dustri goor k’ac’i fiinosh k’alituno.  

Daniruwots it galotse datseyiru mitowots eg egoshe bojinre?  

Mitowotsi ayi k’alo detsfno  

1. Buutsowosha:-  
Daniruwots it galowotse buutsowosh wotiru mitowots eg egno?    Mito-

wotsi bos’ap’o, bogindo, bomaaro, boshuwo ashosh buutsa b’otiru.  

Bos’ap’o mééyiru mitowotsi:- 

 Kaarotiya  

 Bir s’ap’a  

 Shuwa  

 Zanzbila  

Bomaaro mééyiru mitowotsi:- 

 Toba  

 Selat’a  

 K’osht’a  

Bogindo mééyiru mitowotsi: 

 Bir shungurt’a  

 Diik’a  

 Nas’ shungurt’a  

Boshuwo mééyiru mitowotsi: 

 
 

Daniruwots haniye dambi keewetsotsitse buutsosh itsh k’alfots aa-

wotsne?  

2. GIZOTS BUUTSOSHA (ለእንስሳት መኖ)L:- 
Moc’o, maaro, buyonat hofon gizots buutsosha bk’alfo. Ariyosh:- 

Gaashi buyo, bok’oli hofo - - - 

3. TAHOWSHA:-  
Ik ik mitowotsi tahosh k’alfno. Ariyosh:- ik ik nodatsi galowotse 

moziyo, ec’ec’i maaro geboniye dashi tahowosh dozfne andi sayitatse 

ash na’oni t’ud’on k’osh k’osh naari tahowotsi doziruwe.  

Ariyosha:- Gabiyo, Balasiyo, Faro, Shlawulo k’ont’iyonat artsotsn 

t’ud’on fiineyituwe.  

4. MAA BIN AGOWOSHA:- 
Mitowotsi maafiinosh k’alituno k’ari mito, Elto, Banjo, totso - - - maafi-

inoshk’alituno maa diro tip’osh joko geyituwe joko bdatsefo. Mitowot-

sokne.  

 Muziya  Abokadowa  Gaash 
 Paapaya  Aruwara  Mangowa 
 Lomiya  E’pa  Brtukaniya 
 Ananasiiya  As’a   

5. AT FIINOSHA:- 
Ik ik miti gindo, maaro, s’ap’onat fuundon jotstsosh wotere andts ati fii-

nosh k’alituwe.  

Ariyosha:- C’ilaatamo, nas’ k’ari mito, embresho, marash gudo, - - - - 

atosh wotituno.  

Nas’ k’ari mito kide’e tinahets t’ongats fakde’e tinaho t’afiyosh 

faletuwe.  

Marashi gudo gudeyar ashowots miciyatse orituno.  

6. INDUSTIRI GOOR K’AC’A:-  
Mitowots industiri goor k’ac’osh k’alitune bohitse t’ud’o, banjo, t’idiyo-

nat artsotsne.  

7. GIZ DATSI WEEROSHA (የገቢ ምንጭ):- 
Ik ik mitowotsi buutsoniye beshat nosh giz datsi weere bojiniri. Andi 

sayitona fuundots shengsh eensho aatse bak’ets kemon ayi gize nosh bo-

datsiyir.  

Itiyop’iyu aatse bak’ets bikitsiru gizotsitse een persentiyetso Bune.   

Manshe buno nodatsuwosh een gizdatsi weere.  

Haniye k’oshoni kifo, nuwo, tobishooko, - - - artsotsi nogiz datsi weerot-

siye.  

 It galowotse giz datsi weerots eg egno? jamona nodatsu ayigizo 

bdatsiru weeroni  

Goshone. 

Daniruwots nodatsuwosh ayi giz datsiweero ebi ebi? It galotse giz-

datsosh wotiru weerotsi keeuwere?  

2.1.4 MITOWOTS EENOSH  

Daniruwots mitowots eenosh geyit keewots egno? Mitowots eenowosha 

Shawa, Aatso, jongo, aawi toos’o geyituwe.  

A. SHAWA:- Dambts datsi atsi kaya wotat k’arne.  

Fada:- A. Mitowots eenosh shawo geyifa?  

Fadosh geyit k’ac’owotsi 

 Git t’asotsi (k’ulotsi) k’aniya 

 Aatsa  

 Shawont  

 Git mitowotsi k’aniya 

Fad fiini Weeroni  
1. It galowotse datseyiru bos’iru mitowotsi bos’ap’on wad’de’e de-

wore.  

2. Ik t’aso wokin k’olona shawo bin s’entsuwere ikonmo k’ay-

ik’rore.  

3. Ik bos’o shawets t’asots (k’ulots gerere).  

4. Gitltso bashots gerere  

5. Gitets t’asots aatsonat aawon bodatsituwok’o k’aluwere  

6. Git t’asotse beyiru bos’ots eg bowottsoko s’ilere  

7. Git mitowotsitse awune attso  

Daniruwots fadanatse ebi danat itdatsi?  

Bi. AATSA :- 

FADA:- Mitowots eenosh aatso gefno?  

Fadosh bgeyit keewotsi:-  

 Git t’asotsi (k’ulotsi)  

 Shawa  

 Aatsa  

 Git tal miti bos’owotsi  

Fad fiini weera:-  
1. Git tal wotts mitowotsi dewor t’asots boshawonto gerere.  

2. Ikots aatso gerer gitlots aatso gedefte.  

3. Gitotssh aawonat jongon bodatsituwok’o k’aluwere 

4. Gitowotsi k’ac’manotsi silere keez awud aawe okona k’osh 

k’oshno?  

Daniruwots fadanatse ebi itdatsi?  

 

Ci:- AAWI TOOS’A  

Fada mitowots eenosh aawitoos’o geyituwa?  

Fadosh geyit keewotsi:- 

  Git t’asotsi  

  Git tal miti bos’wotsi  

  Aatsa  

  Shawa  

Fad fiini weera 
1. Gitotsi k’awude’e t’asots gerere shawo dabde’eni  

2. Gitotsi jongi beyok bezuwere  

3. Iko aawi toos’i beyok gerere gitlonmo aawitoos’o datsik’ayere.  

4. Gitowotsi aatso ishfets minzi iiwo shawonto dabuwere bokitsit 

k’osh k’osh s’ilere.  

Daniruwots git mitowotsoke ebi it bek’i?  

Di. JONGA:- 

Fada:- mitowots eenosh jongo geyituwe  

Fadosh geyit keewotsi:- 

  Git t’asotsi  

  Shan beshit nongawon t’armusa  

  Aatsa  

  Shawa  

Fad fiini Weera  
1. Git tal iknaar miti bos’otsi boshawonto wad’de’e wowore.  

2. Git t’ashotsi aawi toos’o bodatsit beyok bezowere  

3. Ik t’aso jongo bdatsowok’o ip’ore  

4. Gitl t’aso jongo bdatsituwok’o k’aluwere  

5. Gitowotssh aatso ishowere talona err keez (Awud) aawoniye oke 

s’ilere.  

Daniruwots fadinye okon git mitotsatse ebi it datsi? ebi itdani?  

TERWER 2.1 

I. Haniye dashi aatotsi “Ara” wokin “koota” erere  
1. Mitowotsi no’etor aatsowots beyiruwotsi dabituwe.  

2. Mitowotsi bo’azeyon eenetuno bako kasho woshatsno.  

3. Shooko wokin shuwo fuundotsoke datsituwo. 

4. Mitowots maar jamo buutsosh jinetuwe.  

5. Mitowots eenosh shawo, aatso, jongo geyituwe.  

II. Haniye dashi aatowotsi faac’de’e arwottso aaniwere.  
1. Haniye dashi miti naarotsite eeno awune?  

  A. K’ari mita   Ci. toba  

  Bi. tarefa    Di. mangowa  

2. Bgindo datsoniye dashe daatseyiruwo awune?  

  A. Nuwa    Ci. Zanzbila    

  Bi. Gesha    Di. Unoni  

3. Haniye dashi beyiruwotsitse bs’ap’o buuts.wotiruwo. 

  A. Shuwa    Ci. Kaarotiya 

  B. Bir-s’ap’a   Di. Unoni  

4. Haniye dashi beyiruwotsitse datsats wos’iruwo?  

  A. Tarefa    Ci. Ta’a 

  Bi. Gaasha    Di. Lomiya  

5.Hanotsitse miti k’alwottso awune?  

  A. Buutsosh k’alituno  

  Bi. Moowonat tahowosh k’alituno  

  Ci. Industoriyi goor k’ac’owosh wotituno  

  Di. Uno ara  

Haniye dashi aatowotsi k’awunon aaniwere  
1. Gizowots buutsosh wotit miti naarowotsi keezo (3) keewuwere?  

2. It galowotse atosh wotit mitinaarowotsi keewuwere?  

3. Mitowotsi eenshosh wotit keewotsi keewowere?  

4. Mita eto ega ete?  

5. Mitowots bo atson (bobeyon/bonaaron) ambtsone bokaye?  

2.2 Gizowotsi:- 
Gizowotsi kashets keewotsiye kafo, Guritso, Dawuzo, Goolo, k’aho, 

Eelo, Asho- - - -  etefotsiye. Mitowotsiye k’osh kashets keewotsi Giza 

etefo.  

Daniruwots itgalowotse ambts gizi naare fa’oni? Gizowots egon egone 

bok’osh k’osheyi? egoneya ik bo’ar?  

2.2.1 Gizowots kayekayeya:- 

Gizowots ayi weeron kayetuno:-  

1. Maa konat bodika err.  

2. Boshuwona (Boshibona).  

3. Bogiwon (Bosha’ona).  

4. Bomáá móóna.  

5. Bobeyitu beyokoke /ak ak bobeyiruwoko/. 

6. Bogook’o ip’iru keewona.  

1. Maakonat bodi gizona:- 
Daniruwots it galowotse maakonat bodi giza etefots aawotsne?  

A. MAA GIZA:- 

Maa giza etefotsi ashna’o ayi natowo bonto tohat bobeyiruwotsi, k’osh 

k’osh fiinosho bojitsiruwotsiye. Ariyosh:- kano, mizindo, mizbeero, 

daazo, eyisho, baako, bolo- - - - etefotsi maa gizotsiye.  

Ar 2/10 Maa gizowotsi  

Bi. BODI GIZA:- 

Bodi gizowotsiye bodots (dinowots), Gop’owots, aatsowots ashatse wo-

kat beyiruwotsiye. Ariyosha:- maaha Éésha, dangesha, k’aha, kafa, 

sheet’a, shaka - - - - - datsetuno.  

Ar 2/11 Bodi Gizowotsi  

 

2. Boshushuwona:- 
Daniruwots gizowots boshushuwon ambtsoneya bokaye?  

Gizowots boshushuwon giton kayekno  

 A. keets keetsiruwotsi  

 Bi. Na’a shuwiruwotsi  

A. KEETS KEETSIRU GIZOWOTSI:-  
Daniruwots keets keetsiru gizowots konotsne keets keetsiru gizowotsitsi 

dawuza, mus’a, kafa, baaka, goola, - - - artsotsi.  

Ar 2/11 Keets keetsiru gizowotsi  

Bi. NA’A SHUWIRU GIZOWOTSI  
Daniruwots na’a shuwiru gizowots kone? Na’a shuwiru gizowotsi 

bona’o s’ats ishona boditsfo.  

S’ats ishf gizowotsi Daaza, Asha, Bomba, kambla, eyisha, mereera, 

kana, Andura, sheet’a - - - - artsotsi na’a shuwona boshibefoni.  

Ar 2/13 Na’a shuf gizowotsi  

3. Gizowotsi bogiwon (bosha’on) bokayewora:- 
Daniruwots gizowots bogiwon (bosha’on) ambtsoneya bokaye?  

Gizowots bogiwon (bosha’on) keezona bokayeyi.  

  A. Daron bidiruwotsi  

 Bi. Datsats getseyiruwotsi  

 Ci. Botofon sha’iruwotsi (shaawiruwotsi)  

A. DARON BIDIRU GIZOWOTS  
Daniruwots daron bidiru gizots kon konotsne? keewo falitute?  

Daron bidiru gizowotsi bogitbangon darotse bidiruwotsiye. Bobidiru bo-

bango ket mak’tson fiinek bwottsotsna jongatse beyosh bosh kete 

(shenge).  

Daron bidiru gizowotsitse k’atsowotsi:- Bomba, kafa, Erkonda, Aka, 

shahana, k’óóro, s’aha, Eezitsi k’óóro - - - - artsotsi .  

Bi. Datsats getseyiru gizowotsi:-  
Daniruwots datsatse getseyiru gizowots kon kone?  

Datsats getseyiru gizowotsi ikoketur ikok amowosha bo’atso k’awuyone 

bosha’iti. Dawunzi naarowotsi datsatse getseyone bogiwufoni.  

Jik’i mak’tso deshawotsi s’emblelok’o, shipro, ooto, artsotsi datsatse 

getseyona bogiwufoni.  

Ar 1/14 Daron bidiru gizowotsi  

Ar 2/15 Datsats getseyiru gizowotsi  

Ci. Botufon shaawiru Shaawiru gizowotsi:- 
Daniruwots botofon sha’ef gizowots kon kone? Botofon sha’iru 

gizowotsi git tufo wokin awud tufo detsfne. Botuton sha’iru gizowotsi 

muk’naana’a gizatsetur een gizats bbodfetso fa’ane. Daron bidiruwots-

nat aatsowots beyiru wotsitse botufon sha’iruwotsi.  

Ariyosha:- k’aho, Goolo, inco,  - - - artsots.  

Ar 2/16 Botufon sha’iru gizowotsi  

Daniruwots bogit tufon sha’iru gizowots awotsne?  

3. Bomáámóón gizowotsi kayiya:- 
Daniruwots gizowots bomáámóón ambtsoneya nokayi?  

Gizowotsi bomáámóón keezon kayituwone.  

A. Meets meyiruwotsi  

 Bi. Moc’meyiruwotsi  

 Ci. Mitonat meetson meyiruwotsi errni kayiyefo.  

A. MEETS MEYIRU GIZOWOTSI  
Daniruwots it galowotse meets meyiru gizowots konkone?  

Meets meyiru gizowotsiye meets bariye bomááfoni  

Etefotsu Éesha, Maha, Granza, Waanga - - - - artsotsi  

Ar 2/17 Meets meyiru giowotsi  

Bi. MITOWOTSI (MOC’O) MEYIRU GIZOWOTSI  
Daniruwots it galowotse mit mááf gizowots kon kone? miti meyiruwotsi 

no’etora:- maaro, moc’o, k’ombo,  - - -  meyiruwotsiye. Mito   mey-

irugizowotsi  

Ariyosh:- Miza, Farsha, Bola, dangesha, daaza, t’it’a, mereera,            

kewuntsa, eyisha- - - artsotsi.  

Ar 2/18 mit meyiru gizowotsi  

Ci. MEETSONAT MITON MEYIRU GIZOWOTSI  
Daniruwots it galowotse meetsonat miton mááf gizowots kon kone?  

Meetsonat miton mááfotsi meetsonat miton mááfotsi etefo.  

Meetsonat mitowotsn mááfotsi:- 

Ariyosh:- Asha, Sheet’a, Ins’a.  

Ar 2/19 Meetsonat miton mááf gizowotsi  

Daniruwots Ins’ona, Mus’ona, Dawuzona, Goolona, bomáámáá teron 

egoke bongedti?  

5. AK AK BOBEYIRUWOK’ON GIZOWOTSI KAYIYA  
Daniruwots it beyiru galowotse gizowots bobeyiru beyoke ambtsoneya 

bokayiye?  

Gizowotsi bobeyiru beyoke keezon (3) kayiyo falituwo:- 

 A. Datsats beyiruwotsi  

 Bi. Aatsowots beyiruwotsi  

 Ci. Aatsonat datsats beyiruwotsi  

A. DATSATS BEYIRU GIZOWOTS  
Daniruwots it galgalowotse datsats beyiru gizowots kon kone?  

Dats shuk’ats beyiru gizowotsi Éésha, daaza, kana, sheet’a, asha, kafa, - 

- artsotsi.  

Ar 2/20 Datsats beyiru gizowotsi  

Daniruwots datsats beyiru gizowots k’osh niwo ebi?  

Bi. AATSOWOTS BEYIRU GIZOWOTSI  
Daniruwots aatsowots beyiru gizowots konkone? Aatsowots beyiru 

gizowots dats shuk’ats beyiru gizowotsatse bok’osh niwoni kasho 

bowoshiri bojoft’on bwoterawona bogilisiyone wokin bowazi shiritsi 

gad’one.  

Mus’o, Goolo, dawuzo - - - aatsowots befno.  

Ar 2/22 Aatsonat datsats shuuk’ats beyiru 

Daniruwots it bek’iru aranotsiye k’osh it dantso aatsowots befo 

gizowotsi keewuwere?  

Ci. AATSONAT DATSATS SHUUK’ATS BEYIRU 

GIZOWOTSI  
Daniruwots aatsonat datsats shuuk’ats beyiru gizowots konkone?  

Ar 2/21 aatsowots beyiru gizowotsi  

Aatsonat datsats shuuk’ats beyiru gizowotsi bo’azeyoni datsi shuuk’ats 

beyonat aatsowots beyo falk niwo datsfno. Ariyosha. Kash bowoshoni 

Gooluni. Datsats shuuk’ats  bbeyora bjoft’on kash bowoshfo       aat-

sowots bwotora (gilisiyon) bwaazi ganoki gad’ona bowoshfo.  

6. BOGOOK’O IP’IRU KEEWON GIZOWOTSI          

KAYIETUWE  
Daniruwots bo’atso bangon ip’ets gizowots konkone?  

Kafinaar jamowots bo’atso bi’ip’eyi bangone.  
 

Ariyosh:- Baako, Dibitiyu, K’óóro, shahano- - -  bo’atso bangone 

bi’ipeyi.  

Ar 2/23 Bangon bo’atso ip’ets gizowotsi  

Bi. S’IRUN BO’ATSO IP’ETS GIZOWOTSI:- 
Daniruwots mereero, Eyisho, Kamblo, daazo - - - bogook’o egoneya 

bi’ip’eyi?  

Ayi gizowots bona’o s’aatson (Ezon) ditsf gizowotsi bogook’o s’irune 

ip’eke.  

Ar 2/24 Bogook’o s’iirun ip’ets gizowotsi  

Ci. BO’ATSI GOOK’O KUP’ON IP’ETS GIZOWOTSI  
Daniruwots bo’atso gook’i kup’on ip’ets gizowots konkone?  

Bo’atso gook’i kup’on ip’ets gizowotsi:- kokoop’a, k’ont’ik’ola/k’onta, 

Mus’a - - artsotsiye.  

Ar 2/25 Bo’atso gook’i kup’on 

ip’ets gizowotsi  

2.2.2 GIZOWOTS K’ALA  

Daniruwots it moonat itgalowose daatseyiru gizowots k’alo ebi? 

Maa gizowotsi wotere Bodigizowots ashna’osh ayi k’ale bo’iimfoni 

gizowots nosh bo’iimiru k’alowotsnat fiinotsitsna.  

1. Buutsosh  

2. Jahosh  

3. Angifiinonat bonsha’owosh 

4. Maa kotosh  

5. Bon batsosh  

6. Sha’i mitonat bon giziwa weer datsosha. 

1. BUUTSOSH WOTIRU GIZOWOTSI  
Daniruwots it galowotse itsh buutsosh wotiru gizowots kon kone? 

gizowots buutsosh k’alituno. Bwotefe giz jamots buutsosh k’alatsno 

(woteratsno) Gizowotsoke:- Meetso, Ezo, Keetso daatsituwo 

maagizowotsitse ashna’osh buuts wotiruwotsi miza, Eyisha, Mereera, 

baaka, bodigizowotsitse wotiruwotsi:- Kewuntsa, Aka, shahaana, t’it’a- - 

- Ik ik gizowotsi k’oshowotsi azde’e mááfno.  

Ariyosha:- Ééshoni:- t’it’o, kewutso, guritso, - - - bmááfoni.  

Granzonu mank’owe k’oshowotsi b́mááfoni.  

Ar 2/26 Buutsosh jiniru gizowotsi  

2. TAHOWOSHA:-  
Datsats shuuk’ats beyiruwotsi wotere aatsowots beyiru gizowots 

gook’oni tahosh wotituwe.  

Gizowots gook’ona ashowots ayi k’osh k’osh tahowotsnat baatse 

k’ac’owotsn (mi’osh) fiinatun. Ariyosh:- kotiyo, mat’at’ak’iyo, faaro, 

jaaketiyo, shlawulo, c’aamo, kuuto, bambo, lokambiyo, artsotsi k’aniyo 

falituno.  

Ik ik galowotse gayots beyiru ashowotsi ak’o baziyosha mereeri gook’o 

botahfno.  

Ar 2/27 Gook’on fiinets k’ac’otsi  

3. ANGI FIINONAT BON SHA’OWOSH  
Daniruwots it galowotse k’ac’o ik beyoke de’e ik beyok damosh, 

(gat’ariyon katamo damosh) gosho bon goshosh k’alefots kon kone? 

Gizowotsi asha wotere k’ac’o ikoke de’e ikok damosh k’alituno. 

Gizowots gosh goshowosha ayi fiino noosh iimetuno.   

Bats sha’onat goosha jinet gizowotsi:- 

Bola, Farsha, Kambla, Daaza, Miz beera- - -   

4. MAA KOTOWOSH (KOTIFIINOSHA)  
Daniruwots itgalowotse maakotosh wotefgizowots kon kone? kanonat 

Andurona maa gizowotsitse maa kotosha bok’alfo.  

Ariyosh:- Kano ump’etso bwor bazituwe (guketuwe) mereenat Ey-

ishowotsn, mizbeeronat indowotsn s’otsatse kotetuwe.               An-

durowotsi ins’o kotetuno.  

Daniruwots kanonat Anduroniye k’osho maakotosh k’alituwo aalne?  

Ar 2/28 Bats sha’onat gooshet gizowotsi  

5. BON BATSOSHA  
Gizowotsi bon batsosh k’alituno. Gizowotsi bon batsosh nodek’ora spor-

tiyon nokoriyosh, higi weeron azobonazosh, tir’itiyo bonkitsosh parki-

yotse beyir gizowotsi be’er nonibowotse genewitowo.  

 

6. TIZ DATSI WEEROSHA  
Moogiza wotere bodigizo giz datsi weerosh k’alituwe. Ariyosh:- 

Maagizowotsi miz beeronat indun buutso shengsh máázde’e       meet-

sosh aatse bak’ets kemon ayi gizo daatso falituwo. Gizowotsatse 

gook’onat angariyon kemde’e gizo daatsituwe.  

PARKIYOTSE beyiru bodigizowtsi Ariyosh:- koho, Niyalo, Bir waango, 

shagonat artsotsn aatse bak’etsi ashonat nogalitsi ashowotsn (turistiyots) 

bos’ilor gizo daatsituno.  

Jamona gizowotsi haniye dambi s’egetsoniye k’oshoni danonat sayinisi 

k’awutsosha, Atosha, turismiyosh ayi k’alo iimetuwe.  

Daniruwots itgalowotse daatseyiru gizowots ashna’osh bo’iimiru  k’al-

otsi iti daniyiruwosh keewuwere?  

TERWER 2.2 

I. Haniye dashi aatotsi “Ara” wokin “koota” erere  
1. Ins’u maa giziye.  

2. K’óóro keets keetsiru gizowotsatse bkayeyi. 

3. Mus’o meets mááf gizi kaye (naare). 

4. Bambo, taho gizowots gook’on fiino faletuwe.  

5. Dangesho mit máák gize.  

II. Haniye dashi aatotsitse ar wottso kishuwere  
1. Haniye dashibeyiruwotsitse na’a shufo aawune?  

 A. Bola  Bi. Bomba Ci. Baaka  Di. Unoni  

2. Haniye dashi beyiruwotsitse b́gook’o kup’gook’on ip’etso?  

 A. K’ont’a  Bi. S’aha Ci. Keezganda Di. Sheet’a  

3. Haniye dashe beyiruwotsitse meetsonat miton mááfo?  

 A. Sheet’a  Bi. Éésha Ci. Dangesha  Di. Koha  

4. Haniye dashi beyiruwotsitse gizowots k’al wottso aawune?  

 A. Buutsash wota    Ci. Giz daatsi weera  

 Bi. Bon sha’imita   Di. Uno ara 

5. Haniye dashi beyiruwotsitse keets keetsiruwots awotsne  

 A. Goola  Bi. Bomba Ci. Keezganda Di. Sheet’a  

 

III. Haniye dashi aatotsi k’awunon aaniwere  
1. Bonsha’osh k’aliru gizowotsi keezo s’ere?  

2. Gizowots bo’iimiru Ikonomiyawi k’alowotsi keewowere?  

3. Gizowots bogook’o bo’ipiru weerotsi s’ere?  

4. Na’a shuf gizowotsi shrto s’ere? 

 

2.3 AZE OTA (AZE KEEWOTSI) 
Aze ota wokin aze keewotsi no’etiru keewotsi worotsi (bo’aawo) kot-

dek’ otiru keewotsiye.  

2.3.1  WOROTSI :- (ወቅቶች) 

A. Jooshonat k’aawona:- 

Daniruwots jooshonat k’aawi woro galosh otit aze oto ebi?  

Haniye dashi jaandowotse beyioru jooshonat k’aawi woro galosh otit aze 

keewotsi:- 

 

 K’AAWA JOOSHA 

1   Awusho aali k’aawu  Joosho awushi wora 

2  Aawo ayide’enib 

k’ees’fo 

 Dawunonat awushosh adro 

be’eraka 

3  Mayowotsi kakuwe-

tuwe 

 Myowotsi shooketuwe, 

bos’etuno 

 4  Aawo genze t’uwo 

k’awune 

 Aawo k’awune t’uwo genze 

 5  Aawo genze t’uwo 

k’awune 

 Aawo k’awune t’uwo genze 

Daniruwots jooshonat k’aawon bo’alik’e ashonat gizowotsats bodet 

kic’o ebi ebi?  

Bi. MAAREM EJOOKA  
Daniruwots maarem ejooka eto ega ete?  

Maarem ejooko eyokneya nobek’fo?  

Maarem ejooko k’osh k’osh naari arowotsi fiindek’ daatseyiru aze ote.  

B’aro wotsuwe ash kuriya Ac’u aro, moc’ aro, biro, - - -  artsotsiye.  

Ci. GUUMA:-  
Daniruwots guuma eto ega ete? aawureya b’ot’fo? Guumoni aauush 

bbutsor ot’et keewe. Guumo azeyosh bfalit weeroni ak’ jongonat k’ees’ 

jongon bogaweyore. Awusho bbutsor miti shiruts beyoni     guumon to-

giyosh falituwe. mansha danimooke tur it gal it amfe wokin itgale tur 

danimook it amfe wokin k’osh galomand it amfer awusho bbutsora mit 

shirots beyoniye it daatsts moowots kindo dowefe.  

 

Di. SHUUK’A  
Daniruwots shuuk’a no’etor ega ete? Egoneya woosh bfali? Shuuk’a 

etoni awushi aala ete. shuuk’o woosh bfalit weerotsi:- jongi k’osh 

k’oshona, Gemotsi kut’on, wokin weeral k’elona- - - -shuuk’o ashonat 

gizowots kashi t’afosh ik weere.  

 

Shuuk’o bwor be’et keewotsi:-  

 Goshets maayots shengatsno  

 Ashwots bogooshet  

 Gizowots moc’o bt’afit  

 Aatso bt’afit - - - artsotsiye  

Daniruwots it galats shuuk’o otar danfa? Ashowotsnat gizowotsats ebi 

bodi?  

Shuuk’o baziyosh eg k’alo geyituwa?  

 Mitowotsi toka  

 Boni goshowotsi ayiya  

Ci. AATSI S’EENA  
Daniruwots aatso bs’eenfo awureya? Eg mid’e ashats bdofo? aakneya 

bek’efoni? Aatsob́s’eenfoni jooshi woron ayi awusho bbutsore. manor 

k’osh k’osh beyoke beyiru fokots aatso bodore foko weeralo s’eenre 

asho damosh falituwe. weeralo s’eenrnu s’isats ker mayats, maats, gizats 

ashats mid’o dowosh falituwe.  

 

Daniruwots dani mook it amor fokotsi kimrniya it amfo? it      galotse 

ashats mid’o dowr danfno? Egi naari md’e bodotso? Ash iko foko ki-

mosh bi’etora aatso s’een bwoto nat wotbk’azon dono shin bingeyituwe. 

Aatsi s’eenosh nibo s’aamr bits kindoni ashats sababiyo dowosh fali-

tuwe.  

Daniruwots aats s’eeno bdofo sababiyots eg egno?  

 

Di. YONGA:- 
Daniruwots miti fuundon kaashat danfte? miti fuundu datsats bborawo 

bsha’ituwok’o k’aliruwo ebi?  

Yonga etoniye ega ete?  

Yonga etoni:- mitowotsi giwishiruwoni ete yongo ayi k’alo detsfe.  

Manowe:-  
 K’eef’ts ufano ak’iyituwe. Ariyosh:- meyitsi ufan ak’iyiru Bent-

leteriyoni.  

 Maayo butseyor aawo bin galetuwe buyatse  

 Mashets taho shuuk’iyosh k’alituwe.  

 Yongon gop’owotse aatso kisho faletuwe.  

Ar 2/29 yongoi angon gop’owotse aats kishonat meyits ufon ak’iyiru 

bentleteriyoni.  

 

Yongoni sheng k’alo bdetsok’o gond mid’o detsfe.  

Manuwe:-  

 Shawo bfokfoni  

 Mayowotsi bidikfo Ariyosh:- Jooshiworon bok’olo bk’ezfo 

(bnaap’fo)  

 Moowotsi bgakfo Ariyosh:- Eguraho - - -  

 Ashotsats mid’o bdowet  

Daniruwots it galowots yongo bdof mid’o ebi ebi? bk’alf      k’aloniye?  

 

E. SHAANA  
Daniruwots shaana eto ega ete? shaano egokneya nodaatsi? shaano 

egoshe bgeyi?  

Shaana no’etora azekonat ash fiints k’ees’  (shaan) nodaatsit keewa ete.  

Shaano Aawuwuke, Elektirikiyoke, mito aat’iyir, Lambonat          fano-

syon aat’ir daatsituwo.  

Ar 2/30 k’osh k’osh shaani t’up’owtsi  

Shaano ayi k’alo detsfe:- Manuwe:-  

 Elektiriki angoni hobc’iyo, een mashiniyotsi bogiwituwok’o 

bwoshit.  

 Aawi tos’oni mitowots eenoshgeyit keewe. Taho mayide’e 

shuuk’iyosh k’alituwe.  

 Lambonat fanosiyon t’aluwor shaano iimetuno.  

 Aawi shaanon aatso gop’owotse kisho falefe  

 Aawo meetsonat mayi shookowots boshuuk’efuwok’o        k’ali-

tune.  

1. K’AARA:-  
Daniruwots k’aaro bbeshef weerots eg egneya? k’aaro bi’azefo egonya?  

K’aaro keewu gitowots bogaweyore bi’azefoni. Ashowots k’aaro 

azeyosh bfali bogorgombotse k’aari sat’ino bbetsotsne. k’aari sat’in 

manitsna k’aaro bi’azetuwok’o k’aliru shas’ots fa’ano. Nokeewor 

shas’manots dashe dambo kewar (giwur) k’aaro nosh bo’iimeti. k’aaro 

nogorgombotse dashe dambo k’ewar k’aar azitka bwotiyalor nononi 

k’indo, nogasho, no’albero aap’owotsi sheng weeron bokeshetuwok’o 

k’alituno. k’aaro bi’azefo dashe dambo k’ewarniye Ariyosh Alango 

k’aaro bi’iimfoni alango noguriyor alangi c’usho yongatse ayidek’ karts 

giwo bi’iimetuwotsne.  

K’aaro k’osh k’osh weeron beshituwe.  

Manotsu. K’aaro yongon beshituwe. Git ashots wok beyok bede’e 

bos’egeyor (shishetuwon) ash iko gohi nanok bede’e k’osh asho bs’egal 

bk’aaro botookn shisho falituwe. Ariyosh kundots kuheyor shiyef 

k’aaroni.  

 
Ar 2/31 Na’o alango bt’up’iyora  

 K’aaro k’ok’r keewotsn beshituwe. Ariyosh:- Ashi iko moowots 

bede’e k’osh asho bs’egal shishetuwe.  

 K’aaro aatsowotse beshituwe. Ash iko aatsowots limbde’e iko 

urats bede’e bs’egal k’aaro shishetuwe.  

 K’aaro s’aaron beshituwe. Ash gitowots git s’aaron bc’oshats 

shoopo wokin korkiliyo tifde’e wokde’e bos’egeyal shiyetuno  

Fi. AAWONAT T’UWONA  
Daniruwots t’uwonat aawi k’osh k’osho ebi? Aawa no’etor shaan bek’et 

keewa. T’uwa no’etor t’aluwa (shano aali) ik aawa           no’etiruwoni 

shano 12 sayito bdeshna t’uwa no’etiruw 12 sayita bdetsi.  

Haniye dashi jaando aawonat t’aluwi k’osh k’oshe bkitsiri. 

Bok’osh k’osh baash beeyok beyokats k’o’ere.  

Ar 2/32 K’aaro s’aaron bbeshor  

Gi. SHUWEYA EENONAT K’IRONA:-  
Daniruwots:- Shuweyo eenonat k’iron kon niwe? Shuwona, eenonat k’i-

rona mitowotsnat gizowots niwa.  

Gizowotsi nugushonat maatsun gonkeyarni na’o maac’efoni. Maac’ets 

na’ono muk’iter shuwefoni. Shuwets na’onu bi’eenfoni, bi’eeneshefoni 

erre bk’irfoni.  

Ariyosh:- Ashoni bshuwet  bi’eenet       b’eeneshit 

bk’irit.  

Mitowotsu mank’o boshooko shooket wokin bobos’o toket  

bo’eenet  Ilow k’osh k’osh sababiyotsn bodimis’on, yongon, 

aatsi s’eenon shuuk’on - - - - artsotsn bok’iritsi.   

Taawa Aawa T’uwa 

 1 Ufano fa’e (k’ees’o fa’e) Ak’o fa’e 

2  Aawu bek’etuwo  K’eenowotsi wokin ik 

aawu /beshbeshar 

ashitsu bek’etuwo. 

 3     

 4     
 5     

Ar 2/33 Bi Shuweya, Eenonat k’iron mitowotsatse  

Ar 2/33 A shuweya, Eenonat k’irona ashatse  

TERWER 2.3 

I. Haniye dashi aatatsi “Ara” wokin “koota” erere.  
1. Aatsi s’eeno ashats mid’o dowetuwe.  

2. Guumo awusho bbuyawo ot’fe.  

3. Shuuk’o bwafo yongi k’osh k’osh barone.  

4. K’aaro k’ok’r keewots beshefe.  

5. Shuweyo Eenonat k’iron kashal keewots niwe. 
 

II. Haniye dash beyiru aatotsitse arwottso faac’de’e aaniwere.  
1.Haniye dashi beyiruwotsitse k’aawi woriwot woterawo aawuni?  

A. Sisatse moc’o bos’etuwe  Ci. Aawo k’ees’etuwe  

Bi. Awushe aali     Di. T’uwo k’awna  

2.Maarem ejoko eyokneya nobek’fo?  

A. Datsatsna    Ci. Aatsowotsna  

Bi. Darotsna    Di. Uno ara  

3. Haniye dashe beyiruwotsitse yongi k’al woterawo aaawune?  

A. Mashets taho shuuk’ituwe  

Bi. Gop’owotse aats kishosh k’alituwe  

Ci. Maayo butseyor maat’onat aawon galosh wotituwe.  

Di. Aaniyo deshatse  

4. Azeyon kashets keewotssh shaani t’up’u aawune?  

A. Lamba     Ci. Fanosiya  

Bi. Aawa     Di. Unoni  

5. Haniye dashe datse yiruwotsitse k’aaro bbeshera weero aawune?  

A. K’ok’rona    Ci. Aatsona  

Bi. Yongona     Di. Aaniyo aali  
 

III. Haniye dashi aatowotssh k’awunon aaniwere  
1. Aawonat t’uwi k’osh k’osho ebi?  

2. Shaani k’alo ebi?  

3. Azeota etefotsi keewuwere. 

2.4 AZETS GAALOWOTSI 
Daniruwots azets gaala eto ega ete?  

Azets galowotsi etoni datsi gaal wotat ash na’i kashosh dabiruwotsnat 

bogetso s’entsiruwotsi ete.  

S’uuwuf aze gaalowotsnat “S’uwa” wuaze gaalowotsn fa’ano.  

2.4.1 NOGALOWOTSE DAATSEYIRU AZE GAALOWOTSI  

Daniruwots it gaalowotse daatseyiru aze gaalowots eg egno? keewo fali-

tutse?  

Datsatse ayi aze gaalowots fa’ano manotsu:- 

A. AATSA:- 
Daniruwots aatsa eto ega ete? Aatso eyokneya nodaatsi? Aatsi k’aliwo 

ebi? Aatso kud’k keewli wotat aronat shaak’o deshatse. Aatso ayi 

weeron daatso falituwo. ariyosh:- Datsotse, t’up’owotse, fokotse,       

k’arotse - - Dats jamuwatse (75%)kisho saab  wotit datso aatsone 

bi’ip’eyi.  

Man bwottsotse mitowotsnat gizowotssh geyit aze gaale. Gizowotsi 

wotere mitowots aatsalo beyo falatsno.  

aatso ayi k’alosh wotituwe.  

Manuwe:-  

 Ushosh, mish katsiyosh, atsi s’ayino kotosh. 

 Gosh bin goshosh  

 Mus’o bits mec’osh (ditsosh)  

 Elektiriki ango daatsosh  

 Bi’ats sha’owosh  

 Bin batsosh (ለመዝናኛ) 

 Gaali s’ayino kotosh  

 Atsi k’ees’o (ufano) ak’iyonat industiriyo bin giwushosh 

k’alituwe.  

Daniruwots it galowotse aatso itdaatsfo eyokneya?  

Ar 2/34 k’osh k’osh aatsi k’alotsi  

Bi. YONGA  
Daniruwots yonga eto ega ete? Ebi bk’alfo? yongo iko aze gaalo wotat 

k’osh k’osh yongowots eeha. Man wotatni datsu gurdek’ daatseke. 

Kashets keewu jamowots yongalo beyo falatsne.  

Mitowots buutso k’aniyosha yongo geyituwe. kashets keewots 

kashwoshosh yongo geyituwe. Yongo tawo aat’iyosh geyituwe.     

awuroplan darotse sha’owosh yongo bbide’etuwok’o k’alituwe.  

Ar 2/35 Yongi k’alowotsi  

Daniruwots yongo tawo bi’at’ituwok’o bwoshi eg weeroneya?  

 

Ci. SHAWA  
Nogaalowotse daatseyiru azegaalowotsitse iko shawe.  

dambi datsi k’aat’atse daatseyiruwo wotat mitowots eenosh geyit keewe.  

SHAWO AYI K’ALOWOTSI DETSFE  

Monotsitse:- 
 Shawo kaawon woter guurguurat mitowotsnat gizowots      kashon 

bobeyish k’alituwe.  

 Moo bin fiinosh, k’alituwe. Ariyosh:- tok’i bloketiyo bin fiinar 

moo bin ago faletuwe.  

 Shawo ayi madnatiyotsi daatsfe Ariyosh:- Brro, Awuntso fosfere-

sityo,- - - artsotsi datsotse daatsituwo. Madni hanotsn k’osh k’osh 

keewotsi fiino falituweo. Ariyosh:- brro k’osh k’osh  goshi 

k’ac’owotsnat industiri fiinosh jinetuwe. Awuntso k’osh k’osh 

batsosh jintuwe.  

Daniruwots it galowotse daatseyiru ashots shawo eg fiinoshe bojitsfo?  
 

Di. MITOWOTSI  
Daniruwots it galowotsi ashots mitowotsi eg eg k’aloshe bojitsfo? Mito-

wotsi etefotsi muk’na’a totsatse tut een mitats bodfets              beyiru-

wotsiye. Mitowotsi azewon wokin ash fiink (tokk) wotosh falituno. Mi-

towots ik gali yongi angne. Ayi awushi betsoke tag       mitowotsi daatsi-

tuwone. Awush ayera beyokoke (galotse) k’ombotsnat moc’otsne no-

daatsiti.  
 

Mitowotsoke ayi k’alo daatsituwo:- 
 Gizowotsnat ash na’osh buutso wotituno. Ariyosh:- Muziyo 

(k’ásho) Ananasiyo, Abokado- - -  

 Mitowots maa agonat aat’iyosh wotituno 

 Mitowots ato bon fiinosh k’alituno 

 Nogali baatso kotetuno.  
 

E. GIZWOTSI  
Daniruwots it galotse daatseyiru gizwots eg egno? Egoshe bojinfo?  

Guzwits nogalowtse daatse aze gaalotsitse ikoniye. Gizwotsi git weeron 

kayiyo falituweo. 

1. Maa giz wotsnat  

2. Bodi gizwotsn etefo.  

Maa giza etefotsi ashonton tohat beyiruwotsi bowotora bodi giza      ete-

fotsi ashatse wokat bodots (dinots) beyiruwotsiye.  

Gizwots ayi k’alo ash na’osh iimetuwno.  

Gizowots Gook’on:-  

 Taho 

 Lokambiyo  

 Mat’at’akiyo 

 Korico  

 Mac’inyo  

 An jandiyo  fiino faletuwe  

Daniruwots itgalotse daatseyiru gizwots gook’on ashots ebi ebi  

bofiinefo?  

Gizowots s’iiron:-  

 Koborto  

 Barnoshiyo  

 Kotiyo  

 Shulawulo fiino faletuwe  

Gizowots k’alon:- 

 Wanc’o  

 T’at’asiyo  

 Shiki dugo  

 Gic’i k’alo- - - k’osh k’osh fiinetuwe.  

- Gizowotsoke :- Meetso, Ezo, Fuuro,- - - daatsituwo.  

- Gizowots bo’ats sha’onat goshosh jitsituwone  

Daniruwots itgalowotse bo’ats keede’e sha’efotsnat goshosh jinf 

gizowots kon kone?  

 

Fi. GEMA:-  
Daniruwots gema eto ega ete? It galowotse gemo fa’a? eg eg k’ale 

bi’iimiri? Gema no’etor mitowots ik kakuwe bobeyiru wokoniye gemoni 

btookon k’osh k’osh miti naarowotsi detsfe Ariyosh:- Banjo, Elto, Bo-

goho, Egaho- - - detsfe hanotsi ikats gema etefoni.  

Gemoni asho btohe wokin azeyon daatso falituwo. Azeyon daatseyir 

gemowotsi asho bfiinerawo daatseyiru wotsi bowotora Ash tokts gemoni 

ash fiinon bash datsats tokere keshke.  

Gemots ashonat gizowotssh ayi k’alo detsfno:  

 gizowots buutsonat moowosha (bits beyosha)  

 Buutsosh jiniru shuwotsnat s’ap’owots fa’ano. 

 Shawo aatsonat yongon bmasherawok’o k’alituno.  

 Maa k’ac’ k’ac’owotsi fiinosh Ariyosh:- Jooro, Es’o, t’arap’eso  

fiinosh. 

 Sheng yongo bbetuwok’o k’alituwe.  

 Ayinaari ato fiinosh.  

 Gaguro biyats tiposh. 

 At’i mitowosh.  

 Gali baatsonat baacosh.  

 Gono, fiinosh, worak’ato, fiinosh. 

 T’awulo fiinosh k’alituwe.  

Daniruots itgaltse daatseyiru gemo ashwots eg eg k’alowosh bojitsr?  

Weeral mitwotsi k’ut’o bdowet mid’o ebi?  
 

Gi. MADINIYA (BRBRA)  
Daniruwots it galowotse daatseyiru madinoyots kon kone? Eg fiinoshe 

bojinir? Akneya daatse? Madiniya etoni azeyon daatseyiru keewo wotat 

muk’una kemikaliyo dabdek’ fiinets ilementina madiniyots datsotse, 

aatswotse daatseyosh falituno.  

Ariyosh:- Bro, Madabiyo, Awuntso, Shutsi insintsiro, K’or k’oro- - - art-

sotsi.  

Daniruwots it moonat danimooke madiniyon fiinets k’ac’wotsi       kee-

wuwere?  

Haniye dambi s’egetsotsitse it galotse wokin it zoniyon daatseyiru 

madiniyo aawune? madiniyo aze gaalotsitse ikoniye. Ayi k’alono detsfe.  

 Maa k’ac’ k’ac’wotsi fiinosh, Ariyosh:- k’ulo, boolo, shiko, s’awo

- - - bron wokin k’or k’oron fiinekne.  

 Baburiyo, Motobilosh, Trak teriyosh, orop’ilosh,        Radawani-

yosh, sayitosh- - -  fiinosh k’alituwe.  

 Broni shutsi moo agosh k’alituwe.  

 Atonat madabariyo fiinosh k’alituwe 

 Lamboni motobilo, Baburiyo, orop’ilo- - - giwushituwe.  

 Shiko, Goodo, k’ork’oro marasho- - -madiniyona fiinetuwe.  

Daniruwots merkebiyonat oropilon fiinef madini naaroebi              kee-

wowere?  

 

Hi. BEERA:-  
Daniruwots beero eyokneya nodatsir? Nosh ebi b́k’ali?  

BEERO:- k’ok’ron wokin aatson daatsosh faletuwe. beero aats     

k’arotsitse daatso falituwo.  

 Jamona beera no’etor buutsosh jiniro baarotsi bwoterawona beeri 

naaro aye.  

Ariyosh:- Beeri  dando beeri naare Beeroni ayi k’alowotsi detsfe.  

 Beero buutsowotsi shaawushosh k’alituwe. Beer daatsk’azoni 

na’a wotere gano shoodosh iimetuwe. Ariyosh ash atsi kayo  duri-

tuwe. Beero ac’uwiru asho bi’ac’uwo bi’ed’ituwok’o woshituwe.  

Ac’uwu b́kirts atso s’aadituwe (shapituwe). Daniruwots haniye dambe 

s’eegets aze gaalowotsitsi s’uuwuf aze galowotsnat s’uwa aze     gaa-

lowotsi jaandots bezuwere. Egosh bos’uuwiri egosh s’uwo bok’aze?  

2.4.2 AZE GAAZWOITSI KOTO BGEYITUWONI:-  

Daniruwots itgalwotse k’aleyiru aze gaal koto aak’one?  

Aze gaalwotsi kotobgeyiti:- 

1. Ikonomiyosh bok’aliruwotsna  

2. Buutsosh bok’aliruwotsna  

3. Moo boon dozeyiruwotsna  

4. Taho boon dozeyiruwotsna  

1. Ikonomiyosh bok’aliruwotsna (noosh bo’iimiru k’alona)  

Ash na’osha aze gaalwots ayi k’ala bo’iimir aze gaalwots             kawo-

nawotere guur guurat ash na’osh ayi fiina bo’iimiri. Aze gaalwotsi s’uu-

fonat s’uwawona err gitone bokayeyi man bwottsotsna s’uwit gaalowotsi 

shengshde’e detso geyituwe.  

 S’uwit gaalwotsi:- Almaziya, Awuntsa, Brra, k’ork’ora- - - art-

sotsi.  

Aze gaalwots notookosh ayi k’al iimiru keewune. mitwotsi weeral 

k’ut’o, shawi fokeyar amo, bodi gizowots t’afo- - - kaawon wotere guur 

guurat ashwotsi bmid’iti.  

Ariyosh:- shawi fokeyar amoni ar maayo datsera wok’o bk’aliti    man-

moo ashats k’aak’e bdoweti k’aak’on tutsona ashwotsnat gizwots kasho 

bt’afiti.  

Weeral mit k’ut’oni ashats ayi mid’e bdoweti.  

Ariyosh:- mito weeral k’ut’ewora    Yongo awashbutsi shuuk’o 

bweet  maayo b’alit  k’aak’o bweet Ashonatgizi kasho 

bt’afiti. 

2. BUUTSOWOSHA:-  
Daniruwots itgalowotse daatseyiru aze gaalotse buutsosh wotiruwots aa-

wotsen? Ik ik aze gaalowotsi kaawona wotere guurguurat       buutsosh 

k’aliruno. Ariyosh:- Buno, Madiniyo, beero- - - Hanotsi kemde’e k’osh 

k’osh mayotsi kewofaletuwe.  

 

3. MAA BON FIINOSHA:-  
Ash ma’o bbet galo bdani okon tut k’osh k’osh aze gaalowotsi moobon 

bofiini oko ja’arno. yoots ashowots dino mook’o bits bobefobtesh moo 

shawonat totson fiino faletuwe.  

Daniruwots it beyiru moo egoneya fiineke?  
 

4. TAHOBON FIINOSHA:- 
Aze gaalowotsi koto bgeyits weerotsitse ikoni tahowosh bojiniruwotsna.  

Yootsa ashowots tahowosh botahefoni maare bteshi k’osh k’osh madini-

yotsna k’osh k’osh taho naarots fiino ett bofali.  

Daniruwots it galowotse tahowosh wotiru aze gaalowots konkone?  
 

5. IKONOMI EENSHOSHA (Bo’iimet ikonomi k’ala):-  
K’osh k’osh aze gaa wots ashosh bo’iimiru k’alo aya. Manotsitsna:- 

Gemo, Aatso, Bodigizwots, madiniyonat yongona.  

Gemoni:- azeyon wokin asho btohe bos’k aze gaala. Gemoni ayi ikono-

miyonat tohor beyosh sheng keewa.  

Gemoni:- azeyon wokin asho btohe bos’k aze gaala. Gemoni ayi ikono-

miyonat tohor beyosh sheng keewa.  

Gemoni bgitsotse ayi miti naarotsi detsfe. Ashosh ayi giz daatsi weerotsi 

eenishituwe. ariyosh:- Banjimito, t’diyo, Elto- - -Industriyi k’ac’wotsi 

fiinosh k’alituwe.  

Manotsno ayi maa k’ac’k’ac’o fiino faletuwe. manatsi k’oshoni       mi-

towotsn Buutso, Aatso, yongo shengr bbetuwok’o k’alituwe. At’iyet mi-

tonat bodigizwots bits bobetuwok’o k’alituwe.  

Aatso ikonat een kashets keewu jamotssh geyit aze gaale Aatsoni ayi ik-

onomi k’alo detsfe:- 

 Mus’o bits mec’osha (ditsosha)  

 Bi’ats sha’owosha (merkebiyonat bidiruwona)  

 Elektiriki ango daatsosha  

 Gosh bin goshowosha (Boniyi fiinosha)  

Bodi gizwotsi eteyora ashatse wokat bodots dinots beyiruwotsi ete. Bodi 

gizwotsi tohar beyonat ikonomiyosh k’alo detsfno. K’osh k’osh bodi 

gizowotsi buutsonat k’ac’ k’ac’on fiinosh jinetuno.     Buutsosh jinet 

bodi gizowotsi guritsa, kewutsa, t’it’a - - - etefotsiye.  

Bogook’on, bogashon, bok’alon k’osh k’osh k’ac’otsi fiino faletuwe.  

Ariyosh:- Gook’on Mat’at’ak’iyo, Lokambiyo, fiino faletuwe  

Dangeshi gashona k’osh k’osh baatsi k’ac’otsi fiino faletuwe 

manbwottsotsna aze gaalowotsi koto geyituwe.  

2.4.3 KOT GEYIT AZE GAALOWOTSNAT KOTI MALONA  

Azeyon nodatsiru gaalowotsi koto geyituwe shawo, gemo, aatso, yongo, 

gizowotsnat k’osh k’oshowotsi.  

Daniruwots it gaalowotse daatseyiru aze gaalowotsi egi maloneya it-

kotfo?  
 

A. SHAWI FOKEYO BAZIYA  
Shawi fokeya etoni datsi “buuko” aatson, yongon- - -fokeyar ikoke tur 

ikok ama ete. Shawoni mitowots eenosh geyit keewa Gizowotsnat ash-

wots beyosh geyik keewa kaawon wotere guurguurat buutso, taho, moo 

nodaatsir aze gaalowotsokne. Man bwottsotsna shawosh ayi koto iimo 

non geyituwe.  

Shawo bfakerawok’o k’alit weerotsi (maloni)  
 

1. MITOWOTSI TOKA (KOKA)  
Mitwotsi bos’iyo (toko) shawo bfokerawok’o k’alituwe. Hanbwottsoni 

mitwots jaabo, maaro, s’ap’o bodetstsotsne. Bomaaronat bojaabona 

awusho datsats bborawo k’o k’alr b’ango bomuk’ishiti.  

Awushi aatso muk’muk’on datswots bkindituwok’o bok’aliti.  

Miti s’ap’owotsi shawo bfokerawok’o bok’aliti.  

Miti s’ap’owotsi datsitsi sheng keewots bomashe rawok’o bok’aliti.  

Mitowots maaroni datso ip’de’eni aawi k’ees’onat yongatse               ba-

ziyituwe.  

Mitwotsi tokoni shawo bfokerawok’o k’alosh ayi fiino fiinituwe.  

Ar 2/36 Datsi báásha  

Ar 2/37 mitowotsi datsi 
baashatse bos’iya  
 

2. DI’I KEP’I FIINA :- 
Guri beyoke di’i kep’o shawo di’on bfokerawok’o baziyo falituwe.  

Wokiyi wokide’e shutowotsi matson tarotse tep’o fiino faletuwe.  

Foket shawotsi kep’de’e orituwe.  

 

Ar 2/38 Di’i kepi fiinon fi-

inde’e shawi masheyo 

(fokeyo) baziya  

3. GIRMAN GOSHA:-  
Girman gosha etoni datsi tuwotsi wokin daawotsi lalk’on gosha eta.  

 

Bi. AATSI  BAWASHE  RAWOK’O  KOTA  
Daniruwots aatso eg egneya bi’awashiri? Aak’alniya aatsi awash     ba-

ziyo nofaliti?  

Aatso kashets keewu jamotssh geyit aze gaale.  

Aatso k’osh k’osh weerotsn awasho falituwe.  

 Ashowotsnat gizowots szonat shesho  

 Galitsi kiimotsi deyam aats fokots kut’ona  

 Atsonat k’ac’wotsn deyam usheyiru aatswots mashona.  

 Industiriyotse keshiru kiimo Ariyosh:- Zayito, Plastikiyo, asidiyo- 

- - deyam kut’ona.  

 Goshitsi kiimwotsi Ariyosh:- kemikaliy madabariya diditiyo, Bi-

rowonat Hosp’italiyotse juweyir k’’ac’owotsi  

 Aatso ashonat gizowotsats sababiyo bdowora.  

Ashna’o aatsi kiimo b’ushor k’osh k’osh naari shoodwotssh bwotefo.  

Shoodwotsi:- atso bok’us’it, kolera, tahifoyid, ac’uwa, - - -           

Gizowotsatso shoodo dofno. Awashts aatso mitowotssh no iisho wora 

mitwots shuuk’osh falitune.  

Daniruwots jeenosh gond gal awashif keewots eg egno? keewuwere?  

 

AATSO BI’AWASHERAWOK’ K’ALA  
Nogalowotse daatseyiru aatsowotsi ushowosh wotere k’osh k’alosh    

kiimatse koti weerotsi:- 

 Kakuwets kiimotsi fokots wokin aatsots k’ut’k’aza.  

 Galitsi (meyit) kiimowotsi kakude’e mitsonat duuka.  

 Sheshonat szon gop’wots shiya. 

 Aatsi gop’o ins’onat kiimo bikindawok’o ip’a. 

 Kemikaliyonat marziyon aatsowots bikindawok’o kota.  

Ar 2/34 Aats awashit keewotsi  

Ci. GALITSI YONGO BI’AWASHE RAWOK’O KOTA:- 
Kashets keewu jamowots beyosh jongo geyituwe. galitsi jogo bi’aliyal 

jongo daawuno, tawo, awusho, aal igalitsi yongo k’osh k’osh weeron 

awashowosh falituwe. Manotsitsna:-  

 S’uwon (tawi s’uwon).  

 K’irts gizowotsi ok’ts gizotsn daatsetsok juweyal.  

 Motobili s’uwo.  

 Fabriki s’uwo, Ariyosh:- tinaho, t’oro, k’ino- - -ud’osh marziyo 

fugeyor.  

 Juwets p’lastiko nomitsor.  

 Keewotsi nomitsor galitsi yongo awashituwe.  

Daniruwots galitsi yongo bi’awasherawok’o k’alo falituno?  

Ar 2/40 Yongo awashiru weerotsi  

Ar2/41 yongo 

bi’awasherawok’o koti mala  

Nogalitsi yongo bi’awasherawok’o koti weerotsi:- 

 Tawo no’at’iwor s’uwik’aza. 

 Kiimowotsi duuka Ariyosh k’irts gizowotsi.  

 Fabrikotse keshiru s’uwo sheng weeron kotonat katomiye 

(Galoniye) wokar toka (k’oons’a). 

 Motobilotssh s’uwets gaziyoniye s’uwal gaziyo kewude’e      bon-

fiina.  

Daniruwots it dani mooke kiim juwi gop’o fa’a?  

Yoni awashoni ayi mid’o dewetuwe. Mani:-  

 Nibiweeshonat tooki geyon dewetuwe. Ariyosh motobillatse    ke-

shiru s’uwona.  

 Joft’i shoodo dowetuwe Ariyosh:- p’lastiki s’uwonat diditiyo 

fugeyora.  

Daniruwots yongi awash bdowet keewotsi (mid’owotsi) keezo       kee-

wuwe?  

 

Di. MITWOTSI KOTA:- 
Mitwots bo’aliyal ash na’onat gizwotsn beratsno. mansha mitwotsi 

shengsh korfets fiinats jiitso geyituwe.  

Daniruwots it dani mooke wokin itgalowotse mit tokonat aze gaalwots 

kototsi fiinar danfte?  

 

MITWOTSI KOTI MALOWOTSI  

A. WEERALO MITWOTSI K’UT’K’AZA:-  
Ashwotsi mitowotsi k’osh k’osh k’alosh jiitsfno. etoni aat’iyosh, maa 

k’ac’k’ac’osh, maa fiinosh, k’ut’fno. Hank’o k’aloni t’ine t’inona galo 

woruwonat tarok’o woshituwe. mansha ashwots mitwotsi weeron k’ut’o 

geyituwe.  

 

Bi. MITOWOTSI TOKONAT KOTONA:- 
Hani mitwotsi nokotiru malotsitse ikoniye koni etets ashoni mitowotsi 

bk’ut’ora bshegro k’osh mito koko /took/ geyituwe.  

K’osh k’osh miti naarwots bot’afawok’o k’alituwe.  

Daniruwots mitowotsi it gale ak’owe itkotfo? koti malwots eg egno?  



143 

Ar 2/42 A Na’u mitowotssh  
aatso bi’ishiri  

Ci. BODI MIS’ATSE KOTA  
Bodi mis’o mitowotssh balangar eenoniye Ashowots danfets wokin bo-

danawo “buusho” mis’fne.  

Daniruwots mitowots bodi mis’or eg naari mid’e bo’ats bodfo?  

Mitowots bodimis’on bomis’ora  
 Ik ik miti naarots t’afosh falituno. 

 Mitowots gindonat s’ap’on mis’etuwe.  

 Datso (shawo) di’on (yongon) foketuwe.  

 Gizowots (bodigizowuts) moo t’ud’ ‘afituno.  

Hanbwottsotsna koni etets asho mitowots k’alo danr buush mis’o k’azo 

geyituwe.  

Di. GEM KOTA:- 
Daniruwots gemon ip’ets galonat ip’era galowotse aawune ashowotssh 

shengoni?   

Ar 2/42 Bi Na’o mitowots  
bkokora  

Gemal galowots k’osh k’osh aro detsfno  

Bowere:-  

 Shuuk’no  

 Ayidek’ k’ees’no  

 Awusho aali  

 Mayo aawo iimaka  

 Aatso nibatsok’o aali  

Gemets galowoni:-  

 Sheng yongo detsfe  

 Shawo di’onat yongon fokeratse  

 Baatska  

 Ayi awusho detsfe  

E. GIZWOTSI KOTA  
Daniruwots gizwotsi koto egoshe bgiyi?  

Gizwotsi nokotfo malowots eg egno?  

Ar 2/43A Gemon  
ipets galoni  

Ar 2/43Bi Gemon ipera  
galoni  

Gizwotsi ashowotssh ayi k’alo iimetuno Maagizowotsnat bodi gizowots 

shengshde’e koto geyituwe.  

GIZOWOTSI KOTI MALOWOTSITSE  

A. BOJEENONAT BOS’AYIN KOTA:- 
Daniruwots maa gizowots s’ayino ak’owe koteti?  

Gizowotsi shooda tse egoshe nokote?  

Maagizowots jeenonat s’ayinon nokotet weerotsi:- 

1. Gizowots meyiru beyoko s’ayintsa. 

2. Gizowotsi katabiyonat boshoodor at iima.  

3. Gizowots atsonat kas’ona s’ayintsa. 

Ar 2/43 Gizowotsi mafon kosheyora  

Bi. S’AYINONAT AYI BUUTSO MÁÁNZA  
Daniruwots gizowots buutsosh wotituwots egno? Gizowotsoke sheng 

keewo datso faleti ayonat s’ayin buutso nomáánzore.  

Gizowots buutsoni azeyon wokin ash fiink wotosh falifuno.  

Gizowots buutsoni gizowots naarok’o k’osh k’oshowosh falituwe.  

Jaand 2/3 Gizwots naaronat buutsinaarona.  

 
 

Ci. SHENG MOOWOTS BEZA:- 
Maagizowotsi bomooni bon:- ak’atse, aawatse, awushatse s’otsatse ba-

zitk otarfiino geyituwe. Gizwots moona galowotse daatseyiru keewotsn 

fiino faletuwe.  

Manuwe:- mitonat totson, shutsonat artsotsn fiinetuwe shengonat bs’ay-

ino kotek maabwotiyala gizwots jeenon betuno, sheng keewono nosh 

daatsituno.  

Maa gizwotssh boganok aats bo’ushet k’ac’o beyogeyituwe bok’eyiru 

moonu unaawo s’ayino geyituwe. bok’ewoke wotere boganoke aats 

kako beyo geyiratse. 

Taawa Gizi naara Buutsi naara 
1.   Kambla Maari c’usho, s’uufo 

maayo, moc’o -  - 
2  K’alets Mizwotsi Aatso, moc’o, maaro, hofo 

beeronat maayon 
 3 Eyishonat mereerona Moc’i ato, aatso, beeronat 

maari atona 
 4 Baaka Mayi aawo, di’ets mak’tso 

s’atso, meetso, shutso, 

shiyo, aatso 
 5 K’ala mizwotsi Mayo, Buuyo, mayi aawo, 

moc’iato, aatsonat beero 

Ar 2/44 Gizowots maa  

Di. GIZOWOTSI TEK’I RUWOTSATSE KOTA:- 
Daniruwots maa gizowotsi tek’if k’osh gizowots kon kone? aak’alinya 

baziyo (koto) nofali?  

Maa gizowots k’osh k’osh bodigizowotsn:-  

Ariyosh:- Éesho, Granzo, Maho, Sheet’o artsotsn mid’eyosh falitune 

Gizowots moc’ giyo bo’amor boshutsatse kotet asho beyo geyituwe.  

 

GIZOWOTSI TEK’I K’AZA  
Daniruwots maak wokin bodi gizowotsi tek’iyo ebi bdowet mid’oni?  

Maak wokin bodi gizowotsi tek’iyoni ashats een mid’e bdoweti.     k’at-

soro ud’osh falituwe. Ariyosh:- Nib k’uunts kan iko na’o bshas’al s’un-

gutson bbos’alo k’irosh falituwe. K’oshoni maho, éésho, Giranzo artsots 

shas’oniye beshar ud’de’e móó falitune eshna gizwotsi tek’iyo geyiratse.  

Ar 2/45 Gizwotsi tek’iyo sababiyosh woshituwe.  

 

TERWER 2.4 

I. Haniye dashi aatotsi “Ara” wokin “koota” erere  
1. Datsi tuwo lalk’on gosho di’osh iimatse.  

2. Mitwots s’ap’o shawu d’on bmasherawok’o kotetuwe.  

3. Aatso szonat sheshon awasheratse.  

4. Motobilotse keshiru s’uwo nibi weesho dowetuwe.  

5. Gemal galoni sheng jongo detsfe.  

 

II. Haniye dashi aatotssh arwottso fac’ore. 
1. Haniye dashi beyiruwotsitse yongo awashituwo aawune?  

A. Tawi s’uwo    Ci. K’irts gizots duuna  

Bi. Motobili s’uwa   Di. Unoni  

2. Haniye dashi beyiruwotsitse aatso b’awasherawok’o kotet weero 

aawune?  

A. Kiimotsi mitsa 

Bi. K’irts gizowotsi juwoni  

Ci. Moowonat kas’i kiimo gop’owots juk’azona  

Di. Bi okona uno ara  

3. Aatso bi’awashor be’et shoodo aawune?  

A. Ac’uwa    Ci. Gota  

Bi. Tookweesha   Di. Dumkana  

4. Haniye dashi daatseyiruwotsitse ikoni gizowotsi koti malaliye?  

A. Ktbatiyo katabiya   Ci. gizosh bnaar naaron      buuts 

iima 

Bi. Di’i kep’i fiina    Di. S’ootsatse kota  

5. Haniye dashi maa gizowotsitse ashats mid’ dowetuwo aawune?  

A. Andura     Ci. Kana  

Bi. Farsha    Di. Una  

 

III. Haniye dashi aatotsi k’awunon aaniwere  
1. Gali awashon wosh falit shoodowotsi keezo k’oere?  

2. Kiimo gop’owots duuko ebk’alfo?  

3. Dumkano ash iko ke ash ikok bbeshefo aak’oneya?  

GUUPA  
 Mitwotsi shookatse tur miti eenats bodfetso beyiru jamwotsi  

 Mitwots bo’atson eenots, dagitsots, muk’wotsi err keezon kayi-

yetuwe.  

 Jamon mitwots aawets aawets atsi kayo iknaare. Manotsu:- Ginda, 

S’ap’a maara, fuunda. Mitwots atsi kayowotsi:- Gindona, 

Maarona s’ap’ona fuunda datse dambe datseyiruwotsi  

 Mitwots buutsosh, Gizots buutsosh, Tahosh, moowosh, Atosh, In-

dustiriy goor k’ac’osh giz daatsi weerosh k’alituwe.  

 Shawo, Aatso, yongonat aawi tos’o mitowots eenosh geyit  kee-

wotsi .  

 Gizwotsi maaka wokin bodika err boshuwon, bogiwgiwon bo 

mááa naaron bogook’on kayiyetuwe.  

 Gizwots buutsosh, Taho fiinosh maa kotosh, bonbaatsosh, bon-

sha’owosh- - -  k’alituno.  

 Aze ota etefotsi Joosha, K’aawa, maarem edjoka guuma, shuuk’a, 

aatsi s’eena shuweyonat eena k’ira, yonga, shaana, k’aara, aawo-

nat f’uwona - - - etefotsi:-  

Aze otanatsitse ik ikotsi kashets keewotssh gondone. Ariyosh:- 

Shuuk’o, Aatsi s’eeno, Guumo- - - - 

 Joosho, K’aawo, Aawonat t’uwon, yongo, shaano, k’aaro- - - 

kashets keewotssh shengenowe.  

 Nogalitsi aze gaalowotsitse:- Aatso, Yongo, Shawo, Mitowots, 

Gizowots, Gemo madiniyo,- - - Hanotsi notookosh, Inkonomi-

yosh fiinosh bok’alituwotsna shengsh detso geyituwe.  

 

Nogalitsi aze gaalowotsi shengsh detsosha:- 

 Shawo mitowotsn ip’arni, mitono kokar di’i sababiyatse oora  

 Aatsi awashatse oorosha kiimotsi gop’owots duuka wokin ka-

kude’e mis’a, marziyets keewotsi fokots kut’k’azonat shoodi 

weerotsi kordek’o geyituwe.  

 Galitsi yongo bi’awasherawok’o kiimo gop’owots duukonat s’uki-

shir keewotsi shengsh kota.  

 Mitowotsi weeral k’ut’k’azonat k’ut’eyor boshegro zoka.  

 Gizowotsi tek’iyoni nokashats ayi mid’o dowosh falituwe kasho 

t’afiyosh falituwe. manbwotsotsna gizowotso not’inor amolon oto 

geyituwe.  

K’OT’OK KEEZA 

TOHO BEGALA 
3.1 K’ABALIYA(C’IK’I DATSA):- 
Daniruwots k’abaliya eto ega ete? k’abaliya etoni ayi galwotsi ikats 

detsk wotat ikats k’eyiruwotsi. Ariyosh it galo k’osh ayi giyi gal-

wotsnton tohat ikats k’e yiruwoniye k’abaliya etoni.  

Daniruwots it k’abaliyo bshuutso bdats (awk’on) egon bottsok’o keewu-

were? It beyiru k’abaliyo shuutso kone etefo? it dani moo     k’abale 

aawitsneya bdatseyir?  

It galowotse ambts k’abaliyots fa’ano?  

3.1.1 NOK’ABALIYO BDATSEYIRU WEERI KAAWA:-  

Daniruwots it k’abaliyo bdaatseyiru kaawo /kaato/ kiitsiru keewotsi 

keewwere?  

    Aawu kesha  

 

 

 

 Muuri                                                      Gaari  

           

     

 

 

Aawu kinda  

Ar 3/1 K’abaliya  

Nogalowotse beyiru keewots kaawo/kaato/ kitsosh nodek’et weerotsitse 

ikoni kaawu kitse. kaawa (kaata) no’etor k’osh k’osh keewots daatse 

weero kiitsosh:- Atso, Danimoo, Asho, s’is’o, Guronat- - - beyoko shino, 

shuutso, damba, gira, kana, aawukesha, aawu kiinda, Gari,     muuwuri 

err no kiitsit weere. Ariyosh:- it k’ani kisho aawi bwoto kiitsuwer? Itgiri 

kishoniye? It girikishonat it k’ani kisho weeron   ebi fa’o?  

It shinonat itshuutsatse ebi fa’o?  

It daniru dani moo ariyok’o der it dani moo jiik’atse, Giromande k’ano 

mande shiinatse eg eg keewo bbeyiruwok’o keewuwer?  

Ar 3/2 kaawo/kaato/ kiitsi weera  



155 

 

 

 

Aab it kisho jarguwer err aawu keshomand aanar eed’or. Hanase tur 

aatanots garegarewon aaniwere . 

 A. It giri kisho eegkaate bikitsiri?  

 Bi. It k’ani kisho eegkaate bikitsiri?  

 Ci. It jiik’o eegkaate bikitsiri?  

 Di. It shino eegkaate bikitsiri?  

Han weeron kaato (kaawo) dano falituno?  

Daniruwots it k’aat’otse daatseyiru (beyiru) keewots kaato kewuwer?  

Daniruwots it dani moo it maatse aawu kaatoneya bdaatseyir?  

3.1.2 NOK’ABALIYI AZE BEBEYA:-  

Daniruwots itgalwotse wokin k’abaliyotse daatseyiru datsi aze bebeyo 

s’ilde’e eg eg bdetstsok’o keewuwer?  

Datsi bebeya etoni gal iki beyoko datstuwa gura, sisa, goha- - - eta  

Daniruwots it k’abaliyotse daatseyiru Guro, foko, datsi tuwo- - -ebi 

etefo?  

DATSI TUWA WOKIN GURA  
Datsi tuwoni guri shirotsi muk’na’a gura etefotsi daangur woradi     k’a-

baliyots baliyi gura, wombern woradi k’abaliyo gasangasi guro, Bam-

basi waradi k’abaliyon aba moti guro, Asosi woradi k’abaliyotse inzi 

eteyiruwotsi ariyosh s’egetuwe.  

Ar 3/3 Datsi bebya  

Noguuro (kliliyo) datso 75% damboni sise wotatni bi’indoni 1500 met-

roniye dashe. Beyok manotsu Abayi foki guuratse daatseyiru k’abaliyot-

senat Itiyosudan daarats beyiru galowotsiye Ariyosh:- sher k’ole wora-

doni.  

K’abli hanotsu k’osh k’osh aze gaalo boyitse datsetuwe:-  

Ariyosh:- Elto, Madiniyo, Giz jinosh wotit datso daatsetuwe.  

Jamona Benshangul gumz guurowotse daatseyiru k’abaliyotsi datsi tu-

wonat datsi tirka gup’ona fokonat k’osh k’osh keewotsi detsfe.  

Ariyosh:- Dabusi, Glgel, Sirba eteyiru fokotsi detsfe.  

 

3.1.3 K’ABALI ASHOWOTS K’EYI MITA:- 

Daniruwots iti shuutsots k’iyimito ebi? /egi fiini naaroneya bok’ayiri? 

Itgalitsi ashowotsiye? Ik k’abali ashowots k’eyi mito k’osh k’osh       Ik-

onomi fiinone.  

A. GOSHA:-  
Daniruwots gosha eto ega ete? It galowotse daatseyiru ashowotsitse  go-

shiruwots fa’ano? ambtsno?  

Ar ¾ Gizwotsn gosheyora  

G osha etoni datso goyir k’osh k’osh maaywotsi Aryosha:- Gesho, 

Bok’olo, Gaasho, As’o- - - goshonatni gizwotsi meec’a eta.  

Daniruwots it galowots beyiru ashwots bodatso bogoshfo yootstsoneya 

wokin dur doots nadts weeroneya?  

Badi bog itop’i ashowotsi bofiino gosha. manb woti 86% wotit ashwots 

bobeyir gat’ariyotse.  

Goshoni itop’iyosh bjik’i mak’tse. Goshona ayi k’osh k’osh buutsi 

maayotsi daatsefe? aatse bak’etsi jaakonat giz daatsi weerosh gosho ayi 

fiine bfiiniri.  

Badi bogwotsu bogoshir yootsi weerone. Yootsi weeron fiinoni ay ango 

kishrni muk’ebdaatston. Ashwots gizowotsi bomec’iri k’osh k’osh k’al-

otsi daatsoshe. Ariyosh:- Ezosh, Meetsosh Fuurosh,             Bogook’osh 

- - artsotsi daatsituno Badi bog ashwotsi gizwotsi bomec’ir yootsi 

weeron bwottsotsna ayi k’alo iimatsne.  

K’osh k’osh galowotsi k’osh k’osh naari mayowotsi goshiruno.Ariyosh:- 

 Hofets mayotsi:- (Yango, bok’olo, boboo- - -)  

 Mishi mayotsi:- (Gaasho, ta’o, gesho- - - )  

 Iti mayotsi:- (Arwaro, As’o, Ep’o- - - )  

 Zayitimayotsi:- (Kifo, nuwo, Alforiyo- - -)  

 Worfi imayotsi:- (Firya, maat’a, sungurt’a- - -)  

 Shuuwotsi:- (Mango, papaya, k’asha muziya)  

 Tahi mayotsi:- (T’ud’a,- - -)  

 Shaak’imayotsi (k’mamiyotsi):- zanjbila, kororima- -  

 Tumbakonat artsotsna.  

Daniruwots haniye dambi s’eegets mayi naaranotse itgalowotse bos’ffo 

aawotsne?  

Ar 3/14 Mayi naarotsi  

Bi. JAAKA:-  
Daniruwots itgalwots jaaki fiino fiinirowot fa’ano? jaaka etoni ashwots 

k’ac’o k’ac’on, maayo maayon wokin k’ac’o ambaaron bowonit tera ete. 

Ashwots mito kemr bin :- Lambo, zaito, Gaasho, Bok’olo- - - kewo fali-

tuno.  

ambaaron boshuntso kemr boshuntso kewituno.  

Ci. INDUSTRIYA  
Daniruwots industriya eto egaete? Itgalowots industriyo fiiniru ashwots 

fa’ano? Industriya etoni k’osh k’osh goor k’ac’owotsi ashowots fiinats 

bojitsituwok’o woshi weera eta. Industriyo yootskonat andka ett giton 

kayiyeke.  

Yootsi industriya etoni nemi weeron ay naari goor k’ae’otsi de’er ayi 

keewotsi fiinar datsa efe.  

Yootsk industriyoni Ariyosh:- gook’on mat’at’ak’iyo, korico, mas’afi 

gook’o - - - fiina ete.  

Ar 3/6 Ashowots gaawiyotse  

T’ud’i fabrikon fiinets k’osh k’osh tahowotsi daatsosh falituwo. No-

datsats t’ud’on taho fiinosh bjin hako ja’are. T’ud’o s’aadonat c’ic’on 

jokde’e:- faaro, shemo, balasiyo, Gaabiyo- - - fiinoni no’indotsoke 

danek fiini naar ikone fiinman jamon maatsotsk baraliye.  

Maatsowots jokts fulona nugushowots k’osh k’osh tahi naarowotsi wozi-

tunewoza.  

Andk industriya:- etoni k’osh k’osh mashiniyotsn deshde’e guur 

k’ac’owotsi katso mand woniya ete. Ariyosh:- sukaridiik’o sukaro mand 

woniya.  

Jamona industriyi guur k’ac’osh fiinit maayowotsi kamosh zoniyon, 

pawi woradon, Asosi zoni k’abaliyotse:- T’ud’o, Elto, Zayiti ma’ayots, 

mori shuts imbnebeedi shuts.  
 

 

Ar 3/7 Industiriyi fiinowotsi  

Di. KISHI FIINO TSI (DANA)  
Daniruwots kishi fiina eto ega ete? kishi fiini naaro eg egno?  

Kishifiina etoni:- Ashwotsi botook danon k’osh k’osh fiinots “k’at’de’e” 

fiina ete. Kishi fiina no’etfotsi:- woz woza, shal woza, fiina, k’is’k’is’a, 

mit fiina, Gook’ shilk’a- - - -  

Ar 3/8 k’osh k’osh kishi fiinotsi  

E. MGISTI FIINA  
Daniruwots ityitse kon indnewokin nihine  mngsti fiino fiiniruwotsi? 

Mngisiti fiinoni ayi fiini naaro detsfe. manotsitse                Daniyiru-

wotsi, Wotadaro /Ginetsi/ Jeeni moowots fiiniruwo, Birowots    fiiniru 

wotsnat- - Fiin hanats fiiniru ashowotsi boshaashi “gizo” iimetuwe. Ari-

yosh:-  

 Daniyiruwotsi ashna’i tooko bshengsh kaatsiru jagosh, ashowosh, 

btookosh eeno jishiru ashe.  

 Wotadaro (Ginetsi) dats iki balangaro baziyiruwo etr dats jeen 

kotiruwotsi.   

 Jeeni moowots fiiniruwoni ashowots shoorr bo’amor ato iime-

tuwe, jeeni weerona shoodi weerono keewur ashowotsi danituwe.  

3.1.4 GAL KOTKOTA (AYIRA)  

Daniruwots itgalo aak’owe koto (ayiro) itfali? Gal kota no’etora maa 

kas’o, danimaa guuro- -- - kotonat mitowotsi toka ete.  

 

A. GALI S’AYINA:- 
Daniruwots itgalo aak’alniya s’ayintde’e koto it faliti?  

 

Nogalo s’ayintso nofalit maloni 

 Nogalowotse daatseyiru kiimowots duuka.  

 Kiimowotsi kakude’e mitsna  

 Kiimonat shooton nodaatstsok juk’azona 



164 

Bi. MITOWOTSI TOKA (KOKA)  
Daniruwotsi mit tokosh kokowosh geyit keewots eg egno?  

Mitowotsi tokosh geyit keewotsi:- 

 Aatsa  

 Shawa  

 Aawitos’a  

 Yoonga  

Eshe nana’ots t’asots wokin k’ulots mitowotsi bos’ide’e it kas’owotse 

beezo falitute. Mank’o bos’iyonmo maa baatsosh shenge.  

Daniruwots it kas’owotse wokin it dani moowotse mitowots bobeyal 

aak’owe itkotet?  

 

Ar 3/9 Gali s’ayin koti weerotsi  



165 

Ar 3/10 A Na’o bos’ tokosh                  Ar 3/10Bi Na’o bos’o  
datso biishora                                                    btokora  

Ar 3/11 Naana’ots bos’owotsi bokotora 

(boayiro’ra  

Daniruwots Aranatse ebi dani? It bek’i?  

3.2 FIINI GIWA (FIINAR KIITSA) 

3.2.1 WORAK’ATI FIINA  
Daniruwots worak’aton ebi ebi fiino itfaliti keezo b́muk’iyal   keewow-

ere?  

Worak’ato k’osh k’osh kaatosh k’orr ayi fiinats jiitso falituwone.  

Ariyosh:- Worak’aton posto, gene’u kiitsiru kaardiyo- - -  fiino       fali-

tuwo.  

A. POSTA (INBEIOPI) FIINA  
Fiin han fiinosh geyit keewotsi:-  

 Nas’ worak’ata 300210 mili metr wotk (290210) (2921 senti-

metra)  

 Miti shimba  

 Masmeriya  

 Mak’asiya  

Haniye okona haniye dashi weeran shoyide’e posto fiino falitute.  

 

 
 

1                        210  2  

 

           

                 300 

 Shinini 300 mili metro gitosh kayiya erre btalatse c’iro (.) geda 

(# ) 

 Err 210 mili metro dagitsi C’iro (o) wosha.  

 

                                                                                                               

3                                                                 4            3                          3 

 

 

aak’iyetso   k’ut’uwere     Hani nodaatsiti  

3 

3 

Taawo 4tse k’op’ets c’ushowotsi k’aawude’e miti shimbon itdeshiyora 

posto (Enbiyo) daatsitute.  

 

 

 

 

 

 

Jindo korde’e      Enbilopiye daatset  

k’orere  

Bi. GENEWUKIITSI KAARDI FIINA  
Genewu kiitsi kaardi fiinosh geyit keewotsi:-  

 Kup’ worak’ata  

 Mak’asiya  

 Masmariyiyonat rsasiya  

Haniye dashi weeron it genewu kiitsit kaardiyo fiino falitute.  

Shinini bi’ed’o 150 bgawuno 80 mili metro otit worak’ato k’aniya. 

worak’atman talatse tiitsa (k’aawa, K’oda) manatse tuwur bc’ush k’osh 

k’osh (k’alamiyotsi) arowotsi fuuta. Erre k’osh k’osh arotsi k’op’a 

wokin arotsi k’ut’de’e war lat’afa (met’a)  

 

 

. 

TERWER A 

I. Haniye dashi aatowotsi “Ara” wokin “kota” erere.  
1. Kabaliyo galowots ikats bakakuweyore 

2. Kaawo/kaato/ kiitsosh foko de’erni ik keewi kaato dano faletuwe. 

3. Dats tuwots guroniye bogfnem 

4. Kiimowotsi duuko gali s’ayin koti weerotsitse ikoniye. 

5. Firyo maayi aawi naare. 
II. Haniye dashi aatotsitse “ar” ottsi fac’de’e aaniwere.  
1. Haniye dashi beyiruwotsitse hofets maayo aawune? 

A. Gaasha     Ci. Ta’a   

Bi. Bok’ola      Di. Kumandora  

2. Haniye dashi beyiruwotsitse datsi bebeya ottso aawune? 
A. Goha     Ci. Gura 

Bi. Foka     Di. Unoni  

3. Gosha ete ega ete? 
A. Dats gosh    Ci. Fabrika  

Bi. Giz meec’a     Di. “A” Nat “Ci”  

       Fi. “A” Nat “Bi”   

4. Haniye dashi beyiruwotsitse een kaato (kaawo) ottso aawune? 
A. Aawu kesha    Ci. Aawu kindonat muurna  

Bi. Aawu kindonat muurna  Di. Aawukindonat gaarna  

5. Haniye dashi beyiruwotsitse nogali s’ayin koti weero aawune? 
A. Kiimowotsi mitsa   Ci. Kiimowotsi juk’aza 

Bi. Kiimowotsi duuka    Di. Unoni  

III. Haniye dashi aatotsi kawunon aaniwere  
1. K’abali ashowots bok’eyi mitowotsi (bofiinru) keewotsi keewuwere? 

2. Mngisiti fiinotsi keewuwere? 

3.  Awud een kaatotsi keewuwere? 
 

GUUPA  
 K’abaliya etoni ayi galowotsi ikats detska ete. 

 Awud een kaat’o (kaawo) kitséruwotsiye k’oshowotsi keewotsi gira,   

k’ana, shina, shuutsa err bon beyokotsi nokitsit. 

 Datsi bebeya eteyora k’osh k’osh datsowots aroni’ete Foka, Gura, 

Goha, Sisa-  - - - artsotsi detsfe. 

 K’abali ik ashoni k’osh k’osh ikonomi giwon (fiinone) bok’eyiri. 

 Goshona 

 Jaakona 

 Industiriyon 

 Mngisiti fiinatsnat aretsotsne. 

Galo bs’ayinir k’osh k’osh weerotsne:- 

 Kiimowotsi mitsonat duukonat daatsetsok juk’azona 

 K’osh k’osh mitowotsi tokona 

 Work’aton ayisheng keewotsi fiino faletuwe. 

Ariyosh:- yoongi work’ato, Enbilopio, posto, genewu kiitsi kardiyo- - 

work’aton fiino faletuwe.  

K’OT’OK AWUDA 

4. TOHO NOBEYIRU GALO T’IWINTSA 

4.1 WORADA (K’ORA)  

Daniruwots worada (k’ora) eto ega ete?  

It daatseyiru worado (k’oro) kone etefo?  

 Worada (k’ora) etoni:- ayi k’abaliyots ikats kakudek’ detska 

worado (k’oro) k’abaliyatse tur nodaatsit dats k’ezi weera.  

It itbeyiru (it daniru) dani moo aaki k’abaliyotse wokin woradotse bdaat-

seyir?  

4.1.1 WORADI DAATSE WEERA:- 

Daniruwots it woradi daatse kaato ebi’aari?  

Ar 4/1 Worado Benshangul gumz guur karton bkayeyora.  

It galowotse daatseyiru keewots daatse kaato kiitsosh nofalit     weerot-

sitse.  

1. Tintsde’e keewet kaatonat  

2. Danets kaawi kaatona  

1. Tintsde’e keewet kaata no’etora keewots daats kaawo kiitsosh Foko, 

Guro, Siso, Goho kaawo erreni nokeewituwoni.  

2. Danets kaawi kaata no’etora kentrosnat kekron jindo deshde’e beyok 

iko nodanet weera ete.  

Keewuiko wokin beyok iko daatse kaato kiitsosha:- Shina, Shuutsa, 

Gira, K’ana, aawu kesha, aawu kind, Gaari, muuwur err kiitso falituwo 

Ariyosh:- it k’ani kisho aawi bwoto kiitsuwere it girikishoniye? maniye 

okona it giri kishonat k’ani kisho kaaton beyiruwo keewotsi keewuwere. 

It shinonat shuutsone? kone fa’o?  

It daniru maa jiiik’atse beyiruwo kewuwer? B́shinatsne? bgiriaaronat 

k’anani aaratsne?  

It tohowotsnto keewewor?  

Han weerona it dants keewotsi bokaaton keewo falitutse.  
 

Haniye dashi aran gaare yon it s’ili okona biyedashi aatotsi aaniwere.  

Ar 4/2 Kaat kiitsa  

Na’00  gironat k’ani kisho iti daniyiruwosh kiitsuwere.  

Na’00 bgiri kishon ebi bdets? kanone?  

TERWER 4.1 

I. Haniye dashi aatotsi “Ara” wokin “koota” erere 
1. Worado ikats bkakuwe yor k’abaliya etefo. 

2. Aawukeshont gaar dagoni een kaat kiitske. 

3. T’itsde’e keewef kaato Guron wokin fokon kiitsetuwe. 

4. Kaawi kaatoni beyok iko bdaatseyiru wokin bdaaro kiitsitke. 
 
 

Muuri 

Aawu kinda Gaari 

Aawu kesha 

II. Haniye dashi aatosi ar han s’ilr aaniwere.  

 

1. Aawi keshiru kaato kone etefo?  

2. Moo mitosh awu kaatoneya bdaatseyir?  

3. Moonat miton na’osh awu kaatoneya bodaatse?  

4. Guro mitosh awu kaatoneya bdaatse?  

4.1.2 WORADI AZE BEYOKA  

 Datsi tuwokonat  

 Datsi tirkoka (dihoka)  

It woradu aze dats bebeyo eg naare? sise? wokin Gure? Gohe? bdatsoni 

tuwokemo? tirke (dishike)?  

Datsi aze beyokona etoni gal iko (worado) datsi be beya ete.  

Worad iki datsi bebeyoni tuwuka, tirka sisa, gop’a wokin aatson ip’eka 

otosh falituwe.  

Daniruwots itworadi datsi bebeyo ebi’bi’ar?  

 Worad ikotse dambi datsi bebehanots daatseyosh falituno. wokin 

ik gito daatseyosh falituwe.  

 Daniruwots datsi bebeyanitse it woado artso aawune?  

1. DATS TUWA (daawa) Galitsi dats atsi kayowotse damb tuwut daatse 

yiruwoniye.  

Ariyosh:- Guro, dats tuwo, abik’os’o- - - artsotsi  

 Hank’o beyoke ak’onat yoongon aye  

 Beyokmonots mots bowotere biyoki yoongi k’ees’oni 140-160 

digiriyo wotituwe.  

Ar 4/3 datsi aze beyoka  

Beyok hanoke k’osh k’osh mitowotsi bos’etune  

 Manotsu:- t’idiya, k’arimita- - - bowotero:-Gesho, gaasho, - - -arts 

mayowotsi bus’ituwe.  

 Ayi mizowotsnat farshon daatsetune.  

TIRK BEYOKA (DATSI DIHOA)  
 Galitsi dats atsi kayowotse ayidek’ k’oolat daatseyiru dats kaye 

etefoni manotsu Aats k’eyok beyokoni. 

 Beyokmanots woruwonat ayidek’ k’ees’i beyokotsiye. 

 Bojoongonu k’ees’a wotat 260-30 digiri sentigradiyo wotituwe.  

 Moc’a, t’ud’a shukari diik’a, bobos’ifoni  

 Gohowotsi:- Git tuts datsi dagowotse (gop) tiishk datsi       beyoka 

ete  

Git naari gohowots fa’ano manotsu  

1. Datso fokotsn bmasheyor azetuwonat  

2. Datsi gitsitsi angon, shutso, shiyo- - - tiishar wokin 

kap’eyar azetuwe.  

SISA:- 
Datsi tuwo wokin datsi tiisho (datsi k’ayo) desha datsi atsa ete.  

AATSA:- Datsatse daatseyiru ayi aatsi kayots fa’ano manotsu aatsi 

t’up’o, foko, kara- - -etefo. 

TERWER 4.2 

I. Haniye dashi aatosi “Ara” Wokin “koota” erere.  
1. Dats tirkotsi ayémotsera ayi shuu’awu beyokne 

2. Sisowotsi kinde kesho detsfno 

3. Inzi benshangul guurotse datseyiru gurotsite eenoniye 

4. Datsi tuwokonat dihokotsi ayi aze gaalo daatsetuwe. 
 

II. Haniye dashi aatotsitse arwottso fac’de’e aaniwere.  
1. Haniye dashi beyiruwotsitse datsi bebeyo woterawo? 

 A. Gosha  Bi. Gura  Ci. Sisa Di. Goha  

2. Haniye dashi beyiruwotsitse iko datsi tuwoki beyokaliye? 
A. Guri beyokotsi  

Bi. Boyoongo k’eec’a wotsi  

Ci. Boyoongo shuuk’a  

Di. Unoni  

3. Datsi tirkoke daatserawo? 
A. Sisa   Ci. Gura  

Bi. Goha   Di. Unoni  

4.1.3 WORADI AZE GAALA:-  

 Mitowotsi  

 Gizowotsi  

 Madiniya  

 Shawa  

 Aatsowotsi  

 Joonga  

AZE GAALO DETS DETSA (Ayira)  
 Mitowotsi  

 Gizowotsi  

 Shawonat  

 Aze gaala no’etora ega ete? Azegaala etoni azeyon nogalowotse 

daatseyiru wotsnat k’osh k’osh weeron ash na’osh k’al iimiruwot-

siye.  

Daniruwots it woradotse daatseyiru aze gaalowotsi keewuwer?  

Gareyon wotartde’e keeweyarni it gaalowotse (it woradotse)       daat-

seyiro gemitsi mitowotsi k’o’ere?  

 Aze gaalowots ash na’osh bok’aliruwotsna ash na’o btookona aze 

gaale.  

Aze gaalowotsi:- Mitowotsi  - Madiniya  - Aatsa  

 - Gizowotsi  - Shawa  - Yoonga - - - 

Ariyosh  

Mito biimiru k’aloni:- 

Daniruwots it gaalowotse daatseyiru mitowotsi keewuwer?           bo-

daatsiyiru beyokoniye?  

MITOWOTS (GEMI) K’ALA  
 Mito moowosh, kas’osh, k’osh k’osh maa k’ac’owotsi fiinosh 

k’alituwe.  

 Mitowotsi aawi k’eeso baziyr ik galosh c’ishne  

 Sheng yoongo bbetuwok’o woshituno.  

 Gal ikotse gemo bbeyal shuuk’o bwarawok’o baziyituno. 

 Gemowotsi buutsosh wotit shuwotsi iimetuno  

 Bodigizowotssh moo wotituwe.  

 

GIZOWOTSI:-  
Daniruwots it woradon daatseyiru gizowots shuutso keewuwere?      bo-

daatseyiruwokoniye?  

 Ash beyiruwoknat berawoke, k’osh k’osh beyokoke botookon 

shibiru (ayiru) azekne.  

GIZOWOTSI:-  
1. Maagizowotsnat 

2. Bodizowotsna 

1. MAAGIZA:- etefotsi ashonton tohat beyiruwotsi ashotssh k’osh k’osh 

k’alowotsi iimiruwotsiye.  

 Ariyosh:- Minzo, Eyisho, Mereero, Baako- - - etefotsi. 

2. BODIGIZA:-etefotsi ashatse wokat bodots (diinowots)                  

beyiruwotsiye.  

Ariyosh:- Eesha, Maha, Dangesha, T’it’a, Guritsa etetotsi.  

MADINIYA:-  

Nogalowotse (noworadotse) daatseyiru madiniyotsi eg egno?          Bo-

daatseyiriye eyokneya.  

Madiniyoni galowotse wokin woradotse azeyon daatseyiru kashal aze 

gaalowotsiye.  

Ariyosh:-  

 Aawuntsa  

 Laamba  

 Muri shutsa (bn beradiya)  

 Ambaara  

 Medabiya- - - -etefotsi  

Madiniyotsi keezon kayiyo falituwo:- 

1. Bri naarotsi  

2. Bri naaro oterawotsi  

3. Lambi madiniyotsi etefo.  

1. BRI NAARI MADINIYA:- etefotsi Bro, medabiyo, Aawuntsonat k’or 

k’orona.  

2. BRI NAARO OTERA MADINIYOTSI:- etefotsi beeronat         dny-

iya- - - etefotsi  

3. LAAMBI MADINIYA:- etefotsi zayita, aze gaaziya shutsi istsintsira - 

- - etefotsi  

It galowotse daatseyiru madini wotts keewots konkone? Egosh bojinr?  

 Madiniyo motobilo, baburo, trakteriyo, orop’lo, radawaniyo, say-

ito, bidiro fiinosh jinetuwe.  

 Shutsi moo fiinosh bro geyituwe.  

 Madiniyo atonat madabari fiinosh kalituwe  

 Motobilo, orop’ilo nat baburiyona giwosh bofaliti lambone  

 Marasho, shiko. goodo, k’ork’oro- - - madiniyokna daatseti.  

SHAWA:- Kaawon wotere guur guurat mitowotsnat gizowotsnsh  ka-

shon beyosh geyit keewe. mitwots boc’r eenosha shawo geyituwe.  

 Datsatse bos’iru mitowotsi gizwots buutsosh wotituno.  

 Datsowotse ayi k’osh k’osh madiniyo fa’e.  

Bro ayi goshonat industiriy fiinosh wotituwe.  

Ariyosh:- Baro, Dnyiyo, Aawuntso- - - datsowotse daatsetuno.  

Dnyiyonu k’osh k’osh atowotsi fiinosh jinetuwe. shawona gewesho  fi-

inet geweshon moo fiineti.  

 

AATSOWOTSI:-  
Daniruwots it galowotse aatso itdaatsir eyokneya?  

 Gizowotsi wotere mitowotsi aatsalo beyo falatsne?  

 No atsi badi bogi mangoni aatse.  

 

Aatso:-  

 Fokotse  

 Awushoke  

 Gop’owotse  

 T’up’oke - - - -daatso falituwo  

AATSO:- Noatsi k’ees’o (ufono) ak’iyosh k’alituwe.  

 Noatsonat gali s’ayin kotosh k’alituwe.  

 Goshi (boni) fiinosh jinetuwe. 

 Mus’o ditsosh k’alituwe. 

 Buutso katsiyosh k’alituwe.  

 Biyats sha’owosh k’alituwe.  

 Elektiriki ango daatsosh k’alituwe.  

 Baatsosh- - - -k’alituwe.  

Ar 4/5 K’osh k’osh aatsi k’alowotsi  



183 

YONGA:-  

Kashets keewotsi beyosh yoongo geyituwe mitowotsnat gizowotsn 

yoongalo beyo falatsno yoongo bkind shawonat bkishawo beyo falit gizo 

aliye.  

Daniruwots aatsonat yoongowotse bog k’alituwo aawune? gaareyon wo-

tar keeluewere.  

Yoongo tawu aat’iyosh, tawon buutso katsiyosh, brotsi k’ees’ir 

k’is’owosh- - - fiinosh k’alituwe.  

 Yoongo orop’ilo darotse bsha’ituwok’o k’alituwe. yoongo bi ali-

yat orop’ilon sha’o falatse jamon ash na’osh beyosh geyit kee-

wotsi yoongonat aatson b’oterna. Aatsalo mukna’a s’ayito beyo 

falituwe yoongalo muk’una’a sekondiyo beyo faleratse.  

Aze gaalowotsi kotkota (Ayira)  

Daniruwots it galitsi aze gaalo aak’owe itkotfoni? it kotf       maluwotsi 

k’o’ere?  

 

MITOWOTSI KOTA (aYIRA)  
 Ashowots mitowots k’alo darona gemo (diino) k’ut’dek’ bo’awa-

shiri.  

 Miti eenotsi k’ok’rono bofok’iri mann mitowots boshuuk’iri.  

 Woriwot woton bodo mitst gemo bot’afiyiri  

 Mitowots bo’aliyala ashowotsnat gizwotsn beyo falatsno 

manbwottsotsna kotonat weeron fiinats jiitso geyituwe.  

 Weeralo mitowotsi k’ut’k’aza, di’i beyokonat goshera   datsowot-

sok mit toka- - - fiina.  

GIZOWOTSI KOTA (Ayira)  
Gizowotsi koto egosh bgeyi?  

Gizowotsi shengsh nokotal ayi k’alo nosh iimetuno.  

 

Maa gizowotsi nokoteti (no’ayiriti)  
 A. Bos’ayino shengsh kotona. 

 Bi. Ayonat s’ayin buutso t’intsona.  

 Ci. Shoodo bdeshawok’o kota (katabiya).  

 Di. Sheng moowot (kas’owots) k’eeza.  

 E. Gizowots s’os’on bemeyerawok’o kota- - -. 

 

DATSO BFOKERAWOK’O KOTA:- 
Datsoni azeyon daatse gaale. Ash na’i beyo showonto (datsonto)       de-

sheke.  

Mitowots eenosha datsowotse aatsonat buutson daatsituno. Gizowots 

mitowotsi metuno. mansha datso shengsh koto geyituwe.  

Datso di’on bmasherawok’o baziyosha haniye dashi malowotsi shoyo 

non geyituwe.  

 Datso miton ip’a.  

 Mitowotsi tokona.  

 Datsi tuwo (daawo) lalk’on gosha.  

 Gizowotsi ik beyokon unaawo máánk’aza.  

 Ik tarotsi iknaari mayo unnato shookk’aza.  

TERWER 4.3 

I. Haniye dashi aatotsi “Ara” wokin “koota” erere.  
1. Mitowotsi datso bfokerawok baziyosh k’alituno. 

2. Ashowots yoongalo ayi sayito beyo falituno. 

3. Mitowotsi weeralo k’ut’ k’azoni bon koti male 

4. Gop’owotse aatso daatso faletuwe. 

5. Gizowots buutsosh jinetune 

 

II. Haniye dashi aatotssh ar ottso faac’de’e aaniwere.  
1. Noguuritsi een katomo worad aawitsneya bdaatse? 

A. Aosa     Ci. Danguri 

Bi. Womberi     Di. Buleni  

2.Haniye dashe beyiruwotsitse iko bodi giza? 
A. Daaza     Ci, Maha 

Bi. Andura      Di. Baaka  

3. Gizowotssh wotere mitowotssh kaawon wotere guur guurat kashon 

bobetuwok’o k’aliruwo aze gaalo aawune? 

A. Madiniya     Ci. Aatsa  

Bi. Shawa     Di. Unoni  

4.Aatsi k’al wottso aawune? 
A. Tawo aat’iyosh            Di. Aaniyo aali  

Bi. B’ats sha’owosha  

Ci. Orop’ilo bsh’ituwok’owoshosha   

5. Hanotsitse aze gaalo oterawo aawune? 
A. Shawa    Ci. Madiniya  

Bi. Yoonga    Di. Aaniyo aali  

III. Haniye dashi aatotsi k’awunon aaniwere  
1. Aze gaala etefotsi keezo s’eyere? 

2. Yoongo egosh egoshe bk’ali? gito k’o’er? 

3. It moowotse daatseyiru k’ac’owotsitse madiniyon fiinetsotsitse 

awudo k’o’er? 

 
4.1.4 WORAD K’EEZA:- 

 Woradi k’eezo k’abli k’eezoniye egoneya bk’osh? 

 It beyiru woradu shuutso kone etefo? 

Woradu k’eeziruwots konkone? 

Woradi k’eeza no’etora ashowotsi sheng weeron k’eezowosh bezets 

ashno ete.  

Ashowots bobeyiruwoke (boyitse) bonbok’eezish bofac’k mngisiti dants 

ashno ete.  

Haniye dambe it dantsok’ona:-  

1. Ashowotsoke wotere mngstoke danets ashowotsi k’eezi naarots   

      beyosh falituno. hannaari k’eezonu andi k’eezi naara etefo. 

2. Ashowots bobeyiruwoke shunt bofac’ts ashowotsi k’osh k’osh     

     fiino bofiinituwok’o woshi naaroni yootsi k’eeze naare etefoni. 

1. WORADI K’EEZI K’OP’I MAA:-  
K’op’i maa hani woradi ash jama bk’eezfoni k’op’i maa han fiinoni 

woradutse daatseyiru naashotsi, ashowotsi sheng weeron bok’etuwok’o 

wosha bfiino. woradutse daatseyiru ashowots ikn beyo, Ikonmiyo 

polotiko, kic’owotsi bitsosh ashe damb wotde’e jisha ete b́fiinoni.  

Woradutse beyiru ashowots tohar jaamon bobetowok’o, galniwi fiinats 

jamo bdaatsetuwok’o k’alde’e.  

Woradi k’op’i mooni worad k’eeziruwo bara bwoterawona k’osh k’osh 

ashowotsu daatsetuno.  

 

2. POLISI K’OP’I MAA  
Worad ikotse nodaatsiru k’eezi moowotse ikoni polisi k’op’i mee.  

POLISI FIINA:-  

 Woradi datsi jeen kota . 

 T’afitsotsi detsa, bot’afitsatse bojilituwok’o woshituno.  

 Een fiino t’afitsotsi frdi moo s’intsr k’at’ayituno.  

3. FRDI MAA (Angishi maa)  
Bfiinoni ashowotsi ari weeron ashowotsi koni koni bi’erawo ar keewa.  

Konsh konsh bi’erawo datsosh keshts naaron toora (keewa).  

 Gond fiin fiintsotsi higiyon kisi kishiya.  

 Ashowotsi sheng weeri fiino bofiinish daniya.  

K’osh k’osh mngisiti fiini moowots woradotse daatsetuno.  

Ar 4/5 polisi maa  

MNGSTI FIINI MAA  
 Dani k’op’i maa  

 Jeen koti k’op’i maa  

 Goshi k’op’i maa  

Ar 4/6 Frdi maa  

1. DANI K’OP’I MAA :- 
Worad iki ashoni duron duwiru keew daatsosha dani moo k’eshere 

bonaana’o bétse daniyi mabtiyo detsfno.  

Dani moowotsno k’eezosha woradi dani k’op’i maa geyituwe.  

 

WORADI DANI K’OP’I MAA FIIONI :- 
A. Woraditsi dani moowots dani k’ac’ k’ac’owotsi bos’entsituwok’o 

woshituwe.  

Bi. Daniyiruwots bos’entuwok’o (bo’ayituwok’o) k’alituwe.  

Ci. Dani k’ac’ k’ac’owotsi shengsh fiinats jiino s’iletuwe.  

Di. Daniyiuwots sheng fiino bofiinituwok’o wosha.  

E. A showots dano sheng weer b’oto bodanish sha’ar giwusha.  

Fi. Ashowots dani moo bo’agetuwok’o k’alituwe.  

Ar 4/7 Dani maa  

2. JEEN KOTI K’OP’I MAA  
Daniruwots it galowotse ashowots boshoodor eyoke bo’amfo?  

It woradon jeen koti moo fa’a?  

JEEN KOTI K’OP’I MAA FIINA  
A. Ashowots k’osh k’osh shoodi naarutsn bos’uwawok’o  

     ktbatiyo iimetuwe.  

Bi. Ashowotssh moowotse s’ayinon detso bon geyit keewotsi, 

Aatso s’ayinon detso, gali s’ayino, k’osh k’osh sheng jeeni 

weerotsi kiitsituno.  

Ci. K’osh k’osh shoodon mid’ets ashowotsi ato iimetuno  

Di. Na’i mac’owotsi izituno, na’o shuwituno  

E. Naana’o jeenon bi’eenish k’osh k’osh kitibati naarotsi         

iimetuno.  

3. GOSHI K’OP’I AMM  
Daniruwots sheng shookowotsi nodaatsir eyokneya?  

Goshiruwotssh madabariyo dek’owatiimiru fiini moo aawune?  

BFIINONU:-  

A. Goshiruwotssh goshi datso aak’o bogoshet malo danituno.  

Bi. Maa gizotsi aak’o boshibituwok’onat bojeeno koti malo        dani-

tuno. 

Ci. Aze gaalowots dets detsonat kotkoton danituno  

Di. Goshiruwots sheng mayo bodatsituwuk’o madabariyo bodi ato, 

sheng shooko, iimetuno.  

Daniruwots it woradotse hanotsiye k’osh k’eezi weeronat fiini naaron 

beyosh falituwe.  

IKDONZ FIINI MAA (የግል ድርጅት):- 

Daniruwots ikdoonz fiini maa ete ega ete? Ik donz fiini maa etoni ash 

iko btooki angon bmec’ts giza ete/mngshitikaliye ete.  

Ashowots bodano, bo’ango, bofiino- - - - deshde’e bodaatsit gizona 

muk’atse tur eenats bodfetso gizo detsfno. Fiini moo detsfno  

Ariyosh:- suk’iya. Beyimaa, Dani maa, kolejiya- - - Daniruwots itga-

lowotse btook dani fiini moo detstsofa’a?  

 

MNGSTI FIINI MAA WOTERAWOTSI:- (መንግስታዊ ያልሆኑ ድርጅቶች) 

Daniruwots mngsti fiini maa wotera fiini maa eto ega ete? It          ga-

lowotse bobeyal eginaari fiine bofiinir?  

Mngsfi fiini maa wotera fiini maa etoni dats iki mngsti shirots wotatni:- 

Ashats, Ikonomiyatnat tohar beyats,- - - fiiniru fiini maa ete. Dats jamu-

watse ayi mngsti fiini maa woterawots fa’ane.  

Manotsu:-  

 Bir mask’aliya wokin bir ashitsi mahaberiya  

 Shinomandi gudi inistituwishiniya  

 Zu’a  

 Ara- - - - fa’ano.  

Mngsti fiini moo wotera fiini moowotsi dats iki mngstonto wotde’eni gal 

iki gemit’afo, k’ak’o, gaweyo, na’a shuwi kic’o- - - wotts kic’owots bo-

bitset.  

Daniruwots it galowotse daatseyiru mngsti fiini maa wotera fiini-

moowots shuutso kone?  

IK’ MAA:-  
Daniruwots ik maa etefots eg egno?  

Gal ikots beyiru ashowots bok’ono b́shishish bok’oniru mooni ik’ maa 

etefoni.  

Ik’ maa etefotsi:- Fuletsots ik’ moowonat. 

        :- Fulalots ik’ moowne  

It galowotse datseyiru ashowots bo’ik’osh bodetsts jalewo kitsosh 

bo’amaniru wok’o fulali ik’ mook wokin fuletsi ik’ mook amr bok’on-

foni.  

Ar 4/7 Fuletsi ik’ maa    
Ar 4/8 Bi Fuli ik’ maa  

Daniruwots it woradotse eg eg naari ik’i ashó/ik’ amaniruwo asho fa’a? 

itiye aawune it k’onfo?  

Fulali ik’ moowona misgidiya etefo.  

Fuletsi ik’ moowona krstaniyots maa etefo.  

Jaamona koni etets ashoni bshunts ik’o shoyo falituwe. iko b’amaniru 

ik’o iko b’amar iruwoniye bowotse dasheratse.  

K’osh k’osh ik’o amaniru ashowotsi shuneyar tep’eyar tohar ikats beyo 

bon geyituwe.  

 

TERWER 4.4 

I. Haniye dashi aatotsi “Ara” wokin koota erere.  
1. Krstiyaniyots mooni fulets ashowots bo’ik’ bo’amaniru      be-

yoke.  

2. Polisi fiinoniye gond fiiniruwots detse.  

3. Frdi (angishi) mooni fayets gito ashwots keewo bs’aletuwoke 

woshitke. 

4. Dani mooni mngsti maa bare.  

5. Jeen koti k’op’i maa fiinoni shood bazibare. 

II. Haniye dashi aatotsitse ar wot tso mec’de’e aaniwere.  
1.Haniye dash beyiruwotsitse k’osh wottso kish uwere?  

A. Polis maa    Ci. Bir mas k’aliya  

Bi. Frdi maa    Di. Aaniyo ali  

2. Fulalots ik’i moo ebi etefo?  

A. Krstaniyots    Ci. Dani maa  

Bi. Msgidiya   Di. Una  

3. Haniye dashi aatotse ikdonz fiini moo aawnne?  

A. Suk’iya    Ci. A nat Bi  

Bi. Beyi maa   Di. Aaniya ali  

4. Haniye dashi mngsti mewak’eriyotsitse /deshe deshotse/ muk’ dats 

k’eez ituwo  

A. Worad k’eezi k’opi maa.  

Bi. K’abali k’eezi k’op’i maa.  

Ci. Guur k’eezi maa. 

Di. Aniyo ali. 

5. Haniye dashi beyiruwotsitse goshi k’op’i maa fiino aawune?  

A. Andi goshi weero ashowotssh daniya  

Bi. Maa gizowotsi mec’i weero daniya  

Ci. Aze gaalowotsi dets detso daniya  

Di. Uno ara  

4.1.5 WORADI ASHOWOTSI:- 

Daniruwots it k’at’owotse it k’at’i naasho aak’oneya it faac’ ? Gaare 

jishiruwone? Woradotse ayi ashowots beyiruno:- Naana’o, jawetsowots, 

ash eenowots, eeneshowots jaamon nugushonat maatson fa’ano. Hanots 

jaanona ashowotsi etefo. Ikok beyiru ashowotsi ayio ash naaro detsfono.  

ASH NAAROWOTSI:-  
Daniruwots ik ikon tur it naaro keewower it woradotse beyiru ash naar-

ots ambtsono? Dani mook it amor wokin dani k’at’owotse ayi ashwotsi 

gonkirut. Ash hanotsu k’osh k’osh noono bokeewure    shishirute 

manotsuwe k’osh k’osh ash naaritsi ik ikwotsiye.  

 It woradotse ayi ash naarwts fa’ano? Ik ash naarwots bo’aareti:- 

 Ik naari noono keewo falituno.  

 Ik naari ik’o amanituno.  

 Ik naari buuts móónat tahotaahon.  

Gal ikots beyiru ashowotsi ik ash naaro wokin ayi ash naari aaro wotosh 

falituwe.  

Daniruwots it galowotse daatseyiru ash naarotse ayo kon naare.  

Bobebeyoniye aak’one? Bobuuts móónat botaha tahone? Haniye dambi 

aatets aatotssh aaniyo iti shutsotsoke aatde’e it dabfarats k’o’ode’e 

k’at’owotse ittohowotsnat daniyiruwonto shiywere.  

Daniruwots it galowotse wokin it woradotse ayi ash naarots beyosh fali-

tune.  

Ash hanots k’osh k’osh noono, ik’ k’ononat doyo- - - detso falituno. 

wotowa bako ash naar jaamanots talne.  

Itu han danr it naaro ashkoniye bbowowok’o wokin bdesherawok’o nib-

nore.  

Daniruwots tuwor it naari noono keewuwer? Ik woradots beyiru ash 

maar jaamowotsi talde’e iko wotde’e shuneyar, mangeyar- - - bongonkit 

kic’o tohar biitso falituno.  

NOONA (KEEWEYIRUWONI):- 
Daniruwots iti daniyiruwo it dants (it shishiru) noon iti bdaniyor itdaniru 

dano itsh galiruwa?  

It woradotse daatseyiru noonotsi k’o’ere?  

 Asosi woradon ayi k’osh k’osh noonots daatseyirno 

 Berti noono  

 Borno  

 Domno  

 Tigrnyo  

 Oromnyo  

 Gumznyo---- -daatsefuno  

Hansha notooki noononiye k’osh noon danoni shenge.  

 

NEMONAT K’RSIYONA  

 It woradi nemo ebi bi’aari? k’at’owotse to har keewewore?  

 It woradotse daatseyiru k’rsiyotsiye?  

 Nema Ik galowots beyiru ashowots bobeyi doyonat terona nema 

etefo.  

Ik ash noono, buuts máámóó, tahataho, maa fiin fiino, bebeyo, shiyano 

gene’o- - - bkitsiti bonemone  

1. Shayir nemonat  

2. Bek’eyet nemona  

1. Shayiri nema etefotsi Duubo, k’op’ets aro, ik’ amono-- -etefotsiye.  

It woradotse eg eg naari ik’i k’oniru ashe fa’o? itiye egi naari ik’e it 

shooyiri?  

2. Bekeyet nema etoni ashowots bofiinon botooki fiinats jiitsosh       

bodozk keewo wotatni aawon bek’etka kishono detsetke.  

Ariyosh:- mish máámóó, Gosh gosho, taha taho - - -  

 

TAARIKI  BEYOKOTSI  
 It woradotse daatseyiri taariki beyokotsi iti shutsotsi aatde’e war 

keewuwere?  

 Yootsi dufeyoko yootsi aashi gop’o, jebi beyoko, yootsi ashowots 

moo, mook’o azets gop’owotsi - - -taariki beyokotsiettoo.  

 Yootsa ashowots balan garatse botooko oriyosh aashosh gop’o 

ishfno. 

 Shutsi eenats aashde’e balangaratse botooko orifno. 

 Gop’i eeno ihir bits ashde’e balangaro bazifno.  

 Shawo natshutson, tulde’e goomde’e bi’ats aasho falfno. 

 Gini sisoni ashowots bodufef beyoka ete.  

 Jeba etoni ashowots tohar bobeyor bo’ats bodts keewotsnat bodet 

keewotssh bitsi mito tohobor bokeewef beyokoniye jebanatsna 

eenashwots kakuweyar tayetso bomanit, awashitso izr.  

 Ashnaari nemo tero jebatse kitso fno.  

 Jebo miti eeni shirots wokin c’ish beyiru sisatse bwotefoni  



199 

WORADI ASHI AYA:-  

Daniruwots it galowotse ashowots ayino?  

It k’abaliyotsne?  

It k’abalitsi (it galitsi) beyiru ashanotsne gali asha etefo?  

K’osh weerona ashowotsi etoni galikotse ayat beyiru ashowotsi ete.  

Daniruwots ash aye eto ega ete?  

Ash aya etoni ik galowotse beyiru ashowots jam taawa aya ete.  

Ik galitsi ash aya eteyora:-  

 Nugushonat maatso ikats detstso  

 Galitse naana’o jawetso, ash eeno - - - 

It woradotse daatseyiru ashi ayo haniye dambi it bek’ts ariyi weeron be-

zuwere?  

 

EC AYI BI EDISIYA (E.A.Bi) 
Daniruwots ec ayi bi edisiyo eg bwoto it dants keewo fa’a?  

 It dani mooke edisiyi gaareyo fa’a?  

 It woradi ashats edisiyo bdowiru mid’o fa’a? ebi?  

 Edisiyo baziyosh woradi asho eg k’alo geyituwa?  

Daniruwots iti daniyiruwonto keewewore Edisiyoni muk’na aawotse ayi 

ashowotsi:-  

Eena muk’a, naara, ara, danka darka, bi’erawo nodatsuwatse asho ishiru 

shoode. yoots edisiyo danerake bteshi. Ando ayi ashwots      bintone to-

hat bebeyiri.  

 Manitsna badibogoni 25 natoniye dash wotts mec’onat      shuwon 

faletu wotsiye bdetsiri.  

 It woradotse shood han bodesheyala bonibatsok’o fiinar botook 

k’ezo falatsno. 
 

EDISIYO BWAFO EGONEYA  
 Edisiyo bwafoni edisiyi beshif k’ac’in bayiresiyone.  

 Bayiresimanu asho bshoodor shood baziruwots ango mawir 

b’ud’iti.  
 

EDISIYI BAYIRETSIYO BBESHIT WEEROTSI  
Edisiyo bbeshit weerots eg egno?  

Edisiyosh tuwu wottsoni “EC AYI BI” BAYIRES”  etefoniye.  

Bbeshef weerotsu:- 

1. Maatsonat nugushon bgonkeyore.  

2. Bayire siyets asho jeenosh s’atso biimore. 

3. Bayiresiyets ash s’ats bodts shash keewotsi tohar ikats k’alona.  

Ariyosha:- Bayiresi tawits mafo, mlac’iyo- - - wolowi gasho k’at’osh, 

Gish giishiyosh gof damiyosh ishani s’iru s’agosh, gash muc’ burishiyo-

nat induke tuwur na’owoka bbeshefo.  

EC AYI BI EDISIYO BAZIYOSH WORADI ASHOWOTS 

K’ALO BON GEYIT KEEWONI:-  
Daniruwots ec ayi bi edisiyatse orowosh woradi ashowots k’alo bongeyit 

keewo ebi?  

Edisiyosh ktbatiyo wotere ato ali manbwottsotsna shoodan            datsu-

wotse wotere noworadatse t’afiyosh ash jamowots bbeshiru weerotsi 

dano geyituwe, err btooko, bmaa asho, jamon ashowotsi shoodanatse ba-

ziyo geyituwe.  

 

Haniye dashi beyiruwotsi aawets edisi bazi weerotsiye.  
1. Bayiretsiyo bbeyiru ash s’atsonato gonkek’aza.  

2. Edisi shoodetsots bok’alets shash k’ac’owotsi bonk’al k’aza.  

Ariyosh wolowi gash t’at’osh, atso giishiyets mafo, na’i jund k’ot’osh 

k’alets mafonat malac’iyotsn k’alek’aza.  

 Iko isha bs’agets mlac’iyon k’osh asho k’alek’aza 

(s’agekaza) . 

 Gash mic’i miton (burishiyon) tohar k’ale k’aza.  

3. Kosh k’osh maatsonto gonkeyo edisiyi waa weerosh een keewe.  

 

TERWER 4.5 

I. Haniye dashi aatotsi “Ara” wokin “koota” erere.  
1. Noon shwots bogeyiru keewo bobeshiru k’ac’e . 

2. Bornoni borots botooki noone.  

3. Máámóónat taha tahona bek’eraw nemne.  

4. Edisiyoni atdetsk shooda.  

5. Nemoni bek’eyiruwonat shayirona (bek’erawona) erre giton   kay-

iyeko.  

II. JAGIYA  

“Bi” Shirotse beyiruwo “A” Shiritson jagiwor  
  A       Bi 

1. Néma     A. Krstaniyots maa  

2. Noona    Bi. Nema, doya, tera  

3. Krstiyaniya (fuletsa)  Ci. Keewe k’ac’a  

4. Fulala     Di. Msgidiyo 

Haniye dashi aatots k’aawunon aaniwere.  
1. Ec’ ayi bi (Edisiyo) ash ikoke ash ikok bbeshiro weerotsitse keezo 

s’eeyere?  

2. Itgaalowotse daatseyiru ash naarotsitse gito s’eeyere?  

3. It gaalotse daatseyiru yootsi keewi beyokotsi (taariki beyokotsi) 

s’eeyere?  

4.1.6 WORADI IKONOMI IK FIINI GIWA  

Worad ikotse beyiru ashowots k’osh k’osh ikonmi fiini weerona bogets 

keewo s’eentsituno.  

Ikomomi giwotse fiini naarotsitse daatseyituwotsi:-  

Gosha:-  

Daniruwots gosha eto ega ete?  

Indutstiriyonton bdetsts gonkeyoniye?  

Gosha no’etora k’osh k’osh mayi naarotsi bos’iyonat mizowotsi 

mec’one bdetsi Goshoni dats iki industiri eenosh geyit een keewe. 

Hanbwoti goshoni industiri goor k’ac’otssh een t’up’e Aatse bak’etsi 

gizow daatsituwe.  

Ik ik woradatse daatseyiru ashowotsi k’aawonat jooshon aatso ke’ude’e 

gosho bogoshfo.  

Ariyosha:- goshon nawiyeti mitotsi zayiti mitotsi shuwi mitotsi, gemi 

mitotsi - - - -maniye k’oshoni worado ayi mizi jinetowoko miz 

meec’etuwok sheng beyoko dozituwe. miz mec’oni Ezimizo,       meet-

mizo, gaguro tifr mats ind meec’o, Baak meec’o meree ronat   eyishon 

meec’o- - - eta.  

Jamona goshonat giz meec’oni k’osh k’osh industiri goor k’ac’osh sheng 

keewe biimeti.  

Ariyosh:- Zayiti mayotsi zayitosh fabriki eenosh sheng weera.  

Gizi meec’onu gook’o fabriki goor k’ac’osh jinetuwe.  

Ar 4/9 Goshi niwiya     Ar 4/9 Gizi meec’i niwiya  

JAAKONAT TRANSPORITIYONA  
Daniruwots jaakonat transporitiyona eto ega ete? jaaka etoni:- ik k’abali-

yotse wokin woradotse daatseyiru ashowots k’osh k’osh k’ac’o kemonat 

kewona ete.  

Transportiya etoni:- k’ac’owotsi wokin ashowotsi beyok ikoke tur ikok 

motobilon baburon orop’ilon de’e sha’a ete.  

Jaakonat transportiyon deshek keewono. dats ikoke goshets maayowotsi 

gaasho bok’olo, kumandoro, tobo, kifo- - -  beyok ikoke k’oshok 

daamosh shinni weerindo geyituwe.  

K’osh k’osh transportiyi naarotsi:-  

 A. Datsatsi  

 Bi. Aatsatsi  

 Ci. Yoongatsi transportiywotsi etefo.  

Jamona hannaari transportiyotsn ikoke ikok amr jaako faletuwe.  

Ar 4/11 transportiyi naarotsi  

Jaakonat transportiyon ayi k’alo detste.  

Manotsu:-  

 Ashowots geyiru keewotsi s’eens’ituno.  

 Nemonat ik datsi keewo danosh k’alituno  

 K’osh k’osh aze gaalowotsi fiinats jitsosh k’alituno  

 Asho ashonto bdanetuwok’o k’alituwe.  

 K’osh k’osh maayowotsi wonituwe.  

KISHI DANA  
Daniruwots it woradotse kishi dani moo fa’a?  kishi dana etoni 

ashowotsi bodano detsdek’ bokishon k’osh k’osh shápo (k’rs’iyo) detsts 

k’ac’owotsi fiina ete. Nogurowotsno fiinhan k’eyiru ashowots fa’ano. 

Aryosh:- Boroni gaawo, k’ulo, s’awo,  - - - - shalon bofiinefoni shalon 

fiinets k’ac’owotsi k’osh k’osh fiino detsfno. Gaawats misho k’ac’et, 

k’ulotsa ito kiyosh k’alituno.  

 Gook’on:-  Jaandiyo, Aruwo, D’umbo - - -k’aniyetuwemaniye 

k’oshoni korico, C’aamo, mat’at’ak’o - -  k’aniyetuwe.  

 Tootson (bodon) k’osh k’osh aretse keewotsi fiinetuwe 

 Elton:- Jooro, T’arp’eso, Afo - - - fiino faletuwe.  

Jamon it woradotse daatseyiru ashowots itgaalowotse daatseyiru aze 

gaalowotsn:- Elto, Banjon, Moc’on, (tootson) shalon artsotsn k’osh 

k’osh shap detsts k’ac’o bokishon fiinofalituno.  

INDUSTIRIYA  
Daniruwots it gaalowotse industriyi moo fa’a? Industriya etoni k’osh 

k’osh goor k’ac’owotsi andi weeron k’osh k’osh keewotsi fiina ete. No-

gurowotse beyiru ayi fabriki k’ac’o wotssh ayi industriyo eed’iyo 

faletuwe.  

Aryosh:-  

 Zayiti fabriko  

 Gook’ shikirowo 

 Shalon wozeru k’ac’o daatseyiruwokoni  

 Siminto fiineyiruwoko  

 Konstrakteriyonat brbr dozeyiruwokoni  

 Elton k’ac’wotsi dozeyiruwoko  

 Worak’at fiiniyiruwoko- - - fa’ano  

 

K’osh k’osh naari industriyowots fa’ano:- 

Manotsu:- 
A. Gook’i industriya:- Ashowots gook’o ayi fiinotssh woshiruno.  

Gizowots gook’on ayi keewo fiino falituno:-  

 - Mat’at’akiyo   - C’aamo  

 - Kuuto kishiko   - Arowo  

 - Wokin tufiko   - Mac’inyo  

 - Korico    - Lkambiyo  

Bi. K’aac’i industriya:- K’aac’owtsi shengshdek’t Shordek’ wokin jook-

dek’ keesho binfiindek ashowosh fiinats jiitsa wotitka ete. Industriyan 

bfiinefotsi:- jooko, sibago, keesho, k’ac’o bintip’efonat frashiyona ete.  

Hanotsu k’osh k’osh k’ac’owotsi tip’osh k’alfna.  

Ci. T’udi industriya:- Tahoni ahowosh Mishatse tur geyit keewe. tahona:

- t’ud’on, sufiyon, hariyon, gook’on fiino faletuwe bwotefer ashwosh ayi 

k’alo t’ud’on fiineyiruwoniye.  

Yootsa t’ud’o k’acits wozde’ei. Ed, joko sheemo, gaabiyo fiinefoni be-

tesh. Andataha fabrikor k’osh k’osh tahi naaronat (k’almiyets) aron 

t’ud’on fiino falere.  

Di. Sukari Industriya:- Sukaroni koni etets ashoke shunek shayo, bono, 
bskutiyonat arts buutsowotsi shawushituwe. Sukaro           nodaatsiti su-
kari diik’okne. k’ut’ets sukari diik’o tiitsiruwonat fis’iru fabrikots ger-
de’ni sukaro daatseti. Maayi wobc’oni k’osh k’osh  buutsowotsosh jinet 
maayotsi  

di’ede’e bod’de’e k’ac’e okona buuts wotar móo/wosh (bwotiiti) No-

datsatse danets buutsi maayotsi Gaasha, Gesha, Bok’olo - - -        Ha-

notsi andi wobc’iyoni k’osh k’osh bodi naarotssh k’aniyo faletuwe.  

E. Uushi industriya:- k’osh k’osh goor k’ac’owotsi de’er alkoli 

wottsonat wotera uusho wotsi uushi industiriyon k’aniyo faletuwe. Ari-

yosh:- leslaso, Arak’iyo Biiro, wiskiyo - - -  k’aniyo faletuwe.  

4.2 FIINAR KIISA:- 
Daniruwot abiniye woshi aawonat meyi aawots kaash kaashowosh    be-

yoko k’aniyosh datsats jafriwere.  

4.2.1 JAFIRI FIINA:-  

Ashowots bo tookowots bogawuts worak’atats bobezora jafri fiina   ete-

foni han fiinosh worak’ato rsasiyo, masmeriyo k’aniya.  

1. K’osh k’osh kaawon kaawu jindotsi kishonat rsashiyon fiina.  

Haniye dashi jindowotsi s’ilde’e rsasiyon it dabtarats fiinore.  

 

 
 

A    B   Ci  Di 

 

 

2. Kaawu jindowotsi gonkide’e keez lalk’etso fiina  

 Haniye dashi keez lalk’etsotsi s’ilde’e rsasiyonat kishon it’ali fii-

nor.  

.  Bi.  Ci  Di. 

A 

 

 

3. Kaawu jindowotsi tohide’e fiina.  

rsasiyonat masmeriyon deshde’e haniye dashi toho jindowotsi it dab-

tarats fiinore.  

 

A.   Bi.   Ci.     Di.  

 
 
4. Kaawu jindowotsi gonkide’e rektangiliyonat kaareyon fiina.  

rsasiyonat masmeriyon deshde’e haniye dash rektangiliyonat kaareyon 

fiinore.  

 

 

 
 

A    Bi    Ci  

Gaareyon wotde’e itmoowotse eg naari fiini k’ac’owots egi maari shap’o 

bodetstsok’o tohar wotde’e shiyewere.  

 A. Es’o egi naari shap’e bdets? Bfiinets jindi naaro keewuwere.  

 Bi. K’uli noono egi naari shap’e bdets?  

Ci. Gaawo eg naari shap’e bdets?  

Di. It kfliyotse (itk’aat’owotse) ker guurko, awud lalk’ets jindi 

shap’o matseyar fiinar kaayere. 

Rektangiliyatsna git gonkera kaawu jindots taalne.  

 

 
 

    Bi 

            A 

Kaareyatsna awud jindowots taalne  

 

 

 
 

A   Bi  Ci   Di.  

5. Taalo danowosha masmeriyon indon haniye dashi jindowotsi mas-

meriyon bogenzo indde’e k’o’er.  

 

 
 

A    Bi    Ci      

 
 
 
 
 

Di     E 

4.2.2 SHALI FIINA  

Shali fiinoni nodatsatse danets fiini naare shali shawoni ayi beyokoke 

ishde’k’ daatseke koni etets asho keton k’aniyosh bofalituwotsna shali 

showi fiinotsi katamonnt gat’ariyon daatsetuno.  

 Daniruwots it moowotse bon itfiiniru k’ac’owotsitse shalon fiinet-

sots kon kone? egifiinoshe bojinir?  

 Shali shawon shali k’ac’owotsi fiinonsh haniye dashi arotsi s’ilo 

geyituwe.  

Shalo shali showo aak’owe k’aniyefo?  

Ish isha:-  

 Bir shal, shawonat aak’ shali showo shal fiinosh shenge. Han naari 

shawo daatsosha bdatsi wotok’owa 40-50 santimetro bbodefetso tabon 

isho nongeyituwe. K’osh weerona ik ik goho gohi beyoke guurar shawi 

naaro s’ilr beyiru shawo ishosh fada.  

 Maniye k’oshoni foki guurok amr aatson mashets beyokotsi 

s’ilde’e ihide’e war bin fiino.  

Shali shawo bwoto danosha geetseyi niwo bdetso ariyo geyituwe.  

Ar 4/12 shal fiinosh geyit k’ac’k’ac’owotsi  

SHAWO K’ARITSONAT S’AYITSA  
Shal fiinosh geyit shali shawo ihide’e dowe okona mots bwotiyal 

shuuk’iyo geyituwe. Shengsh bshuuk’i okona showo k’is’onat 

shuuk’ide’e di’o geyituwe. K’aritsdek’ di’ets showo gingilcon wok’onat 

shali fiinosh geyirawu keewotsi galosh faletuwe?  

BAAD’IYA:- gnglcon fugdek’ k’aniyets shawona aatso dabde’e shengsh 

baad’iyo geyituwe. shalo bkup’ituwok’o geyeyala bod’i   k’irere beyiro 

tok’otsa geweshi tiisho shengsh k’ic’de’e eeko geyituwe.  

Lastikok’o (jookok’o) bgetsefets shengsh kishon shi’irni shik’ik’rets 

tok’mana t’ank’ulde’e (k’ut’ k’ut’de’e) t’awulats bezo geyituwe.  

Ar 4/13 shali showo di’onat wok’eyora  

Shali k’ac’wotsi fiinefok’oni:-  

Shali tok’wotsi git weerona fiinefo manotsu t’ank’ulonat jargona:-  

A. Shali tok’wotsi t’an k’uliyona:- ayi shapets k’ac’wotsi fiino faletuwe. 

Ariyosha:- kundo, s’awo, koro, artsotsn fiino faletuwe.  

Bi. Shali tok’wotsi jargona:- ayi shapets k’ac’wotsi fiino faletuwe. Ari-

yosha gaawo, gewesho - - - - fiinetuwe.  

T’ank’ulek tok’ woter jargets tok’ona fiinet k’ac’ angok’on s’ilde’e 

(dande’e) k’ut’o geyituwe.  

Ar 4/14 Shali fiinosh k’aniyets tok’o shik’eyora  

Ar 4/15 t’ank’uletsonat jargets shali tok’a  

T’ank’uldek’tni wotere jargdek’ fiinets shali k’ac’wotsi ank’shosha br 

shawonat zayiton ekde’e bac’o geyitowe. Maniye okona fiinets shali 

k’ac’man ank’shosha bin fuuto geyituwe. shali k’ac’wotsi fiinewor tok’o 

shuuk’étk bwotiyala isbonji motson ank’sho faletuwe. Ank’shets shal-

mano muk’i terni tawon mitso  geyituwe. shalman mitseyiri shalotse 

mots tok’o beyar shalo btiisherawok’o, bbagirawok’owe.  

Shalo tawon ayide’e mitseyora kup’ar ayi natosh beyofalituwe. shalo 

mitsefoni tawon wokin miz iiwi shuuk’one.  

Shalo mitseyora bbrfoni. B’aak’ish geyeala shalmana                mitsey-

iruwoke k’awude’eni maaron ip’fo (miz iiwo) fuutefoni.  

Ar 4/16 t’ank’uletsonat jargets tok’o k’ut’eyora  

 Bgitso baash wotts k’at’i k’at’ets fiinoni (s’awi fiina)  

 S’aw fiinosh wotefoni t’ank’uldek’ fiinets shali tok’ bwoterna bfi-

ini naaronu haniye dashtso k’oyiye.  

Plastikon fiinets s’awo geyor.  

 Plastikon fiinets s’awumanatsa work’ato (maaro) gerer. manu 

plastikon fiinets s’awuman bi’awasherawok’ow bk’aliti.  

Ar 4/17 shalon fiinets k’ac’o tawon mitseyora  

Ar 4/18 Plastikon fiinets sawo work’aton (maaron) ipeyora.  

 T’ank’ulets sali tok’mana work’aton (maaron) ip’ets s’awats 

med’er.  

 Plastiki s’awats met’er b’aro dets bdek’iye okona ank’shuwere.  

 Met’eyiye okona bshokefetso korere.  

 Shali tok’pn met’ets (fiinets) s’awona bshokora plastikon     fi-

inets s’awatse k’awude’eni tawon mitsuwere.  

 Tawon mitseyiye okona shunets fiinats jiitso faletuwe.  

 

K’ulonat shiniyi modeli fiina  
K’ulonat shiniyi fiino ik naar bwottsotsna gitwots fiini naaro ikats 

s’iletuwone.  

K’ulonat shiniyon fiinosh wotituwoni jeek’ts shali tok’e bfiini naaronu 

haniye dashts ank’oyiye.  

 T’ank’ulets shali tok’ona k’ulosh wokin shiniyosh wotit angok’on 

k’ut’de’k’a.  

 B’angok’on itdek’ts shali tok’ mana it kishon shi’irni t’ank’ulore.  

 It t’ank’ults shali tok’man bt’iyoke muk’i bjargeyisha t’awulon 

towere.  

 T’awulats it gedts shali tok’i t’iman kishon shishiya.  

 K’uli ipo fiinosha jargdek’ fiinets shali tok’atsna b’iposh wotitu-

wok’ona indde’e ank’sh de’e fiinore. ipi dushono ikn fiinore.  

Buni k’ulonat kori modeli fiina 

Buni k’ulonat koron fiinowosha t’ank’ulets shali tok’a bgeyit.         Bo-

modeliyo fiinowosha haniye dashi weerotsi s’ilo geyituwe.  

Keeshi nato wokin dorots shawo wokin shiiyo buni k’uli shaponat kori 

shapon detside’e s’entsuwere. Hanora bowaazonat bojodon fiino 

faleratse.  

Ar 4/19 K’uli ipa  

Ar 4/20 shiiyonat keeshon fiinets  

Ar 4/22 shali tok’on fiinets bunik’ulonat korona.  

Ar/4/21 Buni k’ulonat kori waaza  

buni k’ulonat kori modeliya:-  

 Fiinets shapats t’ank’ulets shali tok’o bgitso baashidek’t dozets 

shapatsa jargde’e dozowere.  

 Shali tok’man modeliyots shapo bdetsora tawash k’awar shawu-

man wokin shiiman k’o’er.  

 Dorman wokin keeshman táwashde’e gerer  

 Buni k’ulonat kori waazo t’ank’ulets shali tok’on haniye dashi it 

bek’iru aranots shapon k’aniwor.  

 Fiinets buni k’ulouat kori waazmanotsi bobeyok shengsh     de-

shiwere.  



220 

Lilmo haniye shini keewotsok’ona shalman tawon mitsuwere.  

 

Ayi naari maa shap baatsi malwotsi  

It beyiru moo tok’on met’eke? Aak’owe fiine? Aak’o fiinetsok’o it shut-

sotsi aatde’e warni it shunts maa modeli naarona itdani moowotse fii-

nore.  

Maa modeliyotsi fiinosha haniye dashi fiini malanotsi deshde’ere.  

 Dironat kotsosh wotit mitnaana’otsi k’aniwer.  

 Maa daashosh wotit tootso k’aniwer. 

 Maa met’osh tok’onat shali shawn k’aniwer.  

 Haniyeshini maa fiini naar it dantsokon iiro k’oons’uwer.  

 Diro fiinarni bkup’ish jookon tifer.  

 Maa tooko deshr b’ats tootso gerer.  

 Diro met’osh shali shawo k’aniwor.  

 Tootso wokin buuyo eekde’e baad’iwer.  

 Baad’iyets tok’mano muk’sh muk’sh k’ut’de’e marni moo bin 

med’ere.  

 It met’tsman bshuuk’ora tok’o aatside’e tawulon de’e am   lasa-

nore (fuurere).  

ሙዳየ ቃላት Glossries 

 

በሥራ ላይ የዋለው 

ቃል 

Term used in L1 

የቃሉ ትርጉም በአማርኛ/እንግሊዝኛ የሚገኘበት ቦታ የትም/

ዓይነት ገጽ መስመር 

ቁጥር 

የተርጋሚው 

አስተያየት 

      A 

Aawa 

  

ጊዜ/ወቅት/ 

  

ገጽ 52 
  

Aat’i mita የማገዶ እንጨት ገጽ 47   
Aatsi s’eena የውሃ ሙላት ገጽ 118   
Angi t’up’a የጉልበት ምንጭ ገጽ 46   
Ak’i taha ብርድ ልብስ ገጽ 39   
Ar keewa እውነት መነገር ገጽ 75   
Amala ሥነ-ምግባር ገጽ 64   
Aze gala የተፈጥሮ ሃብት ገጽ 117   
Aze bebeya የተፈጥሮ ግዴታ ገጽ 117   
     Bi 

Banga 

  

ላብ 

  

ገጽ 109 
  

Baatsa መዝናነት ገጽ114   
Bir bra ብረታ ብረት -   
Bijama ብጀማ ገጽ 39   
Buutsa ምግብ ገጽ 14   
     Di 

Daatse kaawa 

  

አንፃራዊ መግኝ 

  

ገጽ 173 
  

      Ei 

Egaha 

  

ግሪር/የዛፈ ዓይነት 

  

- 
  

     Fi 

Fiinara kiitsa 

  

ተግባራዊ ክንውን 

     Gi 

Gewesha 

Guura 

Guuriyeka 

Giwa 

  

ጡብ 

ክልል 

ክብ 

እንቅስቃሴ 

  

184 

- 

- 

184 

  

      Hi 

Har 

  

ሐር 

  

63 
  

      I 

Ikonomiya 

Industiriya 

  

ኢኮኖሚ እንግሊዝኛ ቃል 

ኢንዱስትሪ እንግሊዝኛ ቃል 

ገጽ 

- 

- 

  

      Ji 

Jaanda 

Jeeni maa 

Jeena 

Jermiyotsi 

Jootsi sha’i mita 

  

ሰንጠረዥ 

የጤና አገልግሎት መስጫ 

ሠላም 

ጀርሞች 

ባህላዊ መጓጓጀያ 

ገጽ 

26 

54 

54 

6 

43 

  

    Ki 

Kemikaliya 

  

ከሚካል 

  

36 
  

   K’i 

K’ari mita 

K’ora 

K’us’iya 

  

ባህር ዛፍ 

ወረዳ 

ማስከክ 

  

62 

26 

26 

  

    Li 

Lamba 

  

ነዳጅ/ጋዝ/ 

  

51 
  


